
ዜናዜና
ዩጋንዳ፡ ናብ ደቡብ ሱዳን ዩጋንዳ፡ ናብ ደቡብ ሱዳን 

ሰራዊት ከምዘዋፈረት ሓቢራሰራዊት ከምዘዋፈረት ሓቢራ
ሕብረተሰባት ካበይ ናበይ ሕብረተሰባት ካበይ ናበይ 

ብኸመይ?ብኸመይ?
ኣቦይ ጅግና’ዩ!ኣቦይ ጅግና’ዩ! ሃገራዊ ሃገራዊ 

ውድድር ውድድር 
ኵዕሶ እግሪ ኵዕሶ እግሪ 

ገማግም ገማግም 
ባሕሪ ቀጺሉባሕሪ ቀጺሉ

ተጋዳላይ ታደሰ ተስፋልደት ተሰዊኡ
ገዲም ተጋዳላይ ታደሰ ተስፋልደት ፍጡር፡ ብ11 መጋቢት ኣብ መበል 81 ዓመት 

ዕድመኡ ብሕማም ተሰዊኡ።
ኣብ 1975 ናብ ተጋድሎ ሓርነት ኤርትራ ዝተሰለፈ፣ ኣብ 1986 ድማ ናብ ህዝባዊ ግንባር 

ዝተጸንበረ ተጋዳላይ ታደሰ፡ ኣብ እዋን ሓርነታዊ ቃልሲ - ኣብ ተዋጋኢ ሰራዊት፡ ጋራጅ 
መጐዓዝያን ጋራጅ ህንጻን፣ ድሕሪ ናጽነት ድማ ኣብ ሚኒስትሪ ህንጻ - ክፍሊ ጽገናታት 
ጽርግያታት ተመዲቡ፡ ብዝተፈላለየ 
ጽፍሕታት ሓላፍነት ንህዝቡን ሃገሩን 
ብተወፋይነት ዘገልገለ ሓርበኛ’ዩ።
ስዉእ ታደሰ ተስፋልደት ብዓል ሓዳርን 

ኣቦ 9 ደቅን እዩ።
ስነ-ስርዓት ቀብሩ ድማ፡ ትማሊ 

12 መጋቢት ፍርቂ መዓልቲ ኣብ 
መካነ-መቓብር ሓርበኛታት ኣስመራ 
ተፈጺሙ።
ኩባንያ ብድሆ ሓፈሻዊ ህንጸት፡ 

ብመስዋእቲ ገዲም ኣባሉ ስዉእ ታደሰ 
ተስፋልደት ዝተሰመዖ መሪር ሓዘን 
እናገለጸ፡ ንስድራቤቱ፡ መቓልስቱን 
መሳርሕቱን ጽንዓት ይምነ።

ዓዲ-ቐይሕ - ቅነ ውዳበታት መንእሰያት ተኻዪዱኣብ ዓዲ-ቐይሕ፡ መንእሰያት፡ ክእለቶም፡ 
መሃዝነቶምን ዝንባለኦምን ዘርእዩሉ ቅነ 
ውዳበታት መንእሰያት፡ “ዕጥቅና ንቕሓት - 
ዕላማና ንዘላቒ ልምዓት” ብዝብል ቴማ ካብ 6 
ክሳብ 9 መጋቢት ተኻዪዱ።
ብ11 መጋቢት ኣብ ዝተኻየደ መዛዘሚ ስነ-

ስርዓት፡ ሓላፊ ሃማመተኤ ኣብ ን/ዞባ ዓዲቐይሕ 
ኣቶ ኢብራሂም ባሮለ ኣብ ዘስመዖ ቃል፡ እቲ 
ዝተኻየደ ቅነ፡ ፍልጠት-ጠቀስ ውድድራት፡ 
ከምኡ’ውን ስነ-ጥበባዊ መሰናድኦታት 
ዘጠቓለለ ምንባሩ ገሊጹ።
ሓላፊ ሃማመተኤ ዞባ ደቡብ ኣቶ ግርማይ 

ገብሩ ብወገኑ፡ መንእሰያት ድንድል 
መጻኢ ወለዶታትና ኰይኖም ንኽቕጽሉ፡ 
ኣብነታውያን ብቑዓት መንእሰያት ምትብባዕ 
ናይ ኩሉ ሓላፍነት ከምዝዀነ ገሊጹ።
ኣብ መወዳእታ፡ ኣመሓዳሪ ን/ዞባ ዓዲቐይሕ 

ኣቶ ሃብታይ ተስፋዝጊ፡ ዝንባለታት መንእሰያት 
ብምፍታሽ ናብ’ቲ ዝለዓለ ዓቕሚ ንምብጽሑ 

ዝውደብ መደባት ብዝለዓለ ክድፋኣሉ 
ብምዝኽኻር፡ ምምሕዳር ን/ዞባ ኣብ ጎኒ 
ሃማመተኤ ከምዘሎ ኣረጋጊጹ።

ኣብ’ቲ ኣጋጣሚ፡ ብመልክዕ ውድድር ኣብ 
ዝቐረበ መደባት ንዝተዓወቱ ሽልማት ክዕደል 

ሃይኮታ - ተራ ሕብረተሰብ ኣብ ዕቃበን ምትሕልላፍን ረቂቕ ባህላዊ ውርሻ ንምዕባይ ርክብ ተኻዪዱ
ኣብ ንኡስ ዞባ ሃይኮታ፡ ተራ ሕብረተሰብ 

ኣብ ዕቃበን ምትሕልላፍን ረቂቕ ባህላዊ 
ውርሻ ንምዕባይ ዝሕግዝ፡ ወከልቲ ህዝቢ፡ 
መንግስታውያን ትካላት፡ ተመሃሮን 

ከሎ፡ ኣብ ከተማ ዓዲ-ቐይሕ ንደቂ ስዉኣት 
ብናጻ ትምህርቲ ምምራሕ መኪና ንእትህብ 

ዘላ ቤት-ትምህርቲ ምዝዋር መኪና ‘ኣማን’፡ 
ናይ ምስጋና ወረቐት ተዋሂቡ።

ኣመሓደርቲ ከባቢን ዝተሳተፍዎ ርክብ፡ ብ9 
መጋቢት ተኻዪዱ።
ክኢላታት ዕቃበ ባህላዊ ውርሻታት ኣብ 

ዝሃብዎ መግለጺ፡ ባህሊ ኣብ ሕብረተሰብ 
ዝርከቡ ወግዕታት፡ ልምድታት፡ እምነታት፡ 
ስርዓተ ኣነባብራን ካልእን ከምዘጠቓልል 

ብምጥቃስ፡ ብግቡእ ተጸኒዑን ተሰኒዱን ናብ 
ወለዶታት ክመሓላለፍ ስለዝግባእ፡ ተራ 
ሕብረተሰብ ክዓዝዝ ጸዊዖም።

ዋና ዳይረክተር ክፍሊ ባህልን 
ስፖርትን ኣቶ እድሪስ ሳልሕ ብወገኑ፡ 
እቲ ኣስተምህሮኣዊ መደብ፡ ኣካል ናይ’ቲ 
ብምውህሃድ ክፍሊ ባህልን ስፖርትን 
ምስ ኮሚሽን ባህልን ስፖርትን ዝትግበር 
ዘሎ ዕማም ዕቃበ ባህላዊ ውርሻታት 
ከምዝዀነ ብምሕባር፡ ሕብረተሰብ 
ብሓፈሻ ዓበይቲ ዓድን ክኢላታት ረቂቕ 
ባህላዊ ውርሻን ድማ ብፍላይ ኣበርቲዖም 
ክሰርሑሉ ኣተሓሳሲቡ።

ኣካያዲ ስራሕ ምምሕዳር ንኡስ ዞባ ሃይኮታ 

ኣቶ ስሌማን ማሕሙድ ብግደኡ፡ ዕቃበ ባህላዊ 
ውርሻ ንቕሓትን ሓያል ጻዕሪን ስለዝሓትት፡ 
ብክፍሊ ባህልን ስፖርትን ዝካየድ ዘሎ ስራሕ 
ንምዕዋት፡ ብወገን ምምሕዳር ዘድሊ ደገፍ 
ከምዝግበር ኣረጋጊጹ።
ኣብ መወዳእታ ተሳተፍቲ፡ ብክኢላታት 

ናይ’ቲ ዓውዲ ዝቐረበ መግለጺ ንዝጸንሖም 
ኣፍልጦ ዘዕምቚ ምዃኑ ብምጥቃስ፡ 
ንትርጉምን ትሕዝቶን ረቂቕ ባህላዊ ውርሻን 
ንምዕቃቡ ክውሰድ ብዛዕባ ዘለዎ ተበግሶታትን 
ዝምልከት ኣስተምህሮታት፡ ክሳብ ምምሕዳራት 
ከባቢን ዓድታትን ክወርድ ተላብዮም።

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብሕቶ ሸባብሕቶ ሸባብ

“ሰበይተይ ከም ቀደማ ጽቡቕ ገይራ 
ትሰምዓኒ የላን፡” ብምባል፡ ንምስማዕ 
ዝሕግዝ መሳርሒ ንሰበይቱ ክገዝኣላ 
ሓሰበ። ቅድሚኡ ግን ንሓኪም 
ከማኽር ብምሕሳብ ናብ ሓኪሞም 
ከደ። ዶክተር፡ ናይቲ ሰብኣይ ሓሳብ 
ክሰምዕ ድሕሪ ምጽናሕ፡ ብዓልቲቤት 
እቲ ሰብኣይ እዝና ክጻንዓ እንተ 
ጀሚሩ ከለልየሉ ዝኽእል ቀሊል ሜላ 
ነገሮ። 

“እንታይ ትገብር መስለካ፡” በለ 
ዶክተር፣ “ካብኣ 12 ሜትሮ ርሒቕካ፡ 
በቲ ንቡር ትዛረቦ መጠን ድምጺ 
ተዛረባ። እንተ ዘይሰሚዓትካ ናብ 
6 ሜትሮ ቀሪብካ ድገመላ። ክሳብ 

ትሰምዓካ እናቐረብካ ተዛረባ። ሽዑ 
ኣብ ክንደይ ሜትሮ ከም ዝሰምዓትካ 
መጺእካ ንገረኒ፡” ክብል ሓበሬታ ሃቦ።

ንምሸቱ፡ ብዓልቲቤቱ ኣብ ክሽነ 
መግቢ እናኸሸነት እንከላ፡ እቲ ሓኪም 
ዝሃቦ መፈተኒ ኣገባብ ከተግብሮ ሓሰበ። 
ኣብ ገበላ፡ ከባቢ 12 ሜትሮ ኰይኑ 
በቲ ንቡር ኣዘራርባኡ፡ “ክብረት ሎሚ 
ምሸት ድራርና እንታይ እዩ፡” ክብል 
ሓተታ። ኣይመለሰትን። ደገማላ፣ 
ኣይመለሰትን። 

ኣብ ከባቢ 8 ሜትሮ ቀሪቡ፡ “ክብረተይ 
ሎሚ ምሸት ድራርና እንታይ’ዩ?” 
ክብል ሓተታ። ኣይመለሰትን። 
ደገመላ፡ ኣይመለሰትን። 

ሱራፌል ተ.ሱራፌል ተ.

ኣነቓቓሒ ዛንታ
ድራርና እንታይ እዩድራርና እንታይ እዩ

ኣብ ከባቢ 4 ሜትሮ ቀሪቡ፡ 
“ክብረተይ ሎሚ ምሸት ድራርና 
እንታይ እዩ?” ክብል ሓተታ። 
ሽዑ’ውን መልሲ የለን። 

ሽዑ ናብ ክሽነ ብምእታው 
ብድሕሪኣ ኰይኑ፡ “ክብረተይ ሎሚ 
ምሸት ድራርና እንታይ እዩ?” ክብል 
ሓተታ።

“እዋእ ጄምስ፡ ሓሙሽተ ግዜ’ኮ 
መሊሰልካ፣ ደርሆ’ያ፡” በለቶ።

እቲ ጸገም ኣብ ካልእ ሰብ ከም 
ዘሎ ንሓስብ ኢና፣ ካብኡ ብዝገድድ 
ምሳና ክህሉ ይኽእል እዩ።

ልቦናልቦና

ክቡራት ኣንበብቲ ዓምዲ ሸባብ፡ 
ብዙሓት ደለይቲ ምኽሪ ዘቕረብዎ 
ጕዳያት እናዳህሰሰን መፍትሒ 
ከምጽእ ዝኽእል ሓሳባት ከፈልፍሉ 
እናደረኸን ዝተዋህበ ናይ ምኽሪ 
ኣገልግሎት፡ ኣብዚ ዓምዲ’ዚ 
ኣንቢብና ኣለና። ካብቲ ዝተፈላለየ 
ኣርእስትታት ዝትንክፍ ሃናጺ 
ጽሑፋት ብዙሕ ከሲብኩም ክትኮኑ 
እምንቶና ልዑል’ዩ። 

ሎሚ ግና ክቡራት ኣንበብቲ፡ 
ብቐጥታ ከምቲ ምስ ደዋሊ ዝተገብረ 
ዝርርብ ዘይኰነስ፡ ንነፍሲወከፍ 
ኣንባቢ ክጠቅም ብዝኽእል 
ኣብነታትን ብሂላትን ዝተሰነየ 
ኣርእስቲ ክነቕርበልኩም መሪጽና 
ኣለና። ኵሉ ካብ ምኽሪ ክረብሕ 
ዝደሊ ሰብ ከም ዝፈልጦ፡ ምኽሪ 
ክንብል ከለና መፍትሒ ምሃብ ስለ 
ዘይኰነ፡ ኣብ ክንድኡ ግና መፍትሒ 
ባዕሉ’ቲ ብዓል ጕዳይ ከምጽእ 
ዝድግፉ ኵርናዓት ከም ዝርኢ 
ምግባር’ዩ እሞ፡ ዓምድና ንሎሚ ካብ 
ጕዳይ ውልቀ-ሰባት ወጻኢ ሓፈሻዊ 
ኣብ ወለዲ፡ ብውልቂ ድማ ኣብ ኣቦ 
ብምትኳር ደጋፊ ሓሳብ ክንርእይ 
ኢና። 

ካብ ወለዲ ንውሉድ ዝመሓላለፍ 
ረብሓ ብዙሕ’ዩ። ብቐንዱ ካብ ኣደ 
ጥራይ ዝርከብ ማእልያ ዘይብሉ ጸጋ 
ኣሎ። ብዛዕባ ኣደ ክትሓስብ ከለኻ፡ 
ብቐጥታ ካብቲ ናይ ጥንሲ ግዜ 
ጀሚርካ ድሕሪኡ ዝነበረ ናብዮታን 
ሓልዮታን ይረኣየካ። “ብሳላ ኣደይ፡
” “ብሓልዮት ኣደይ፡” እናተባህለ 
ድማ ብዙሕ ኣብነታት ዓወት 
ይንገር። በቲ ሓደ ሸነኽ ድማ ተራ 
ኣቦ ኣብ ምዕባይ ውሉድ ዝጥቀስ 
ነገራት ብዙሕ’ዩ። ብሓፈሻ ተራ 
ኣደን ኣቦን በቲ ዘለዎም ብልጫ፡ 
ኣብ ምቕራጽ ውሉድ ነናቱ ረብሓ 
ኣለዎ። ምምልላእ ወለዲ ድማ ብሉጽ 
ውሉድ ይሃንጽ። 

ንኣብነት፡ ኣደ በቲ ናይ ርሕርሐ 
ዓይኒ ጥራይ እናጠመተት፡ ነቲ 
ካብ ብሽግለታ ብምውዳቕ ክስዕብ 
ዝኽእል ጕድኣት ሓሲባ ብሽግለታ 
ከይትንክፋ ክትዓግት ከላ፡ ኣቦ ድማ 
ከይወደቕካ ከይተንሳእካ ክእለት 
ክምዕብል ኣይክእልን’ዩ ብምባል 
ክግበሩ ዘለዎም ጥንቃቐታትን 
መምርሒታት ጽርግያን ብምሃብ 
ክትለማመድ የፍቅድ። በዚ 
መሰረት በቲ መብዛሕትአን ኣደታት 
ዝጥምታኦ ናይ ርሕራሄ ዝንባለ 
ክተርፍ ዝነበሮ ክእለት፡ ብሳላ 
ኣቦ ዘስነቖ ናይ ትብዓት ተግባር 
ክእለት ክምዕብል ተኽእሎኡ ሰፊሕ 
ይኸውን። ብመሰረት’ዚ ኣብነት፡ 
ኵሎም ኣቦታትን ኵለን ኣደታትን 
ሓደ’የን እኳ እንተ ዘይተባህለ፡ ኣብ 
ብዝሒ ምርኩስ ብምግባር በብናቶም 
ብልጫ ረብሓ ክርከብ ስለ ዝኽእል፡ 
ኣድላዪነት ክልቲኦም ወለዲ ብቐሊል 

ዘይጥመት’ዩ። ስለዚ’ዩ ድማ ከምቲ 
ኣደ ወይ ኣቦ ምስ ዘይህልዉ ብዙሕ 
ነገራት ክኽሰር ዝኽእል፡ ንምዕባይ 
ቈልዑ ተራ ክልቲኦም ወለዲ ህሉው 
ምእንቲ ክኸውን ሓዳር ብኽልቲኦም 
ክቐውም ተፈጥሮኣዊ ሕጊ ዝዀነ። 
ኣደ ናይ ኣደ ጸግኣ ምስ እትልግስ፡ 
ኣቦ ድማ ነቲ ካብኡ ጥራይ ዝርከብ 
ረብሓ ምስ ዝህብ፡ እቶም ዝውለዱ 
ውሉድ ኵሉ መዳያዊ ጽባቐ ሰኒቖም 
ብልጽትን ውሕስትን ሕብረተሰብ 
ወይ ሃገር ይምስርቱ። 

ንሕብረተሰብ ኣብ ክልተ ከፊልና 
ምስ እንርእዮ፡ እቲ ሓደ ክፋል ብሓደ 
ኣካል ናይ ወላዲ ዝጥወር ክኸውን 
ከሎ፡ እቲ ሓደ ድማ ብኣበርክቶ 
ክልቲኦም ወለዲ ዝጥወር’ዩ። 
(ምጥዋር ክንብል ከለና ሰሪሑ 
ቍጠባዊ ረብሓ ዘውሕስ ንምባል’ዩ።) 
ኣብቲ ብሓደ ክፋል ዝጥወር ቤት 
ብፍላይ ድማ ኣቦ ብዘምጽኦ ኣታዊ 
ዝመሓደር ሕብረተሰብ ብርክት ዝበለ 
ስለ ዝዀነ፡ ጥንቃቐ ክግበረሉ ዝግባእ 
ነገራት ኣሎ። “ኣቦ ንቐረብ ናይታ 
ቤት የውሕስ እምበር ምስ ደቁ ግዜ 
ምውሳድን ጥቡቕ ቅርርብ ክገብርን 
የብሉን፡” ብምባል፡ መብዛሕትኡ 
ናይ ደገ ደገ ሓሳባት ጥራይ ኣብ 
ገለ ገለ ኣቦታት ይዕብልል። እዚ 
ኣተሓሳስባ’ዚ ግና ንኣቦ ወላዲ 
እምበር ኣቦ ኣይገብሮን’ዩ። እቲ ካብ 
ኣቦ ክርከብ ዝግብኦ ዝነበረ ረብሓ 
ይተርፍ እሞ ብኻልኦት ጸለውቲ 
ነገራት ይትካእ። ወይ’ውን ናይ 
ኣደ ረብሓ ጥራይ ይዕብልል እሞ 
ሓደ ክንፊ ዕብየት ይርአ። ክልቲኦም 
ወለዲ ብሓላፍነትን ኣብነትን 
ዝተሃንጸ ውሉድ ምስ ዘፍርዩ ግና 
እቲ ውሉድ ዝተመጣጠነ ዕብየት 
ከርእይ ይኽእል። 

“ኣቦይ ጅግና’ዩ!” ዝብል 
ምስክርነት ክስማዕ ከሎ፡ ጐድኒ 
ጐድኒ’ቲ ኣደ እተበርክቶ ነገራት፡ ኣቦ 
ግቡእ ሓላፍነቱ ምስ ዝዋጻእ ምዃኑ 
ርዱእ’ዩ። እቲ ጥብቕ ዝበለ ቅርርብን 
ነቲ ናቱ ጸጋ ከመሓላልፍ ዝጽዕርን 
ኣቦ፡ በቲ ኣብ ደቁ ዝርእዮ ረብሓ፡ 
ካብቲ ‘ቀረብ ናይታ ቤት ጥራይ 
የውሕስ እምበር ካልእ ኣየገድስን’ዩ’ 
ዝብል ኣቦ ኣዝዩ ዝተፈልየ’ዩ። ቀረብ 
ምውሓስ ጥራይ ከም ሓላፍነቱ ገይሩ 
ዝወስድ ኣቦ፡ ግዴታኡ ከም ዝገበረ 
እምበር ጽልዋኡ ተራእዩ ብጅግናነት 
ክግለጽ ዝኽእል ኣቦ ኣይከውንን። 

ጅግናነት ኣቦ ክርአ ዝኽእል፡ 
ውላዱ ክወድቕ ከሎ ሓፍ ምስ 
ዘብሎ፣ ክነፍዕ ከሎ ምስ ዘተባብዖ’ዩ 
እምበር ውሕስነት ቀረብ መግቢ 
ስለ ዘረጋገጸ ጥራይ ኣይኰነን። ኣብ 
ትምህርቲ ዓቕሙ ብዘፍቅዶ መሰረት 

ግዜ ሂቡ ጥራዝ ደቁ 
ዝርእን ዝከታተልን ኣቦ 
እዩ ናይ ትምህርቲ ጅግና 
ክኸውን ዝኽእል። ኣብ 
ስራሕ ገዛ ኣርኣያ 
ምትሕግጋዝ ዝኸውን 
ኣቦ ጥራይ’ዩ ናይ ሓዳር 
ጅግና ኰይኑ ኣብነት 
ክኸውን ዝኽእል። ስምካ 
ኣብ መጸውዒ ስም 
ደቅኻ ጥራይ ስለ ዘሎ 
ጅግና ኣቦ ኣየብልን’ዩ። 
ውላድካ ካብ ደቂ 
እገለ’ዮም ተባሂሎም 
ብናእዳ ምእንቲ 
ክጽውዑ፡ ሓላፍነቱ 
ዝተዋጽአ ኣቦ ክትከውን 
የድሊ። “ብሳላ ኣቦይ 
ትብዓት ሰኒቐ፡” “ብሳላ 
ኣቦይ ትምህርተይ ነፊዐ፡” “ብሳላ 
ኣቦይ ራእየይ ኣስፊሐ፡” ዝብሉ 
ናይ ውሉድ ናእዳታት፡ ካብ ጥቡቕ 
ቅርርብ ጥራይ’ዮም ዝርከቡ። በዚ 
መሰረት፡ ጅግና ኣቦ ኣብ ውሽጢ 
ጀጋኑ ደቂ ክህሉ ዝኽእል ጽቡቕ 
ቅርርብን ሓላፍነቱ ዘኪሩ ብዕላማ 
ዝሰርሕን ኣቦ ምስ ዝህሉ’ዩ። 
“ቀረብ ምግቢ” ምውሓስ ጥራይ 
ስለ ዘየምጽኦ፡ ተራ ኣቦ ጐሊሑ 
ክስትብሃል ይግባእ። ኣቦ ብዝተፈላለየ 
ምኽንያት ካብ ውላዱ ክፍለ ከሎ 
ኣብ ውላዱ ዘስዕቦ ናይ ምንፋቕ 
ስምዒትን ንሱ ዘርእዮ ምልክታትን 
ንምክልኻል ተባሂሉ፡ ምስ ደቅኻ 
ጥቡቕ ቅርርብ ክህልወካ የብሉን 
ዝብል ስነ-መጐት ጽቡቕ ዝመስል 
መጋገዪ ተግባር’ዩ። ብዘይካ’ቲ 
ልዕሊ ቍጽጽርካ ኰይኑ ካብ ደቅኻ 
ትፍለዮ ግዜ፡ ብሓፈሻ ከም መትከል 
ምስ ደቅና ነሕልፎ ግዜ ብዕቱብ 
ክርአ ይግባእ። ብምፍላይ ኣቦ ክረአ 

ዝኽእል ሳዕቤናት እኳ እንተ’ሎ፡ 
ካብቲ እዚ ሳዕቤናት ኣብቲ ውሉድ 
ዝወስዶ ግዜ ንላዕሊ፡ እቲ ኣብ ጥቡቕ 
ቅርርብ ዝርከብ ውርሻ ንነዊሕ 
ዝጸንሕ ስርጸት ስለ ዘለዎ፡ ንዕኦኡ 
ምሕሳብ ይምረጽ። ኣቦ ብምፍላዩ 
ክስዕብ ካብ ዝኽእል ምሕማም፡ 
ቀጨውጨው ወይ’ውን ተርእዮታት 
ውጽኣት፡ እቲ ብዕቱብ ተራእዩ ዋላ 
ኣብ ሰሙን ሓንሳብ ትኹን ምስ 
ደቅኻ እትገብራ ጥቡቕ ቅርርብ 
እተምጽኣ ረብሓ ስለ ዝዓዝዝ፡ ነቲ 
ነዊሕን ነባርን ረብሓታት ቀዳምነት 
ምሃብ ኣገዳሲ’ዩ። 

ኣብ’ተን ብኣታዊታት ክልቲኦም 
ወለዲ ዝጥወራ ስድራቤታት’ውን 
እንተዀነ፡ ኣብ ቍጠባዊ ነገራት 
ጥራይ ኣተኵሮ ከይተገብረ፡ 
ከምቲ ሓላፍነት ወላዲ ንምውጻእ 
ኣብ ቍጠባዊ ነገራት ተኻፊልካ 
ምግባር ዝተራእየ ሕብረት፣ ኣብ 
ማሕበራዊ፡ ኣእምሮኣዊ፡ ሞራላውን 

መንፈሳውን ዕብየት ደቅኻ’ውን 
ተራኻ ምብርካት ክጕሰ የብሉን። 
ኣደ ምስ ደቃ እተሕልፎ ግዜ ከም 

ውሁብ ተወሲዱ፡ ኣቦ ምስ ደቁ 
ዘሕልፎ ግዜ ብፍሉይ ክርአ 
የብሉን። ንሱ’ውን እንተዀነ ካብ 
ተፈጥሮ ዝተዋህበ ውሁብ’ዩ። 
ኣቦ ኣብ መፈራርሒ፡ መኸልከሊ፡ 
መቕጽዕን መስርዕ ኣእቲኻ፡ 
ንኣደ ኣብ ልግሲ፡ ሓልዮትን 
ምሕብሓብን መስርዕ ከተቐምጥ 
ጽቡቕ ጽልዋ ስለ ዘይብሉ፡ ናይ 
ክልቲኦም ኣበርክቶ ኣብ ክልቲኡ 
ክህሉ ጽቡቕ’ዩ። 

ኣብ ሓደ ብዩትዩብ ዝተዘርግሐት 
መደብ ኣቦኡ ኣብ ህይወቱ 
ዝገበረሉ ረብሓን ኣብ እዋን ሞት 
ኣቦኡ ዘሕለፎ ካብ ኣብኡ ዝወረሶ 
ትብዓትን እናኣዘንተወ ከሎ፡ 
ሓንቲ ካብ ተኸታተልቲ እቲ 
መደብ ኣምሪራ ትበኪ ነይራ። 
ኣብ መወዳእታ ድማ ንተሳተፍቲ 

ዕድል ምስ ተዋህበ፡ ምኽንያት 
መብከዪኣ ብኸምዚ ትገልጽ፤ “ኣቦይ 
ኣይሞተን ብህይወት ኣሎ። ሞት 
ኣቦይ’ውን ክርኢ ኣይደልን’የ። 
ንስኻ…” ትብሎ ነቲ መደረ ዘስምዐ 
ሰብ፣ “ኣብ ሞት ኣቦኻ ዘሕለፍካዮ 
ቃንዛ ክሰምዕ ከለኹ ኣቦይ ክመውት 
ዝስምዓኒ ነገራት’የ ዝሓስብ ነይረ። 
ብኸምኡ ምኽንያት ድማ ሞት 
ኣቦይ ምቕባል ንዓይ ዓቐብ ኰይኑኒ። 
ምኽንያቱ ኣቦይ ጅግና’ዩ። ኣብ 
ህይወተይ ዘርኣዮ ጽልዋ ድማ ቀሊል 
ኣይኰነን። ብዝዀነ ግና እቲ ኣብ 
ኣቦኻ ዘርኣኻዮ ትብዓት ንዓይ’ውን 
ትምህርቲ ስለ ዝዀነኒ ብዙሕ 
አመስግነካ፡” ኢላ ተዛረበት። እዛ ጓል 
ኣንስተይቲ ዝገለጸቶ ስምዒት ብዛዕባ 
ኣቦኣ ዘለዋ ሓበን’ዩ። ከምዚ ዓይነት 
ሓበን ካብ ኣቦኡ ዝተቐበለ ውሉድ 
መታን ክህሉ ኣቦ ኣብ ምህናጽ ደቁ 
ዓቢ ተራ ከበርክት ይግብኦ። ሽዕኡ 
እዩ “ኣቦይ ጅግና’ዩ!” ዝበሃል። 

ኣቦይ ጅግና’ዩ!ኣቦይ ጅግና’ዩ!

ሸባብሸባብ
ሃሃ ማማ መመ ተተኤኤ

ባጽዕ - ንመምህራን ዝወሃብ ስልጠናታት እወታዊ ግደ ከምዘለዎ ተገሊጹ
ኣብ ንኡስ ዞባ ባጽዕ፡ ንመምህራን፡ ርእሰ-

መምህራንን ሱፐርቫይዘራትን ዝወሃብ 
ስልጠናታት፡ ኣብ ውጽኢት ተመሃሮ እወታዊ 
ግደ ከምዘለዎ፡ ብ6 መጋቢት ኣብ ዝተኻየደ 
ዘተ ተገምጊሙ።
እቲ ስልጠናታት፡ ንዳይረክተራትን 

ሱፐርቫይዘራትን ኣብ ኣገባብ ኣገማግማ 
ውጥን፣ ንሓደስቲ መምህራን ድማ ኣብ 
ምምሕልላፍ ፍልጠት ዘተኰረ ምንባሩ ዝሓበረ 
ሓላፊ ኣብያተ-ትምህርቲ ንኡስ ዞባ ባጽዕ 
መምህር እስማዒል ሳልሕ፡ ድኻም ንዘርኣዩ 
ተመሃሮ ንምሕጋዝ ናይ ኣስታት 570 ሰዓታት 

ደገፍ ከምእተገብረ ኣገንዚቡ።
ኣብ’ቲ ኣጋጣሚ፡ ኣብ ባህሊ፡ ስፖርትን ጥዕናን፡ 

ከምኡ’ውን ሱፐርቪዥንን ስነ-ምምህርናን 
ኣተኲሩ ኣብ ዝቐረበ ጸብጻባት’ውን ተዘትዩ።
ተሳተፍቲ ብወገኖም፡ ጽገና ትሕተ-

ቅርጺ ኣብያተ-ትምህርቲ ክቀላጠፍ፣ 
ሕጽረት መምህራን ቋንቋ ኣደን መምሃሪ 
መጽሓፍትን ፍታሕ ክናደየሉ፣ ጠንቅታት 
ምቍራጽ ተመሃሮ ተለልዩ ፍታሕ ክርከቦ፣ 
ከምኡ’ውን ዋሕዲ ሰደቓታት ክፍታሕ ዝብል 
ርእይቶታትን ለበዋታትን ኣቕሪቦም።
ኣብ ጨንፈር ትምህርቲ ዞባ ሰሜናዊ ቀይሕ 

ባሕሪ ሓላፊት ምምሕዳርን ፋይናንስን ወ/ሮ 
ኣምና ሳልሕ ኣብ ዝሃበቶ መዛዘሚ ቃል፡ 
ንዘለዉ ጸገማት በብደረጃኦምን ቀዳምነቶምን 
ንምፍታሕ ንዝካየድ ጻዕሪ ብምጥቃስ፡ ኣብያተ-
ትምህርቲ ኣብ ኣተሓሕዛን ክንክንን ንብረት 
ዕቱባት ክዀና ተላብያ።

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ኣቑርደት - ተራ መንእሰያት ኣብ መደባት ጥሙር መኸተ ንምዕዛዝ ርክብ ተኻዪዱዜና

ኣብ ኣቑርደት፡ ኣብ ዝተፈላለየ 
ጽፍሕን ዓይነት ስራሕን ዝርከቡ 
መንእሰያት ተወዲቦም ኣበርክቶኦም 
ኣብ መደባት ጥሙር መኸተ ንምዕዛዝ፡ 
ከምኡ’ውን ተኻፈልቲ ኣብ ከባቢኦም 
ዝፍጠሩ ዕድላት ዝኾኑሉ ባይታ 
ንምጥጣሕ ክውሰዱ ብዛዕባ ዘለዎም 
ተበግሶታት ዝዘተየ ርክብ ተኻዪዱ።

ኣቦ-መንበር ሃማመተኤ ኣቶ ሳልሕ 
ኣሕመዲን ኣብ ዘመሓላለፎ መልእኽቲ፡ 
ውዳበ መሰረት ኩሎም ናብ መንእሰያት 
ዝቐንዑ መደባትን ብመንእሰያት 
ክትግበሩ ትጽቢት ዝግበረሎም ዕማማትን 
ስለዝዀነ ዓቢ ቈላሕታ ከምዝወሃቦ 
ብምጥቃስ፡ ኣብ ምውዳብ መንእሰያት 
ዝነጥፉ ኣካላት መሪሕ ተራ ክጻወቱ 
ኣተሓሳሲቡ።

ሃማመተኤ፡ ብቑዕ ሞያን ፍልጠትን 

ነበርቲ እድርባ፡ ንኣባላት ሓይልታት ምክልኻል እንግዶት ገይሮምነበርቲ ምምሕዳር ከባቢ እድርባ - ንኡስ 
ዞባ ዒላበርዕድ፡ ኣብ ምህናጽ ዲጋ ተዋፊሮም 
ንዘለዉ ኣባላት ሓይልታት ምክልኻል፡ ብ8 
መጋቢት ናይ ምሳሕን ምዝንጋዕን እንግዶት 
ገይሮም።

ኣብ’ቲ ኣመሓዳሪ ዞባ ዓንሰባ ኣምባሳደር 
ዓብደላ ሙሳ፡ ኣዛዚ ክፍለ-ሰራዊት 37 ኮሎኔል 
ገብርኤል ወልደስላሴ፡ ከምኡ’ውን ኣደ-መንበር 

ጨንፈር ሃማደኤ ዞባ ዓንሰባ ወ/ሮ ኣምና ሓሰን 
ዝተረኽቡሉ መደብ፡ ንተራን ኣበርክቶን 
ሓይልታት ምክልኻል ኣብ መኸተን 
ልምዓትን ዘመጐሰት ሓላፊት ሃማደኤ ኣብ 
ንኡስ ዞባ ዒላበርዕድ ወ/ሮ መስቀላ ብርሃነ፡ እቲ 
ብምኽንያት 8 መጋቢት ዝተገብረ መደብ፡ 

ስለ’ቲ ውፉይ ስርሖም ምስጋና ንምቕራብ 
ከምእተወደበ ኣገንዚባ።

ወኪል ኮሚተ ልምዓት ናይ’ቲ ምምሕዳር 
ከባቢ መምህር ዘርኦም ዓንደብርሃን ብወገኑ፡ 
እቲ እንግዶት ምስ’ተን ኣብ መሳርዕ ህዝባዊ 
ሰራዊት ተመዲበን ዘለዋ ደቂኣንስትዮ 

ይጽንበል ምህላዉ ዘሐብን ምዃኑ ብምጥቃስ፡ 
ኣብ ከባቢ እድርባ ኣብ ምህናጽ ዲጋን ካልእ 
ልምዓታዊ ስርሓትን ተዋፊሮም ዘለዉ ኣባላት 
ሓይልታት ምክልኻል - ክፍለ ሰራዊት 37 
ንዘርእይዎ ዘለዉ ዕዙዝ ተሳትፎ ሞጒሱ።

ኣመሓዳሪት ንኡስ ዞባ ዒላበርዕድ ወ/ሮ 

ዓሻ ዓሊኑር ብወገና፡ ማዕርነተን ብስራሕ 
ንምርግጋጽ ኣብ ኩሉ ንጥፈታት ሃገር ኣበርክቶ 
ንዝገብራ ዘለዋ ደቂኣንስትዮ የውሃናኣ ገሊጻ።

እቲ እንግዶት፡ ጉጅለ ባህሊ ሃማመተኤ 
ንኡስ ዞባ ዒላበርዕድ ብዘቕረበቶ ስነ-ጥበባዊ 
ምርኢት ደሚቑ ነይሩ።

ማሕበር ኣልማዕቲ ኣሕምልትን ፍረታትን ዓዲ-ዃላ፡ ንጥፈታቱ የበራብር
ማሕበር ኣልማዕቲ ኣሕምልትን 

ፍረታትን ንኡስ ዞባ ዓዲ-ዃላ፡ ዛሕቲሉ 
ዝጸንሐ ንጥፈታቱ ንምብርባር ኣብ 
ዝሕግዝ መዳያት ዝዘተየሉ ርክብ፡ ብ6 

ዝዓጠቐ ንቑሕን ስነ-ምግባር ዝውንን 
መንእሰይ ንምዅስኳስ ቀዳምነት ሂቡ 
ይሰርሕ ከምዘሎ ዝጠቐሰ ኣቶ ሳልሕ፡ 

መንእሰያት ነብሶም ብምምዕባል 
ንከባቢኦም ብእወታ ክጸልዉ ምእንቲ፡ 
ውዳበኦም ከሐይሉ ከምዝግባእ ገሊጹ።

ኣመሓዳሪ ንኡስ ዞባ ኣቑርደት 
ኣቶ ኢሳቕ ጥዑም ብወገኑ፡ ውዳበ 
መንእሰያት ብምሕያል ሞያን ፍልጠትን 

ዝዓጥቁሉ ባይታ ምፍጣር ሓላፍነት 
መላእ ሕብረተሰብ ከምዝኾነ ብምጥቃስ፡ 
መንእሰያት ብወገኖም ንዝተኸፍተሎም 
ዕድላት ብዝግባእ ክጥቀሙሉ 
ኣዘኻኺሩ።

መጋቢት ኣካዪዱ።
ኣቦ-መንበር ኣቶ ወይኒ እምባፍራሽ 

ኣብ ዘቕረቦ ጸብጻብ፡ ቅድሚ 27 ዓመታት 
ዝተመስረተ ማሕበር፡ ኣብ መጀመርያ ጽቡቕ 

ተበጊሱን ርእሰ-ማል ኣዋህሊሉን ክኸይድ 
ድሕሪ ምጽናሕ፡ ኣብ ዝሓለፈ ሸውዓተ 
ዓመታት ግን ብዝተፈላለየ ምኽንያት 
ተዳኺሙ ምጽንሑ ሓቢሩ።

ኣብ’ዚ እዋን’ዚ፡ ምህርቱን ኣታዊታቱን 
ንምዕባይ፡ ፍርያቱ ባዕሉ ናብ ዕዳጋታት 
ንምቕራብ ወሲኑ ይነጥፍ ከምዘሎ ዝገለጸ 
ኣቶ ወይኒ፡ ዝምልከቶ ኣካል ነቲ ንዓዳጋይን 
ኣፍራይን ዘራኽብ ናይ መሸጣ መስርሕ 

ባይታ ክፈጥረሎም ተማሕጺኑ።
ወኪል ሚኒስትሪ ሕርሻ ኣብ’ቲ ንኡስ ዞባ 

ኣቶ ምሕረትኣብ ሃብሉ ብወገኑ፡ ሓረስቶት 
ስነ-ፍልጠታዊ ሜላታት ተኸቲሎም 
ምህርቶም ዘዕብዩሉ ኣገባባት ክኽተሉ 
ብምዝኽኻር፡ ተመኩሮኦም ብፍልጠት 
ንምድራዕ፡ ብክኢላታት ሕርሻ ንዝወሃቦም 
ሓበሬታ ብዕቱብ ክሰርሑሉ ተላብዩ።

ሓላፊ ኣሃዱ ቁጠባዊ ልምዓት መንእሰይ 

ኣብርሃም የዕብዮ ብወገኑ፡ ንኩሎም ኣልማዕቲ 
ጀራዲን ኣብ ማሕበር ጠርኒፍካ ቁጠባዊ 
ዓቕሚ ማሕበር ከምዝድልድል ምግባር፡ 
ሕብረተሰብ ውሑስን ርትዓውን ቀረብ 
ኣሕምልትን ፍረታትን ከምዝረክብ ዝገብር 
ኣማራጺ ስለዝኾነ፡ ኣበርቲዖም ክሰርሑሉ 
ኣዘኻኺሩ።

ኣብ 1998 ዝተመስረተ ማሕበር 
ኣፍረይቲ ኣሕምልትን ፍረታትን ንኡስ ዞባ 
ዓዲ-ዃላ፡ 260 ኣባላት ኣለውዎ።

ፎሮ - ምርጫ ኣመሓደርቲ ከባብን ኣካየድቲ ስራሕን ተኻዪዱ
ኣብ ንኡስ ዞባ ፎሮ፡ ናይ ሰለስተ ዓመት 

ኣገልግሎቶም ንዝወድኡ ኣመሓደርቲ 
ከባብን ኣካየድቲ ስራሕን ንምትካእ፡ ኣብ 12 
ምምሕዳራት ከባቢ ምርጫ ተኻዪዱ።

ሓላፊ ፕሮጀክትን ምክትታል ዓድታትን 
ናይ’ቲ ንኡስ ዞባ ኣቶ ገብረሂወት ገብረእግዚኣብሄር 
ኣብ ዝሃቦ ሓበሬታ፡ ኣብ ወርሒ ጥሪ 2025 
ዝተኻየደ ጐስጓስ ኣብ ንቕሓት መረጽትን 

ስሉጥነት መስርሕ ምርጫን ዓቢ ኣስተዋጽኦ 
ከምዝገበረ ብምሕባር፡ 24 ኣመሓደርትን 
ኣካየድቲ ስራሕን፣ ከምኡ’ውን 75 ኣነባበርቲ ዓዲ 
ከምእተመርጹ ኣብሪሁ።

ነቶም ዝተሰናበቱ ኣመሓደርትን ኣካየድቲ 
ስራሕን ስለ’ቲ ኣገልግሎቶም ምስጋና ዘቕረበ ኣቶ 
ገብረሂወት፡ ነቶም ሓደስቲ ኣሚኑ ንዝመረጾም 
ህዝቢ ብትግሃትን ቅንዕናን ከመሓድሩ ኣዘኻኺሩ።

ብሰንኪ ራሕቂ ቦታን ሰበኽ-ሳግማዊ 
መነባብሮን ምርጫ ዘይተኻየደለን ሰለስተ 
ምምሕዳራት ከባቢ ከምዘለዋ፡ ካብ ቤት-ጽሕፈት 
ምምሕዳር ናይ’ቲ ንኡስ ዞባ ዝረኸብናዮ ሓበሬታ 
ኣነጺሩ።

ኣብ ንኡስ ዞባ ፎሮ፡ ኣብ 15 ምምሕዳራት 
ከባቢ፡ 56 ዓድታትን 66 ቁሸታትን ልዕሊ 49 
ሽሕ ህዝቢ ይነብር።

ሽዕብ - ኣብ ውጥን ምዕባለ ምህሮ ዘተኰረ ስልጠና ተዋሂቡ
ኣብ ንኡስ ዞባ ሽዕብ፡ ብቕዓትን ጽሬትን 

ትምህርቲ ንምብራኽ ዝዓለመ፡ ኣብ ውጥን ምዕባለ 
ምህሮ፡ ከምኡ’ውን ቤት-ትምህርቲ ኣብ ዝሰረቱ 
መጽናዕቲ ዘተኰረ ስልጠና፡ ንርእሰ-መምህራንን 
ሱፐርቫይዘራትን ተዋሂቡ።

ኣብ ጨንፈር ትምህርቲ - ሓላፊ ኣሃዱ 
ምርምርን ምምዕባል ዓቕሚ-ሰብን መምህር 
ግርማይ ዘርእያቆብ፡ ዕላማ ናይ’ቲ ስልጠና ድሕሪ 

ምግላጽ፡ ምዝውታር ውጥን ምዕባለ ኣብ መስርሕ 
ምምሃርን ምስትምሃርን ብሓፈሻ፡ ኣብ ምውርጻጽ 
ጽፈት ትምህርቲ ድማ ብቐንዱ ወሳኒ ከምዝዀነ 
ኣገንዚቡ።

ሓላፊ ኣብያተ-ትምህርቲ ንኡስ ዞባ ሽዕብ 
መምህር ሙሳ ኣድም ብወገኑ፡ እቲ ስልጠና 
መቐጸልታ ናይ’ቲ ሞያዊ ብቕዓት መምህራን 
ንምዕባይ ዝሰላሰል ዘሎ ዕማም ከምዝዀነ ብምግላጽ፡ 

ሰልጠንቲ ዝቐሰምዎ ትምህርቲ ኣብ ባይታ 
ብግብራዊ ስራሕ ክድርዕዎ ኣዘኻኺሩ።

ሰልጠንቲ ብወገኖም፡ በብእዋኑ ዝወሃብ 
ስልጠናታት፡ ኣብ ምሕያል ብቕዓት ትምህርትን 
ተመሃሮን ውጽኢታዊ ስለዝዀነ፡ ስሩዕን ቀጻልነት 
ዘለዎን ክኸውን ተላብዮም።

ኣብ ንኡስ ዞባ ሽዕብ፡ ካብ መባእታ ክሳብ 
ካልኣይ ደረጃ ዘምህራ 25 ኣብያተ-ትምህርቲ 
ኣለዋ።

ዜና ዜና ጐደቦጐደቦዜና ጐደቦዜና ጐደቦ
ዮርዳኖስ ጸጋይዮርዳኖስ ጸጋይ

ዩጋንዳ፡ ናብ ደቡብ ሱዳን ሰራዊት ከምዘዋፈረት ሓቢራ

ድሕሪ እቲ ኣብ መንጎ ፕረዚደንት 
ደቡብ ሱዳን ሳልቫ ኬርን ቀዳማይ ምክትል 
ናይ’ቲ ፕረዚደንት ሬክ ማሻርን ዝተኸስተ 
ምትፍናን፡ ዩጋንዳ ንፕረዚደንት ሳልቫ ኬር 
ንምድጋፍ ኣብ ጁባ ፍሉይ ወተሃደራዊ 
ሓይሊ ከምዘዋፈረት ሓቢራ። 
ኣዛዚ ሰራዊት ዩጋንዳ  ጀነራል ሙሁዚ 

ኪኣኒሩጋባ፡ ‘ምሊንዚ ዋ ኪምያ’ ዝተጸውዐ 
ወተሃደራዊ ስርሒት ንምክያድ ሰራዊት 
ሃገሩ ኣብ ጁባ ተዋፊሩ ከምዘሎ ብምጥቃስ፡ 
እቲ ስርሒት ድሮ ንሰራዊት ደቡብ ሱዳን 
ድርዒ ክዀኖ ጀሚሩ ከምዘሎ፡ ኣብ’ቲ 
ዝሓለፈ ሰሉስ ኣብ ገጻት ማሕበራዊ 
መራኸቢ ‘ኤክስ’ ዝዘርግሖ ሓበሬታ 

ኣመልኪቱ። 
ዩጋንዳ ሰራዊታ ናብታ ጐረቤታ 

ዝዀነት ደ/ሱዳን ተዋፍር ዘላ፡ ድሕሪ 
እቲ ብፕረዚደንት ሳልቫ ኬር ዝምራሕ 
መንግስቲ ኣብ ልዕሊ ደገፍቲ ቀዳማይ 
ምክትል ፕረዚደንት ሬክ ማሻር 
ዝወሰዶ ናይ ማእሰርቲ ስጕምቲ እዩ።  
ይኹን እምበር፡ ሰበ-ስልጣን ደቡብ ሱዳን፡ 
ሰራዊት ዩጋንዳ ናብታ ሃገር ከምዘይተላእከ 
ብምግላጽ፡ ነቲ ብዩጋንዳ ዘተዋህበ ሓበሬታ 
ነጺጎሞ ኣለዉ።ብመሰረት ጸብጻባት፡ ኣብዚ 
ቅንያት’ዚ ኣብ ደቡብ ሱዳን፡ ደገፍቲ ሬክ 
ማሻር ዝዀኑ ክልተ ሚኒስተራትን ብርክት 
ዝበሉ ወተሃደራውያን ሓለፍትን ኣብ 

ትሕቲ ቀይዲ ኣትዮም ኣለዉ። 
እንተዀነ፡ ሓደ ካብ’ቶም ሚኒስተራት 

ድሒሩ ከምዝተፈትሕ ተፈሊጡ ኣሎ። 
እዚ ከምዚ ኢሉ እንከሎ፡ መንግስቲ 

ደቡብ ሱዳን፡ ነቲ ዩጋንዳ ‘ሰራዊተይ ናብ 
ጁባ ልኢኸ” ክትብል ዝሃበቶ መግለጺ 
ከምዝነጸጎ ይሕበር ኣሎ። 
ሚኒስትሪ ሓበሬታ ደቡብ ሱዳን ሚኪኤለ 

ማኩዊ፡ ሰራዊት ዩጋንዳ ኣብ ጁባ ከምዘየለ 
እዩ ኣብ’ቲ ምስ መራኸቢ ብዙሓን ሃገሩ 
ዘካየዶ ቃለ-ምሕትት ገሊጹ። 
ድሕሪ እቲ ንሓሙሽተ ዓመታት 

ዝቐጸለን ህይወት 400 ሽሕ ዜጋታት 
ዝቐዘፈን ሚልዮናት ዘመዛበለን ኲናት 
ሓድሕድ ደቡብ ሱዳን፡ ኣብ 2018 
ስምምዕ ሰላም ተኸቲሙ ነይሩ። 
ብመሰረት’ቲ ስምምዕ ሰላም ብዝተገብረ 

ናይ ስልጣን ምቕርሐ ኣብ 2020 ዝቖመ 
ሓድነታዊ መንግስቲ፡ ሬክ ማሻር ቀዳማይ 
ምክትል ፕረዚደንት ኮይኑ ናብ ስልጣን 
ምድያቡ ይዝከር። 
እዚ ኣብ መንጎ ፕረዚደንትን ምክትል 

ፕረዚደንትን ኣጋጢሙ ዘሎ ዘይምስምማዕ፡ 
ናብ ውግእ ከምርሕ ከምዝኽእል ተንተንቲ 
ፖለቲካ ይእምቱ። 
ደቡብ ሱዳን ኣብ 2011 ናጽነታ 

ብምርካባ፡ ‘ሓዳስ ሃገር’ እናተባህለት’ያ 
ትጽዋዕ።

ሶማል - ኣብ ሆቴል ብዝተፈጸመ መጥቃዕቲ ብርክት ዝበሉ ሰባት ተቐቲሎም
ኣብ ሶማል ዝንቀሳቐስ ዕጡቕ ሽበራዊ 

ጉጅለ ኣል-ሸባብ፡ ኣብቲ ሰበ-ስልጣን 
መንግስትን ዓበይቲ ዓድን ብዛዕባኡ 
ኣመልኪቶም ዘተ ዘካይዱሉ ዝነበሩ ሆቴል 
‘ቓሂራ’ ብዝፈጸሞ መጥቃዕቲ ቦምባ፡ 
ብርክት ዝበሉ ሰባት ከምዝሞቱ፡ መርበብ 
ሓበሬታ ኣል-ጀዚራ ሓቢሩ። 
እቲ ሽበራዊ ጉጅለ፡ ነቲ ህይወት ሸውዓተ 

ሰባት ዝለከመ መጥቃዕቲ ሓላፍነት 
ከምዝወሰደሉ ሓቢሩ ኣሎ። 
በቲ መጥቃዕቲ ብዙሓት ህሱያት 

ከምዘለዉ ዝጠቐሰ እቲ መርበብ ሓበሬታ፡ 
ቁጽሪ ምዉታት ከይዛይድ ስግኣት ኣሎ።
ዝበዝሑ ካብ’ቶም ኣብቲ ሆቴል ዘተ 

ዘካይዱ ዝነበሩ ሰብ-መዚ ግን፡ ካብቲ 
መጥቃዕቲ ከምዝደሓኑ’ዩ ዝግለጽ ዘሎ። 

መጥቃዕቲ ዝፈጸሙ ኣባላት ናይ’ቲ 
ዕጡቕ ጉጅለ፡ ቅድሚ ምስ’ቶም ነቲ 
ሆቴል ዝሕልዉ ዝነበሩ ኣባላት ጸጥታ 
ተዅሲ ምልውዋጦም፡ ኣብ መኪና 
ኣጻዊዶሞ ዝጸንሑ ቦምባ ከምዝፈንጀሩ፡ 
ናይ ዓይኒ መሰኻኽር ሓቢሮም። 
ድሕሪ እቲ ብሓይልታት ጸጥታ ሶማል 

ዝተኻየደ ናይ ግብረ-መልሲ መጥቃዕቲ 
ድማ፡ እቲ ግጭት ቀልጢፉ ኣብ ትሕቲ 
ቁጽጽር ክኣቱ ከምዝኸኣለ፡ እቶም ናይ 
ዓይኒ መሰኻኽር ወሲኾም ኣረዲኦም። 
መንግስቲ ሶማል፡ ምስ ኣል-ሸባብ 

ንዓመታት ዝኣክል ኣብ ረጽሚ ተጸሚዱ 
ጸኒሑ እዩ። 
እዚ ዕጡቕ ጉጅለ ምስ ኣል-ቃዒዳ 

ምትእስሳር ዘለዎ ኮይኑ፡ ከም ነፍሰ-
ቅትለታዊ መጥቃዕቲ ቦምባ፡ ቅንጸላን 
ድብያን ዝኣመሰሉ ናይ መጥቃዕቲ 
ስልትታት ኣብ ሶማል ከካይድ ምጽንሑ 
ምንጭታት ይገልጹ።

ኮንጎ - ኣማኢት ግዳያት ‘በዲዶ ህበይ’ 
ካብ ማእከላት ጥዕና ሃዲሞም

ኣብ ምብራቓዊ ክፋል ዲሞክራስያዊት 
ሪፓብሊክ ኮንጎ ብዝተወልዐ ግጭት፡ 
ብበዲዶ ህበይ ዝተጠቕዑ ልዕሊ 
600 ተሓከምቲ ካብ ማእከላት ጥዕና 
ከምዝሃደሙ፡ ኣብ’ቲ ነቲ ሕማም 
ኣመልኪቱ ብ‘ማእከል መቆጻጸሪ ሕማማት 
ኣፍሪቃ’ ዝወጸ መግለጺ ተሓቢሩ። 

ኣብ’ቲ ዞባ ድሕሪ እቲ ብዕጡቕ 
ተቓዋሚ ጉጅለ ‘M-23’ ዝተወልዐ 
ግጭት ምህድኡ ስዒቡ፡ 150 ካብ’ቶም 
ዝሃደሙ ሕሙማት ናብ ከተማ ‘ቡካቩ’ 
ክምለሱ ከለዉ፡ ደሃይ ናይ’ቶም ዝተረፉ 
ግን ከምዘይተረኽበ፡ እቲ መቆጻጻሪ 
ማእከል ወሲኹ ገሊጹ።
ሓላፊ ጉጅለ ምቁጽጻር ሕማም 

በዲዶ ህበይ ኣብ ዲሞክራስያዊት 

ሪፓብሊክ ኮንጎ ናጋሺ ንጎንጎ፡ ኣብ 
ዞባ ኪንሻሻ ልዕሊ 300 ሽሕ ዜጋታት 
ክታበት ጸረ-በዲዶ ህበይ ከምዝተዋህቡ 
ብምጥቃስ፡ ብዝካየድ ዘሎ ነቲ ሕማም 
ናይ ምክልኻል ንጥፈታት፡ ነቲ ኣብ 
መንጎ ሰራሕተኛታት ጥዕና ዝጸንሐ 

ተርእዮታት ለብዒ ብ50 ሚእታዊት 
ከምዘጕደሎ ሓቢሩ። 
ኣብ ኣፍሪቃ፡ ኣብ 2025 ጥራይ 6 
ሽሕ ሰባት ብበዲዶ ህበይ ከምዝተጠቕዑ 
ጸብጻባት የመልክቱ። 
ካብ’ተን በዲዶ ህበይ ዝተራእየለን 
22 ሃገራት፡ ኣብተን 15 እዚ ሕማም 
ገና ከምዘይጠፍአ፡ ዝተፈላለዩ ጸብጻባት 
ይጠቕሱ።

ውግእ ኮንጎ፡ ንመዓስከራት ስደተኛታት ብሩንድን ዩጋንዳን ይጸሉ
ኣብ ምብራቓዊ ክፋል ደሞክራስያዊት 

ሪፓብሊክ ኮንጎ ተኸሲቱ ብዘሎ ግጭት፡ 

ኣንጎላ - ኣብ ሓደ መዓልቲ 83 
ሰባት ብሸሮኽ ተጠቒዖም

ሚኒስትሪ ጥዕና ኣንጎላ፡ ኣብ ሓሙሽተ 
ዞባታት እታ ሃገር ለበዳ ሕማም ሸሮኽ 
ድሕሪ ምኽሳቱ፡ ኣብ ውሽጢ ሓደ መዓልቲ 
83 ሰባት በቲ ሕማም ከምእተጠቕዑን 
ክልተ ከኣ ከምዝሞቱን ሓቢሩ። 
ብመሰረት እቲ ሚኒስትሪ ዝዘርግሖ ጸብጻብ፡ 

በቲ ኣብ ዝሓለፈ ወርሒ ጥሪ ጀሚሩ ኣብ 

ዓሰርተታት ኣሽሓት ሰባት ናብ ብሩንዲ 
ብምህዳሞም፡ ኣብ ውሽጢ ዓሰርተታት 

ዓመት ኣብ’ታ ሃገር ካብ ዝተራእየ 
ዋሕዚ ስደተኛታት እቲ ዝዓበየ ኰይኑ 
ከምዘሎ ተሓቢሩ።
ዕጡቓት ጉጅለ ‘M-23’ ኣብ 

ደሞክራስያዊት ሪፓብሊክ ኮንጎ 
ብዘካይዱዎ ዘለዉ መጥቃዕቲ፡ ኣማኢት 
ኣሽሓት ሰባት ናብ ጎረባብቲ ሃገራት 
- ብሩንድን ዩጋንዳን ከምዝተሰደዱ፡ 
ጸብጻባት የመልክቱ። 
እዚ ዕጡቕ ጉጅለ ኣብ ምብራቓዊ 

ክፋል እታ ሃገር ብዘካየዶ መጥቃዕቲ፡ 
ከተማታት ጎማ፡ ንያቢብወ፡ ማእከል 
ካለሀን ቡካቩን ኣብ ትሕቲ ቁጽጽሩ 

ኣትየን ይርከባ።
ኣብ ዝሓለፈ ቀረባ ሰሙናት ናብ 

ብሩንዲ ዝኣተዉ 63 ሽሕ ስደተኛታት፡ 
ኣብ ግዜያዊ መዓስከራት ተዓቚቦም 
ከምዝርከቡ እዩ ዝሕበር። 
ላዕለዋይ ኮሚሽነር ስደተኛታት 

ሕቡራት ሃገራት፡ ኣብ መዕቈቢ 
ስደተኛታት ዘሎ ሕጽረት መግቢ፡ ዝስተ 
ማይን ናውቲ ሕክምናን ንምፍታሕ፡ 
ህጹጽ ሓገዝ የድሊ ከምዘሎ ኣመልኪቱ። 
ብተወሳኺ፡ ኣብ ዩጋንዳ ዝርከባ 

መዕቈቢ ስደተኛታት፡ ካብ ኮንጎ ሃዲሞም 
ንዝመጽኡ ዘለዉ ብዝሒ ዘለዎም 
ስደተኛታት ንምእንጋድ ይሽገራ 

ከምዘለዋ ተሓቢሩ። 
መንግስቲ ዩጋንዳ፡ ነቲ ኩነታት 

ንምቁጽጻር ዓለምለኻዊ ሓገዝ የድልዮ 
ከምዘሎ ገሊጹ። 
ሕቡራት ሃገራት ብወገኑ፡ ብግጭት 

ዲሞክራሲያዊት ሪፓብሊክ ኮንጎ 
ንዝተጸልዋ ከም ብሩንድን ዩጋንዳን 
ዝኣመሰላ ሃገራት ንምሕጋዝ፡ ማሕበረ-
ሰብ ዓለም ኣበርክቶኡ ከዛይድ 
ኣተሓሳሲቡ። 
ብሩንድን ዩጋንዳን፡ ኣብ ምብራቓዊ 

ክፋል ደሞክራስያዊት ሪፓብሊክ ኮንጎ 
ሰላም ንምስፋን፡ ዲፕሎማስያዊ ጻዕርታት 
ክካየድ ጻውዒት ኣቕሪበን ኣለዋ።

15 ከተማታት እታ ሃገር ዝተራእየ ለብዒ 
ሸሮኽ፡ 6,651 ሰባት ክጥቅዑ ከለዉ፡ ካልኦት 
240 ሰባት ድማ ሞይቶም ኣለዉ። ግዳያት 
ናይ’ዚ ሕማም ካብ 2 ዓመት ክሳብ 100 
ዓመት ዝዕድመኦም ሰባት ኰይኖም፡ እቶም 
56 ሚእታዊት ደቂ-ተባዕትዮ ምዃኖም 
ይጥቀስ።

ሕብረተሰባት ካበይ ናበይ ብኸመይ?
ሓሳባትሓሳባትሓሳባት ሓሳባት 

ሲራክ ክፍለ
መበል 43 ክፋል

    ኣብ ዝሓለፈ ክፋል ናይዚ ጽሑፍ’ዚ፡ 
‘ደሞክራሲ እንታይ እዩ?’ ዝብል ኣርእስቲ 
ኣልዒልና፡ መረዳእታ ፖለቲከኛታትን 
ተራ ህዝብን ብዛዕባ ደሞክራሲ እንታይ 
ከምዝመስል ንምርኣይ ናይ ልዕሊ ሓደ 
ዘመን ተመክሮ ደሞክራሲ ዘለዎ ህዝቢ 
በልጁም ዘለዎ መረዳእታ ንምፍላጥ 
ዝተኻየደ መጽናዕቲ ተመልኪትና፣ 
ናብ ባጀላ ደሞክራሲ ዝብል ኣርእስቲ 
ብምስጋር ድማ ገለ ምዕራባውያን 
ትካላት፡ ዘ ኢኮኖሚስት ኢንተሊጀንስ 
ዩኒት፡ ትካል ኣቲደም ከምኡ’ውን 
ቪ ደሞክራሲ ዝጥቀማሉ መለክዒ 
ደሞክራስን ብኡ መሰረት ንሃገራት 
ክህበአን ዝፍትና ባጀላታትን ኣንቢብና። 
ሃጓፋቱን ዘይተኣማንነቱን ዘብርህ 
ትዕዝብቲ ጸሓፊ እውን ኣቕሪብና። 
ቀጺልና ናብ ማሕበራዊ ምሕደራ ዝብል 
ካልእ ዓቢ ኣርእስቲ ንሰግር ኣለና።  

ማሕበራዊ ምሕደራማሕበራዊ ምሕደራ

   ኣብ ዝሓለፈ ክፋላት ናይዚ 
ጽሑፍ’ዚ፡ ኤርትራውያን ብዙሕ 
ዝደጋገምዎ ዕላል ብዛዕባ ልኡላውነት፡ 
ቅዋም፡ ደሞክራሲ፡ ግዝኣት ሕጊ፡ 
ሰብኣዊ መሰላትን ኣበጋግሳኡን ዝበዝሕ 
ሰብ ብዛዕባ’ዚ ኣርእስትታት ዘለዎ 
ግንዛብ ኣልዒልና ዘቲና ነይርና። በቲ 
ሽዑ ዘቕረብናዮ መግለጺ፡ ኣብ ዕላል 
ኤርትራውያን ውሑድ ንስርዓት፡ ቅርጺ 
መንግስቲን ፖሊሲን ዝምልከት ሕቶታት 
ብላዕሊ-ላዕሊ ዝለዓል ኮይኑ፡ መብዛሕትኡ 
እቲ ሕቶታት ንትግባረ ፖሊሲ ዝምልከት 
ምዃኑ እውን ኣንቢብና። ርግጽ እዩ 
ትግባረ ፖሊሲ (ጽቡቕ ይኹን ሕማቕ 
ብዘየገድስ) ብዙሕ ግዜ ብቐጥታ ወይ 
ብተዘዋዋሪ ምስ ልኡላውነት፡ ቅዋም፡ 
ደሞክራሲ፡ ሰብኣዊ መሰላት ወዘተ. 
ይተሓሓዝ እዩ። ከመይሲ፡ ፖሊሲን 
ትግባረኡን ነጸብራቕ፡ መትከላትን 
ትሕዝቶን ልኡላውነት፡ ቅዋም፡ 
ደሞክራሲ፡ ሰብኣዊ መሰላት ስለዝኾነ 
ጥራይ ዘይኮነስ ውጽኢት ናቱ’ውን 
ስለዝኾነ። ነዚ ምትእስሳራት’ዚ ኣብ 
ዝቕጽል ጽሑፋትና ኣስፊሕና ክንርእዮ 
ኢና። ኣብዚ ደረጃ እዚ እንተኵረሉ ግን 
ብዛዕባ ትግባረ ፖሊሲ ጥራይ እዩ።
   ፖሊሲ መንግስቲ ዝቕይሱ 

ብቐጥታ ወይ ብተዘዋዋሪ ብውክልና 
ህዝቢ ዝተመርጹ ሓጋጊ፡ ፈጻሚ፡ 
ፈራዲ ኣካላት እዮም። ዝበዝሑ ፖሊሲ 
ዘተግብሩ ከኣ፡ እቶም ብህዝቢ ዝተወከሉ 
ዝቖጽርዎም፡ ዝእዝዝዎም፡ ዝመርሕዎም 
ሰራሕተኛታት መንግስቲ እዮም። 
እዞም ሰራሕተኛታት መንግስቲ እቶም 
ብቐጥታ ንህዝቢ ዘገልግሉን ምስ ህዝቢ 
ዝራኸቡን ኮይኖም ምስሊ (Image) 
መንግስቲ እዮም። 
   ብዛዕባ ሰራሕተኛታት መንግስቲ 

ናይ መዋእል ታሪኽ ኣሎ። ብኸመይ 
ይመሓደሩን የመሓድሩን ዝተጸንዐ ግን 
ኣብዚ ዝሓለፈ 200 - 250 ዓመታት 
እዩ። ብፍላይ ከኣ ድሕሪ ካልኣይ ውግእ 
ዓለም ብዛዕባ ማሕበራዊ ምሕደራ (Publ-
lic Adminstration)፡ ሓድሽ ማሕበራዊ 
ምሕደራ (New Public Administrat-
tion)፡ ሓድሽ ማሕበራዊ ማነጅመንት 
(New Public Management)፡ 
ኢ-መንግስቲ (E-Government) ብዝብል 
ስም - ብዙሕ ምምሕዳራዊ ጉዳያት 

ተጸኒዑን ተጻሒፉን እዩ። 
ማሕበራዊ ምሕደራ እንታይ እዩ?ማሕበራዊ ምሕደራ እንታይ እዩ?
   ብዳቪድ ሹልትዝ ዝተሰናድአ 

ኤንሳይክሎፐድያ ማሕበራዊ ምሕደራን 
ማሕበራዊ ፖሊሲን (Encyclopedia of 
Public Adminstration and Public 
Policy: David Schultz, 2004) ኣስታት 
124 ክኢላታት ዝተሳተፍዎ ልዕሊ 300 
ኣምራት ብዛዕባ ማሕበራዊ ምሕደራን 
ፖሊሲን ዝገልጽ ኣገዳሲ መጽሓፍ እዩ። 
ማሕበራዊ ምሕደራ ንምግላጽ ኣብ 
መቕደም እቲ መጽሓፍ ሹልትዝ፡-መቕደም እቲ መጽሓፍ ሹልትዝ፡-
    “መንግስቲ መነባብሮ ህዝቢ 

ክጽወር ከምዝኽእል ክገብሮ ይኽእል 
እዩ። ምውሓስ ልኡላውነት፡ ምጥፋእ 
ሓዊ፡ ምምሃር ሕጻናትን መንእሰያትን፡ 
ምርግጋጽ ማዕርነት ዜጋታት፡ ምንባይ 
ኣረጋውያን፡ ምእላይ ሕሙማትን 
ኣካለ ስንኩላንን ዝኣመሰለ ንጥፈታትን 
ማሕበራዊ ኣገልግሎት፣ ቁጠባዊ ትካላት 
ማለት ብሕታዊ ትካላት፡ ብወለንታአን 
ክገብረኦ ዘይደልያን ዘይክእልኦን እዩ። እዚ፡ 
ሰራሕተኛታት መንግስቲን ኣገልገልትን፡ 
መንግስታዊ ቢሮክራትን ዝዓምዎ 
እዩ። ዝበዝሕ ግዜ ከኣ ግቡእ ምስጋና 
ዘይረኽቡሉ ማሕበራዊ ኣገልግሎት እዩ። 
ይኹን’ምበር እዚ ዕማማት‘ዚ እዩ ንምንባር 
ጥራይ ዘይኮነ መነባብሮ ህዝቢ ዘሀብትምን 
ጽቡቕ ዝገብርን።”
   እዚ ዓሚቚ መግለጺ’ዚ፡ ምዕራባውያን 

መንግስታትን ገበርቲ ሰናይ ማሕበራቶምን 
ኣብ ጉዳይ መነባብሮ ኣፍሪቃውያን 
ዝዝንግዕዎ ወይ ከም ዘየገድስ ዝርእዩዎ 
ጉዳይ እዩ።
   ሹልትዝ ቀጺሉ፡ “መንግስቲ 

ኣብ ህይወት ዜጋታት ኣዝዩ ኣገዳሲ 
ተራ እናሃለዎ፡ መንግስታዊ ትካላትን 
ንጥፈታተንን ንሓፈሻዊ ዜጋታት ትንግርቲ 
እዮም።” ይብል። እዚ ዝኾነሉ ምኽንያት 
ዜጋታት መንግስቲ ዝህቦ ኣገልግሎት 
ብልክዕ ስኣን ምርዳእ ክኸውን ይኽእል። 
   ኣስዒብና መንግስቲ ብዘይ ኣፈላላይ 

ንኹሎም ዜጋታት ብማዕረ ዝህቦም ወይ 
ክህቦም ዝግበኦ ማሕበራዊ ኣገልግሎት 
ክንጠቅስ። 

ማሕበራዊ ኣገልግሎትማሕበራዊ ኣገልግሎት
   ኖርወይን ሃገራት ኣፍሪቃን 

ማሕበራዊ ኣገልግሎት ዝብልኦ ይፈላለ 
እዩ። ከመይሲ፡ ሃገራት (መንግስታት) 
ንህዝቢ ዘቕርበኦ ማሕበራዊ ኣገልግሎት 
ምስ መድረኽን ደረጃ ምዕባለ ሃገራትን 
ተዛሚዱ ጥራይ ስለ ዝግለጽ።
   ንኣብነት ሮስ፡ (Rose 1976: 257-

58 ምንጪ Mapping organizational 
change in the state www.nsd.no) 
“ናይ መንግስቲ ንጥፈታት ኣብ ሰለስተ 
መድረኻት ከምዝማዕበለ ይገልጽ። 1) 
ህላውነት (ልኡላውነት) ኣብ ምርግጋጽ 

2) ኣብ ምእካብ ነገራዊ ሃብቲ 3) ኣብ 
ምብርካት ማሕበራዊ ኣገልግሎት። 
ኣብዚ ምደባ’ዚ ተሞርኲሱ ፕረምፎርስ 
“ደረጃታት ምዕባለ ሚኒስትሪታት 
ሽወደን ንምግላጽ፡ 1) ሓለዋ ለይቲ 
(ጸጥታ) ዝተረጋገጸሉ 2) ትሕተ-ቅርጺ 
ዝተተኽለሉ 3) መነባብሮ ዝተመሓየሸሉ 
ዝብል ሰለስተ መድረኻት ምዕባለ 
ሕብረተሰብ ይትንትን።
   ሃገራት ዘለዋኦ መድረኽን ደረጃ 

ምዕባለን ወሳኒ እዩ። ሃገራት ግን ነቲ 
ዘለወን ውሱን ሃብቲ ቀዳምነታት 
ብምስራዕ ብኸመይ ኣብ ረብሓ ህዝቢ 
የውዕላኦ ናይ ምውሳን ዕድል ኣለወን። 
ሃገራት ዘለወን ውሱን ጸጋታት 
ቀዳምነታት ብምስራዕ ብግቡእ ኣብ 
ረብሓ ህዝቢ ከምዝውዕል ኣብ ምግባር 
ንቑሕ ሕብረተሰብን ሓያልን ውፉይን 
መንግስቲን ይሓትት።
   ከምቲ ኣብ ዝሓለፈ ጽሑፋትና 

ን“ክብርታት” ኣመልኪትና ዝጠቐስናዮ፡ 
ህዝቢ መባእታዊን ኣገዳሲን “ማሕበራዊ 
ኣገልግሎት” ዝብሎ ብዝተኻእለ መጠን 
ብማዕረን ብዘይ ኣድልዎን ንኹሉ 
ዜጋ ከቕርብ፡ ካብ ፖለቲካዊ መዋገዪን 
መሳርሒ ፖለቲከኛታትን ናጻ ክገብሮም፡ 
ኣብ ቅዋም ከስፍሮምን ከጽድቖምን 
ይኽእል እዩ። ይኹን’ምበር፡ ከም ኩሉ 
ኣብ ቅዋም ዝሰፍር ነገራት፡ ኣገደስቲ 
ዝበሃሉ “ማሕበራዊ ኣገልግሎታት” 
ብጥንቃቐ ክግምገሙን ሰፊሕ ህዝባዊ 
ተቐባልነት ዘለዎም ክኾኑን ይግባእ። 
ብዛዕባ’ዚ ኣብ ዝቕጽል ጽሑፍና ትንታነ 
ከነቕርብ ኢና።
   ሃገራት (ህዝብታት) ማሕበራዊ 

ኣገልግሎት ኢለን ዝገልጸኦ ካብ ግዜ 
ናብ ግዜ እናማዕበለን እናሰፍሐን ዝመጸ 
ኮይኑ እዚ ዝስዕብ ገለ ኣብነት እዩ፡-
1.	 ልኡላውነት ሃገር ምርግጋጽ 

(ብቑዕ ስልጠናን መሳርሕን ዝዓጠቐ፡ 
ጽፉፍ፡ ስሉጥን፡ ውጽኢታዊን ቀዋሚ 
ሰራዊትን ሃገራዊ ኣገልግሎትን ምህናጽን 
ምኹስኳስን። ክብርን መነባብሮን 
ሰራዊትን ሓርበኛታትን ምርግጋጽ 

ወዘተ.)
2.	 ሕግን ስርዓትን ምርግጋጽ። 

ድሕነት ዜጋታት ምውሓስ (ፖሊስ፡ 
ጸጥታዊ ትካላት፡ ፈረድቲ ወዘተ.)
3.	 ቀረብ መባእታዊ ሰብኣዊ 

መሰላት ምርግጋጽ (ማይ፡ መግቢ፡ ሓለዋ 
ጥዕና፡ መጽለሊ ወዘተ.)
4.	 ማዕርነት ዜጋታት ምርግጋጽ 

(ጾታዊ፡ ማሕበራዊ ጉጅለ፡ ማሕበራዊ 
ደርቢ፡ እምነት ወዘተ.)
5.	 ምህናጽን ምጽጋንን ትሕተ 

ቅርጺ (ቀረብ ንጹህ ማይ፣ መገዲ፣ 
ሓለዋ ጥዕና፣ ምርግጋጽ ቀረብ መግቢ፣ 
መጐዓዝያ መሬት፡ ኣየር፡ ባሕሪ፣ 
መራኸቢታት ሓበሬታ፣ ምህናጽ 
ንማሕበራዊ፡ ትምህርቲ፡ መዘናግዒ ወዘተ. 
ዘገልግሉ ህንጻታት ወዘተ)
6.	 ቅሩብነት ኣብ ዘይንቡር ወይ 

ህጹጽ ኩነታት (ምርግጋጽ ድሕነት 
ሰባትን ንብረትን፣ ምጥፋእ ሓዊ፣ ረድኤት 
መግቢ፣ ማይ፣ ክንክን ጥዕና ወዘተ.)
7.	 ድሕነት ከባቢ (ምክልኻል 

ብከላ መሬት፡ ማይ፡ ኣየር። ምእካብን 
ምእላይን ጎሓፍ ወዘተ.)
8.	 ቀረብ መባእታዊ ማሕበራዊ 

ነገራት (ትምህርቲ፡ ስልጠና፣ ምሕጋዝ 
ትሑት ዓቕሚ ንዘለዎም ዜጋታት፣ 
ምጥዋር ኣረጋውያንን ኣካለ ስንኩላንን 
ወዘተ.)
  ነዚን ካልእን ማሕበራዊ ኣገልግሎትን 

ብግብሪ ዝፍጽምዎ መብዛሕትኡ ግዜ 
እቶም ብምርጫ ዝመጹ ፖለቲከኛታት 
ወይ መራሕቲ ዘይኮኑ ሰራሕተኛታት 
መንግስቲ፡ ቢሮክራት እዮም።
ቢሮክራሲ  
   ቢሮክራሲ ዝብል ቃል መበቆሉ ቋንቋ 

ፈረንሳ ኮይኑ፡ ካብ ናይ ፈረንሳ ቋንቋ ቢሮ 
(ጣውላ፡ ቤት ጽሕፈት) ካብ ቋንቋ ግሪኽ 
ክራቶስ (ስርዓት፡ ፖለቲካዊ ስልጣን) 
ብምውሳድ ዝተሃንጸ እዩ። ቢሮክራሲ 
ከም ቃል፡ ዕማማት መንግስቲ ዘመሓድሩ፡ 
ዘተግብሩ ሰራሕተኛ መንግስቲ የስምዕ። 
ቢሮክራሲ ብቐንዱ ተቖጺሮም ብዘይ 
ምርጫ ንዘገልግሉ ሰራሕተኛታት 
መንግስቲ ዝገልጽ ኮይኑ፡ ሓሓሊፉ’ውን 
ፖሊሲ ንዘምሓድሩ ብምርጫ ዝመጹ 
ሰራሕተኛታት መንግስቲ እውን 
የጠቓልል እዩ።
 
   ብዛዕባ ቢሮክራሲ ሓደ ካብቶም 

ፈለማ ሰፊሕ መጽናዕቲ ዘካየዱን 
ጽሑፋት ዘዳለዉን ተመራመርቲ 
ጀርመናዊ ማክስ ወበር (Max Weber 
1864 - 1920) እዩ። ወበር፡ ኣብ መስርዕ-
መዓርግን (Hierarchy) ጽፉፍ ኣገባብ 
መስርሕን ዝተሃንጸ ማሕበራዊ ምሕደራ 
(ቢሮክራሲ)፡ ኣብ ትግባረ ፖሊሲ ጽፉፍ 

ውጽኢት ዘረጋግጽ፡ ስርዓት ዝዕቅብ፡ 
ሓለፋታት ወይ ብልሽውና ዘጥፍእ፡ 
ስሉጥን ርትዓውን እዩ ይብል። ብመሰረት 
ወበር ቀንዲ መለለዪ ቢሮክራሲ፡-
1)	 ኣብ መስርዕ-መዓርግ (Hierarc-

chy) ዝተሃንጸ ውዳበ። ብንጹር ዝተገልጸ 
ዓውዲ ብቕዓትን ምቅሊት ስራሕን
2)	 ወግዓዊ መስመር ስልጣን 

ማለት ንጹር ሰንሰለት መዝነት
3)	 ፍሉይ ዕማም ማለት ንጹር 

መደብ ዕዮ
4)	 ጽኑዕ ወይ ዘይልወጥ ምቅሊት 

ዕዮ
5)	 ኣብ ግዜኡን ቀጻልን ትግባረ 

መደብ ስራሕ
6)	 ውሳነ ዘድልዮም ነገራትን 

መዝነትን ብንጹር ዝተገልጹን ብሕጊ 
ዝተፈቕዱን 
7)	 ቀጻልነት (Continuity) ኣብ 

ስርሖም ክዓብዩን ክሽየሙን ኣኻእሎ 
ዘለዎም፡ ምሉእ ግዜኦም ብደሞዝ 
ዝሰርሑ ኣመሓደርቲ
8) ዘይግላዊ (Impersonali-

ity) ብውልቃዊ ስምዒት ዘይድረኹ 
ብመሰረት ደንብን ኣገባብ ስራሕን ዝነጥፉ
9)	 ክኢላዊ-ገምጋም (Expert-

tise)። ብመሰረት ትምህርቲን፡ ፍልጠትን 
ብብቕዓቶም ዝምረጹ . . .እዮም።
   ናይ ወበር ዓይነት ቢሮክራሲ ብዙሕ 

ጽፍሕታት ዘለዎ ኮይኑ ዝተማእከለ 
እዩ። ከምዚ ዓይነት ቅዲ-ምሕደራ ከኣ፡ 
ኣቐዲምና ከምዝረኣናዮ፡ ቅዲ-ምሕደራ 
ቢሮክራሲ ክልሰሓስብ X ወይ ድማ 
“ቀያዲ-ምሕደራ” እዩ።
   ዳርጋ ኩለን ናይ ምዕራብ ሃገራት 

ዘመናዊ ማሕበራዊ ምሕደራ ኣብ 
ዘተኣታተዋሉ ግዝያት ብናይ ወበር 
ቢሮክራሲ እየን ሃኒጸነኦ። ይኹን’ምበር 
ዝኾነ ሓድሽ ምሕደራ ሱር ንኽተክል 
ዓሰርተታት ዓመታት ስለ ዝወስድ ንብዙሕ 
እዋናት ኣብ ማሕበራዊ ምሕደራ ሃገራት 
ምዕራብ ብዙሕ ብልሽውና ተራእዩ እዩ። 
ሕጂ እውን ብልሽውና ኣይጠፍአን።

                    ይቕጽል . .   ይቕጽል . . .

ሎሚ ኣብ ERI-TV
ሰዓት	 መደብ
12፡00	 ሃገራዊ መዝሙር
12፡02	 መቓልሕ መንእሰያት 
12፡30	 ዜና (ትግርኛ)
12፡50	 ዜና ስፖርት
12፡55	 መደብ ቡያ
13፡30	 ዜና (ዓረብ)
13፡45	 ዕላል ጥበባት
14፡25	 ዶክመንት
15፡10	 ተክ-ኢንሳይት
15፡50	 ፓኖራማ
16፡20	 ናትራን (1ይ ክፋል)
17፡00	 ዜና (ትግርኛ)                                                                       
17፡15	 ቆላሕታ
17፡30	 ዜና (ዓረብ)                                                                            
17፡40	 ናትራን (2ይ ክፋል)
19፡10	 ፊዮሪና             
20፡00	 ዜና (ትግረ)
20፡15	 ተኸታታሊት ፊልም ዕርፊ
21፡00	 ዜና (ትግርኛ)
21፡25	 ፊልም ፈንቅል 
22፡00	 ዜና (ዓረብ)
22፡15	 ዘዋሪት ካሜራ
22፡30	 ዜና (እንግሊዝ)
22፡40	 እትመት  ሲት-ኮም

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብሕቶ ሸባብሕቶ ሸባብ

“ሰበይተይ ከም ቀደማ ጽቡቕ ገይራ 
ትሰምዓኒ የላን፡” ብምባል፡ ንምስማዕ 
ዝሕግዝ መሳርሒ ንሰበይቱ ክገዝኣላ 
ሓሰበ። ቅድሚኡ ግን ንሓኪም 
ከማኽር ብምሕሳብ ናብ ሓኪሞም 
ከደ። ዶክተር፡ ናይቲ ሰብኣይ ሓሳብ 
ክሰምዕ ድሕሪ ምጽናሕ፡ ብዓልቲቤት 
እቲ ሰብኣይ እዝና ክጻንዓ እንተ 
ጀሚሩ ከለልየሉ ዝኽእል ቀሊል ሜላ 
ነገሮ። 

“እንታይ ትገብር መስለካ፡” በለ 
ዶክተር፣ “ካብኣ 12 ሜትሮ ርሒቕካ፡ 
በቲ ንቡር ትዛረቦ መጠን ድምጺ 
ተዛረባ። እንተ ዘይሰሚዓትካ ናብ 
6 ሜትሮ ቀሪብካ ድገመላ። ክሳብ 

ትሰምዓካ እናቐረብካ ተዛረባ። ሽዑ 
ኣብ ክንደይ ሜትሮ ከም ዝሰምዓትካ 
መጺእካ ንገረኒ፡” ክብል ሓበሬታ ሃቦ።

ንምሸቱ፡ ብዓልቲቤቱ ኣብ ክሽነ 
መግቢ እናኸሸነት እንከላ፡ እቲ ሓኪም 
ዝሃቦ መፈተኒ ኣገባብ ከተግብሮ ሓሰበ። 
ኣብ ገበላ፡ ከባቢ 12 ሜትሮ ኰይኑ 
በቲ ንቡር ኣዘራርባኡ፡ “ክብረት ሎሚ 
ምሸት ድራርና እንታይ እዩ፡” ክብል 
ሓተታ። ኣይመለሰትን። ደገማላ፣ 
ኣይመለሰትን። 

ኣብ ከባቢ 8 ሜትሮ ቀሪቡ፡ “ክብረተይ 
ሎሚ ምሸት ድራርና እንታይ’ዩ?” 
ክብል ሓተታ። ኣይመለሰትን። 
ደገመላ፡ ኣይመለሰትን። 

ሱራፌል ተ.ሱራፌል ተ.

ኣነቓቓሒ ዛንታ
ድራርና እንታይ እዩድራርና እንታይ እዩ

ኣብ ከባቢ 4 ሜትሮ ቀሪቡ፡ 
“ክብረተይ ሎሚ ምሸት ድራርና 
እንታይ እዩ?” ክብል ሓተታ። 
ሽዑ’ውን መልሲ የለን። 

ሽዑ ናብ ክሽነ ብምእታው 
ብድሕሪኣ ኰይኑ፡ “ክብረተይ ሎሚ 
ምሸት ድራርና እንታይ እዩ?” ክብል 
ሓተታ።

“እዋእ ጄምስ፡ ሓሙሽተ ግዜ’ኮ 
መሊሰልካ፣ ደርሆ’ያ፡” በለቶ።

እቲ ጸገም ኣብ ካልእ ሰብ ከም 
ዘሎ ንሓስብ ኢና፣ ካብኡ ብዝገድድ 
ምሳና ክህሉ ይኽእል እዩ።

Inspirationalstories.com

ልቦናልቦና

ክቡራት ኣንበብቲ ዓምዲ ሸባብ፡ 
ብዙሓት ደለይቲ ምኽሪ ዘቕረብዎ 
ጕዳያት እናዳህሰሰን መፍትሒ 
ከምጽእ ዝኽእል ሓሳባት ከፈልፍሉ 
እናደረኸን ዝተዋህበ ናይ ምኽሪ 
ኣገልግሎት፡ ኣብዚ ዓምዲ’ዚ 
ኣንቢብና ኣለና። ካብቲ ዝተፈላለየ 
ኣርእስትታት ዝትንክፍ ሃናጺ 
ጽሑፋት ብዙሕ ከሲብኩም ክትኮኑ 
እምንቶና ልዑል’ዩ። 

ሎሚ ግና ክቡራት ኣንበብቲ፡ 
ብቐጥታ ከምቲ ምስ ደዋሊ ዝተገብረ 
ዝርርብ ዘይኰነስ፡ ንነፍሲወከፍ 
ኣንባቢ ክጠቅም ብዝኽእል 
ኣብነታትን ብሂላትን ዝተሰነየ 
ኣርእስቲ ክነቕርበልኩም መሪጽና 
ኣለና። ኵሉ ካብ ምኽሪ ክረብሕ 
ዝደሊ ሰብ ከም ዝፈልጦ፡ ምኽሪ 
ክንብል ከለና መፍትሒ ምሃብ ስለ 
ዘይኰነ፡ ኣብ ክንድኡ ግና መፍትሒ 
ባዕሉ’ቲ ብዓል ጕዳይ ከምጽእ 
ዝድግፉ ኵርናዓት ከም ዝርኢ 
ምግባር’ዩ እሞ፡ ዓምድና ንሎሚ ካብ 
ጕዳይ ውልቀ-ሰባት ወጻኢ ሓፈሻዊ 
ኣብ ወለዲ፡ ብውልቂ ድማ ኣብ ኣቦ 
ብምትኳር ደጋፊ ሓሳብ ክንርእይ 
ኢና። 

ካብ ወለዲ ንውሉድ ዝመሓላለፍ 
ረብሓ ብዙሕ’ዩ። ብቐንዱ ካብ ኣደ 
ጥራይ ዝርከብ ማእልያ ዘይብሉ ጸጋ 
ኣሎ። ብዛዕባ ኣደ ክትሓስብ ከለኻ፡ 
ብቐጥታ ካብቲ ናይ ጥንሲ ግዜ 
ጀሚርካ ድሕሪኡ ዝነበረ ናብዮታን 
ሓልዮታን ይረኣየካ። “ብሳላ ኣደይ፡
” “ብሓልዮት ኣደይ፡” እናተባህለ 
ድማ ብዙሕ ኣብነታት ዓወት 
ይንገር። በቲ ሓደ ሸነኽ ድማ ተራ 
ኣቦ ኣብ ምዕባይ ውሉድ ዝጥቀስ 
ነገራት ብዙሕ’ዩ። ብሓፈሻ ተራ 
ኣደን ኣቦን በቲ ዘለዎም ብልጫ፡ 
ኣብ ምቕራጽ ውሉድ ነናቱ ረብሓ 
ኣለዎ። ምምልላእ ወለዲ ድማ ብሉጽ 
ውሉድ ይሃንጽ። 

ንኣብነት፡ ኣደ በቲ ናይ ርሕርሐ 
ዓይኒ ጥራይ እናጠመተት፡ ነቲ 
ካብ ብሽግለታ ብምውዳቕ ክስዕብ 
ዝኽእል ጕድኣት ሓሲባ ብሽግለታ 
ከይትንክፋ ክትዓግት ከላ፡ ኣቦ ድማ 
ከይወደቕካ ከይተንሳእካ ክእለት 
ክምዕብል ኣይክእልን’ዩ ብምባል 
ክግበሩ ዘለዎም ጥንቃቐታትን 
መምርሒታት ጽርግያን ብምሃብ 
ክትለማመድ የፍቅድ። በዚ 
መሰረት በቲ መብዛሕትአን ኣደታት 
ዝጥምታኦ ናይ ርሕራሄ ዝንባለ 
ክተርፍ ዝነበሮ ክእለት፡ ብሳላ 
ኣቦ ዘስነቖ ናይ ትብዓት ተግባር 
ክእለት ክምዕብል ተኽእሎኡ ሰፊሕ 
ይኸውን። ብመሰረት’ዚ ኣብነት፡ 
ኵሎም ኣቦታትን ኵለን ኣደታትን 
ሓደ’የን እኳ እንተ ዘይተባህለ፡ ኣብ 
ብዝሒ ምርኩስ ብምግባር በብናቶም 
ብልጫ ረብሓ ክርከብ ስለ ዝኽእል፡ 
ኣድላዪነት ክልቲኦም ወለዲ ብቐሊል 

ዘይጥመት’ዩ። ስለዚ’ዩ ድማ ከምቲ 
ኣደ ወይ ኣቦ ምስ ዘይህልዉ ብዙሕ 
ነገራት ክኽሰር ዝኽእል፡ ንምዕባይ 
ቈልዑ ተራ ክልቲኦም ወለዲ ህሉው 
ምእንቲ ክኸውን ሓዳር ብኽልቲኦም 
ክቐውም ተፈጥሮኣዊ ሕጊ ዝዀነ። 
ኣደ ናይ ኣደ ጸግኣ ምስ እትልግስ፡ 
ኣቦ ድማ ነቲ ካብኡ ጥራይ ዝርከብ 
ረብሓ ምስ ዝህብ፡ እቶም ዝውለዱ 
ውሉድ ኵሉ መዳያዊ ጽባቐ ሰኒቖም 
ብልጽትን ውሕስትን ሕብረተሰብ 
ወይ ሃገር ይምስርቱ። 

ንሕብረተሰብ ኣብ ክልተ ከፊልና 
ምስ እንርእዮ፡ እቲ ሓደ ክፋል ብሓደ 
ኣካል ናይ ወላዲ ዝጥወር ክኸውን 
ከሎ፡ እቲ ሓደ ድማ ብኣበርክቶ 
ክልቲኦም ወለዲ ዝጥወር’ዩ። 
(ምጥዋር ክንብል ከለና ሰሪሑ 
ቍጠባዊ ረብሓ ዘውሕስ ንምባል’ዩ።) 
ኣብቲ ብሓደ ክፋል ዝጥወር ቤት 
ብፍላይ ድማ ኣቦ ብዘምጽኦ ኣታዊ 
ዝመሓደር ሕብረተሰብ ብርክት ዝበለ 
ስለ ዝዀነ፡ ጥንቃቐ ክግበረሉ ዝግባእ 
ነገራት ኣሎ። “ኣቦ ንቐረብ ናይታ 
ቤት የውሕስ እምበር ምስ ደቁ ግዜ 
ምውሳድን ጥቡቕ ቅርርብ ክገብርን 
የብሉን፡” ብምባል፡ መብዛሕትኡ 
ናይ ደገ ደገ ሓሳባት ጥራይ ኣብ 
ገለ ገለ ኣቦታት ይዕብልል። እዚ 
ኣተሓሳስባ’ዚ ግና ንኣቦ ወላዲ 
እምበር ኣቦ ኣይገብሮን’ዩ። እቲ ካብ 
ኣቦ ክርከብ ዝግብኦ ዝነበረ ረብሓ 
ይተርፍ እሞ ብኻልኦት ጸለውቲ 
ነገራት ይትካእ። ወይ’ውን ናይ 
ኣደ ረብሓ ጥራይ ይዕብልል እሞ 
ሓደ ክንፊ ዕብየት ይርአ። ክልቲኦም 
ወለዲ ብሓላፍነትን ኣብነትን 
ዝተሃንጸ ውሉድ ምስ ዘፍርዩ ግና 
እቲ ውሉድ ዝተመጣጠነ ዕብየት 
ከርእይ ይኽእል። 

“ኣቦይ ጅግና’ዩ!” ዝብል 
ምስክርነት ክስማዕ ከሎ፡ ጐድኒ 
ጐድኒ’ቲ ኣደ እተበርክቶ ነገራት፡ ኣቦ 
ግቡእ ሓላፍነቱ ምስ ዝዋጻእ ምዃኑ 
ርዱእ’ዩ። እቲ ጥብቕ ዝበለ ቅርርብን 
ነቲ ናቱ ጸጋ ከመሓላልፍ ዝጽዕርን 
ኣቦ፡ በቲ ኣብ ደቁ ዝርእዮ ረብሓ፡ 
ካብቲ ‘ቀረብ ናይታ ቤት ጥራይ 
የውሕስ እምበር ካልእ ኣየገድስን’ዩ’ 
ዝብል ኣቦ ኣዝዩ ዝተፈልየ’ዩ። ቀረብ 
ምውሓስ ጥራይ ከም ሓላፍነቱ ገይሩ 
ዝወስድ ኣቦ፡ ግዴታኡ ከም ዝገበረ 
እምበር ጽልዋኡ ተራእዩ ብጅግናነት 
ክግለጽ ዝኽእል ኣቦ ኣይከውንን። 

ጅግናነት ኣቦ ክርአ ዝኽእል፡ 
ውላዱ ክወድቕ ከሎ ሓፍ ምስ 
ዘብሎ፣ ክነፍዕ ከሎ ምስ ዘተባብዖ’ዩ 
እምበር ውሕስነት ቀረብ መግቢ 
ስለ ዘረጋገጸ ጥራይ ኣይኰነን። ኣብ 
ትምህርቲ ዓቕሙ ብዘፍቅዶ መሰረት 

ግዜ ሂቡ ጥራዝ ደቁ 
ዝርእን ዝከታተልን ኣቦ 
እዩ ናይ ትምህርቲ ጅግና 
ክኸውን ዝኽእል። ኣብ 
ስራሕ ገዛ ኣርኣያ 
ምትሕግጋዝ ዝኸውን 
ኣቦ ጥራይ’ዩ ናይ ሓዳር 
ጅግና ኰይኑ ኣብነት 
ክኸውን ዝኽእል። ስምካ 
ኣብ መጸውዒ ስም 
ደቅኻ ጥራይ ስለ ዘሎ 
ጅግና ኣቦ ኣየብልን’ዩ። 
ውላድካ ካብ ደቂ 
እገለ’ዮም ተባሂሎም 
ብናእዳ ምእንቲ 
ክጽውዑ፡ ሓላፍነቱ 
ዝተዋጽአ ኣቦ ክትከውን 
የድሊ። “ብሳላ ኣቦይ 
ትብዓት ሰኒቐ፡” “ብሳላ 
ኣቦይ ትምህርተይ ነፊዐ፡” “ብሳላ 
ኣቦይ ራእየይ ኣስፊሐ፡” ዝብሉ 
ናይ ውሉድ ናእዳታት፡ ካብ ጥቡቕ 
ቅርርብ ጥራይ’ዮም ዝርከቡ። በዚ 
መሰረት፡ ጅግና ኣቦ ኣብ ውሽጢ 
ጀጋኑ ደቂ ክህሉ ዝኽእል ጽቡቕ 
ቅርርብን ሓላፍነቱ ዘኪሩ ብዕላማ 
ዝሰርሕን ኣቦ ምስ ዝህሉ’ዩ። 
“ቀረብ ምግቢ” ምውሓስ ጥራይ 
ስለ ዘየምጽኦ፡ ተራ ኣቦ ጐሊሑ 
ክስትብሃል ይግባእ። ኣቦ ብዝተፈላለየ 
ምኽንያት ካብ ውላዱ ክፍለ ከሎ 
ኣብ ውላዱ ዘስዕቦ ናይ ምንፋቕ 
ስምዒትን ንሱ ዘርእዮ ምልክታትን 
ንምክልኻል ተባሂሉ፡ ምስ ደቅኻ 
ጥቡቕ ቅርርብ ክህልወካ የብሉን 
ዝብል ስነ-መጐት ጽቡቕ ዝመስል 
መጋገዪ ተግባር’ዩ። ብዘይካ’ቲ 
ልዕሊ ቍጽጽርካ ኰይኑ ካብ ደቅኻ 
ትፍለዮ ግዜ፡ ብሓፈሻ ከም መትከል 
ምስ ደቅና ነሕልፎ ግዜ ብዕቱብ 
ክርአ ይግባእ። ብምፍላይ ኣቦ ክረአ 

ዝኽእል ሳዕቤናት እኳ እንተ’ሎ፡ 
ካብቲ እዚ ሳዕቤናት ኣብቲ ውሉድ 
ዝወስዶ ግዜ ንላዕሊ፡ እቲ ኣብ ጥቡቕ 
ቅርርብ ዝርከብ ውርሻ ንነዊሕ 
ዝጸንሕ ስርጸት ስለ ዘለዎ፡ ንዕኦኡ 
ምሕሳብ ይምረጽ። ኣቦ ብምፍላዩ 
ክስዕብ ካብ ዝኽእል ምሕማም፡ 
ቀጨውጨው ወይ’ውን ተርእዮታት 
ውጽኣት፡ እቲ ብዕቱብ ተራእዩ ዋላ 
ኣብ ሰሙን ሓንሳብ ትኹን ምስ 
ደቅኻ እትገብራ ጥቡቕ ቅርርብ 
እተምጽኣ ረብሓ ስለ ዝዓዝዝ፡ ነቲ 
ነዊሕን ነባርን ረብሓታት ቀዳምነት 
ምሃብ ኣገዳሲ’ዩ። 

ኣብ’ተን ብኣታዊታት ክልቲኦም 
ወለዲ ዝጥወራ ስድራቤታት’ውን 
እንተዀነ፡ ኣብ ቍጠባዊ ነገራት 
ጥራይ ኣተኵሮ ከይተገብረ፡ 
ከምቲ ሓላፍነት ወላዲ ንምውጻእ 
ኣብ ቍጠባዊ ነገራት ተኻፊልካ 
ምግባር ዝተራእየ ሕብረት፣ ኣብ 
ማሕበራዊ፡ ኣእምሮኣዊ፡ ሞራላውን 

መንፈሳውን ዕብየት ደቅኻ’ውን 
ተራኻ ምብርካት ክጕሰ የብሉን። 
ኣደ ምስ ደቃ እተሕልፎ ግዜ ከም 

ውሁብ ተወሲዱ፡ ኣቦ ምስ ደቁ 
ዘሕልፎ ግዜ ብፍሉይ ክርአ 
የብሉን። ንሱ’ውን እንተዀነ ካብ 
ተፈጥሮ ዝተዋህበ ውሁብ’ዩ። 
ኣቦ ኣብ መፈራርሒ፡ መኸልከሊ፡ 
መቕጽዕን መስርዕ ኣእቲኻ፡ 
ንኣደ ኣብ ልግሲ፡ ሓልዮትን 
ምሕብሓብን መስርዕ ከተቐምጥ 
ጽቡቕ ጽልዋ ስለ ዘይብሉ፡ ናይ 
ክልቲኦም ኣበርክቶ ኣብ ክልቲኡ 
ክህሉ ጽቡቕ’ዩ። 

ኣብ ሓደ ብዩትዩብ ዝተዘርግሐት 
መደብ ኣቦኡ ኣብ ህይወቱ 
ዝገበረሉ ረብሓን ኣብ እዋን ሞት 
ኣቦኡ ዘሕለፎ ካብ ኣብኡ ዝወረሶ 
ትብዓትን እናኣዘንተወ ከሎ፡ 
ሓንቲ ካብ ተኸታተልቲ እቲ 
መደብ ኣምሪራ ትበኪ ነይራ። 
ኣብ መወዳእታ ድማ ንተሳተፍቲ 

ዕድል ምስ ተዋህበ፡ ምኽንያት 
መብከዪኣ ብኸምዚ ትገልጽ፤ “ኣቦይ 
ኣይሞተን ብህይወት ኣሎ። ሞት 
ኣቦይ’ውን ክርኢ ኣይደልን’የ። 
ንስኻ…” ትብሎ ነቲ መደረ ዘስምዐ 
ሰብ፣ “ኣብ ሞት ኣቦኻ ዘሕለፍካዮ 
ቃንዛ ክሰምዕ ከለኹ ኣቦይ ክመውት 
ዝስምዓኒ ነገራት’የ ዝሓስብ ነይረ። 
ብኸምኡ ምኽንያት ድማ ሞት 
ኣቦይ ምቕባል ንዓይ ዓቐብ ኰይኑኒ። 
ምኽንያቱ ኣቦይ ጅግና’ዩ። ኣብ 
ህይወተይ ዘርኣዮ ጽልዋ ድማ ቀሊል 
ኣይኰነን። ብዝዀነ ግና እቲ ኣብ 
ኣቦኻ ዘርኣኻዮ ትብዓት ንዓይ’ውን 
ትምህርቲ ስለ ዝዀነኒ ብዙሕ 
አመስግነካ፡” ኢላ ተዛረበት። እዛ ጓል 
ኣንስተይቲ ዝገለጸቶ ስምዒት ብዛዕባ 
ኣቦኣ ዘለዋ ሓበን’ዩ። ከምዚ ዓይነት 
ሓበን ካብ ኣቦኡ ዝተቐበለ ውሉድ 
መታን ክህሉ ኣቦ ኣብ ምህናጽ ደቁ 
ዓቢ ተራ ከበርክት ይግብኦ። ሽዕኡ 
እዩ “ኣቦይ ጅግና’ዩ!” ዝበሃል። 

ኣቦይ ጅግና’ዩ!ኣቦይ ጅግና’ዩ!

ሸባብሸባብ
ሃሃ ማማ መመ ተተኤኤ

ኣብነታውያን ወለዲ ኣብ ስፖርት

ራሄል     ኣርሴማ

ኣቶ ተኽለሃይማኖትን ወ/ሮ ለተብርሃንን ምስ ደቆም

ገዲም ተጻዋቲት ልደታ የማነ

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ለተብርሃን ወልደኣረጋይ

 ስፖርት ጾታ ዘይፈሊ ዓውዲ’ዩ። 
ይኹን’ምበር፡ ደቂ ኣንስትዮ ኣብ ገሊኦም 
ዓውድታት ስፖርት፡ ብምልኣት ክነጥፋ 
እንተዀይነን፡ ኣብ ሕብረተሰብ ብሓፈሻ፡ 
ኣብ ወለዲ ድማ ብፍላይ ንቕሓትን 
ጐስጓስን ምግባር ኣገዳሲ እዩ። ኣብ 
ሃገርና፡ ቅድም ግዜ፡ ደቂ ኣንስትዮ 
ኣብ ስፖርት ክነጥፋ ባይታ ኣይነበረን፣ 
ብወለደን’ውን ብዙሕ ቅቡል ከምዘይነበረ 
ዝፍለጥ እዩ። ብፍላይ ኣብ ኵዕሶ እግሪ፡ 
“ጓል‘ዶ ኵዕሶ ትቐልዓ’ያ” ብምባል፡ ደቂ 
ኣንስትዮ ኣብ ድልየትን ዝንባለን ስፖርት 

ዕድላት ኣይወሃበንን ነይሩ። ኣብ’ዚ ግዜ’ዚ 
ግን፡ ከም’ዚ ንዕዘቦ ዘለና፡ ኩሉ ተራዒሙ፡ 
ደቂ ኣንስትዮ ኣብ ኩሉ ዓይነት ስፖርት 
ይነጥፋ ኣለዋ። ዘሐብን ውጽኢት’ውን 
የመዝግባ ኣለዋ።
ወ/ሮ ልደታ የማነ፡ ኣብ’ቲ ፈለማ ናይ 

ናጽነት ዓመታት፡ ተጻዋቲት ኵዕሶ እግሪ 
ምስ ጋንታ ኪታ (ኣስመራ) ዝነበረት፡ 
ኣብ’ዚ ግዜ’ዚ ከኣ ሓላፊት ምክትታል 
ፈደረሽን ኵዕሶ እግሪ ደቂ ኣንስትዮ 
ዞባ ማእከል ኰይና ትሰርሕ ዘላ’ያ። 
ንሳ፡ ደቂ ኣንስትዮ ኵዕሶ እግሪ ክጻወታ 
ኣብ ግዜአን ልሙድ ከምዘይነበረን 
ብወለዲ’ውን ዝድገፍ ዘይምንባሩን’ያ 
ትሕብር። “ጓል’ዶ ኵዕሶ ትቐልዓ’ያ” 
እናተባህለ፡ ብወለዲን ሕብረተሰብን ከም 
ነውሪ ይቝጸር ብምንባሩ ከኣ፡ ብዙሓት 
ደቂ ኣንስትዮ ምስ ሓያል ሞራለንን 
ተውህቦአንን ዕድል ይንፈገን ከምዝነበረ 
ተረድእ። ይኹን’ምበር፡ ሳላ’ቲ ዝተኻየደ 
ሓያል ቃልስን ጐስጓስን፡ ንስፖርታዊ 
ንጥፈት ኵዕሶ እግሪ ደቂ ኣንስትዮ ከም 
ናይ ደቂ ተባዕትዮ ኩሉ ሕብረተሰብ 
ተቐቢልዎ ስለዘሎ፡ ኣብ’ዚ ሕጂ እዋን 
ዘለዋ ተጻወትቲ፡ ኣዝየን ዕድለኛታት 
ምዃነን ተብርህ። 
ንሳ ኣስዒባ፡ “ደቂ ኣንስትዮ ንጸወታ ኵዕሶ 

እግሪ ከም ሞያን ከም ስራሕን ርእየን 
ዝሰርሓሉ ዘለዋ ዓውዲ’ዩ። በብግዜኡ’ውን 
እቲ ዝግባእ ጠለባተን ይማልኣለን ኣሎ። 
ንኣብነት፡ ኣብ ጋንታ ይጥርነፋ፣ ኩሉ 
ዕጥቂ ማለት፡ ካብ ጫማ ክሳብ ቱታ 
ይወሃባ፣ መግበንን ደሞዘንን ይግበረለን፣ 
ልዕሊ ኵሉ ድማ፡ ኣብ’ቲ ዝለዓለ ደረጃ 
ንኽበጽሓ ሞራላዊ ድጋፍ ይወሃበን ኣሎ። 
ስለዚ፡ ደቂ ኣንስትዮ ተጻወትቲ ኵዕሶ 
እግሪ፡ ናብ ገዛአን ሒዘን ይኣትዋ እምበር፡ 
ካብ ገዛአን ሒዘን ኣይወጻን እየን። ሳላ’ዚ 
ተፈጢሩለን ዘሎ ዕድላት ከኣ፡ ስድራቤተን 

ኮነ ሕብረተሰበን ንኽጻወታ ይድግፉወን 
ኣለዉ። ንሳተን’ውን፡ ርዒመናኦ ቀሲነን 
ይጻወታ ኣለዋ” ክትብል ትገልጽ። 
ኣብ’ቲ ናተን ግዜ ግን፡ ብዙሕ ሞራላዊ 

ደገፍ ስለዘይነበረን፡ “ብናትና ስምዒትን 
ድልየትን ማለት፡ ብጽፍርና ኢና ንጻወት 
ነይርና። ካብ ገዛና ሒዝና ንወጽእ እምበር 
ሒዝና ኣይንኣቱን ዝነበርና። ቅድመና 
ውድድራት ደቂ ኣንስትዮ ኮነ ዝተነጽፈ 
ባይታ ስለዘይነበረ፡ ወለድና ይድግፉና 
ኣይነበሩን። ተመሊሶም፡ ‘ኣብ ማእከል 
ጎልጎል ኵዕሶ ክትቀልዒስ ክድግፈኪ?’ 

እናበሉ’ዮም ዝቃወሙና ዝነበሩ። 
ገለ ካብ ብጾትና፡ ብሰሪ ተቓውሞ 
ወለደን፡ ኣመኽንየን ካብ ገዛአን 
ብምውጻእ፡ ዝጻወታ ነይረን። ምስ 
ግዜን ድሕሪ ብዙሕ ብድሆታትን 
ግን፡ ኣብ ደረጃ ሃገራዊት ጋንታ 
ምስ በጻሕና፡ ሞራልን ደገፍን 
ክግበረልና ጀሚሩ። ንስድራቤትና 
ብቕዓትና ከነፍልጦም ዕድል 
ስለ ዝረኸብና ከኣ፡ ክድግፉና 
ተራእዮም።” ክትብል ነቲ 
ደቂ ኣንስትዮ ዝሓልፍኦ ዝነበራ 
ብድሆታት ተዘንቱ። ኣብ’ዚ ሕጂ 
ግዜ ግን፡ እቲ ዝነበረ ብድሆታት 
ኩሉ ተቐይሩ ስለ ዘሎ፡ እቲ ሞራል 
ካብ ገዛኻ ከም ዝጅምር ዝጠቐሰት 
ገዲም ተጻዋቲት ኵዕሶ እግሪ ልደታ 
የማነ፡ ወለዲ፡ “ዛ’ጓለይ ሓሳብ 

ልብኺ የስምረልኪ” ብምባል፡ መሪቖምን 
ሞራል ኣስኒቖምን ይሰዱወን ከምዘለዉ 
ገሊጻ። 
ኣብ’ዚ ሕጂ እዋን፡ ደቂ ኣንስትዮ 

ኵዕሶ እግሪ ክጻወታ ዘፍቅድ ንቕሓት 
ተረኺቡ’ኳ እንተሎ፡ ደገፍ ወለዲ ግን 
ከመይ ኣሎ? ዝብል ምምላስ ኣገዳሲ እዩ። 
ብቐረባ’ውን ውድድራት ደቂ ኣንስትዮ 
ክኸውን ከሎ ዝርአ ደገፍ ወለዲ፡ ንሕቶና 
ክምልሶ ዝኽእል’ዩ። 
ኣብ ስታድዩም ኣስመራ፡ ዓመት መጽአ 

ውድድራት ደቂ ኣንስትዮ ኵዕሶ እግሪ 
ክካየድ ከሎ፡ ነጸላን ሽፎንን ዝተኸደነት 
ኣደ፡ ኣብ መዐዘቢ ቦታ ኮፍ ኢላ፡ ንጸወታ 
ተመሲጣ ብምዕዛብን፡ ‘ኣጆኽን’ እናበለት 
ብወኒ ሞራል ብምሃብን ኣቓልቦ ተዓዛቢ 
ክትስሕብ’ያ ትርአ። ኵነታታ ክንፈልጥ 
ምስ ቀረብናያ ድማ፡ ኣርሴማን ራሄልን 
ዝበሃላ ክልተ ደቃ ተጻወትቲ ኵዕሶ 

እግሪ ከምዘለዋኣ ክንርዳእ ክኢልና። 
ብተወሳኺ፡ ሓንቲ ካብ’ተን ደቃ፡ ምስ 
ሕርይቲ ጋንታ ዞባ ማእከል ተመሪጻ፡ 
ናይ ሃገር ውድድር ንምክያድ ከረን ኣብ 
ዝኸደትሉ፡ እዛ ኣደ ክሳብ ከረን ብምኻድ 
ንጓላ ከምዘተባብዓታ ፈሊጥና። ሞራልን 
ደገፍን ናይ’ዛ ኣደ፡ ክሳብ ሕጂ ብልዑል 
ወኒ ይቕጽል ምህላዉ ምስ ፈለጠና ከኣ፡ 
ብተገዳስነታ ከይገረመና ኣይተረፈን’ሞ፡ 
ብመገዲ ዓምዲ ስድራቤት ምስ ኣንበብቲ 
ከነላልያ መሪጽና።
እታ ኣደ፡ ወ/ሮ ለተብርሃን ጸጋይ እያ 

ትበሃል። ተቐማጢት ንኡስ ዞባ ቲራቮሎ 
እያ። ወ/ሮ ለተብርሃን ግን፡ ንበይና 
ኣይኮነትን ንደቃ ኣብ ጸወታ ኵዕሶ እግሪ 
ክቕጽላ ትድግፈንን ሞራል ተስንቐንን 
ዘላ። ብዓል ቤታ ኣቶ ተኽለሃይማኖት 
ንጉሰ (ማጆር)ን ካልኦት ንኣሽቱ 
ደቆምን’ውን ይድግፉወን እዮም። 
መንእሰይ ኣርሴማ ተኽለማይማኖት 

ከም ቀንዲ ኣጥቃዒት ጋንታ ኢንሹራንስ 
ኮይና’ያ ትጻወት ዘላ። ምዕባያ መንእሰይ 
ራሄል ተኽለማይማኖት ድማ፡ ከም 
ተኸላኻሊት ጋንታ ምምሕዳር ሰምበል 
ኮይና ትጻወት። ኣብ ግዜ ውድድር 
ክልቲአን ኣሕዋት ኣንጻር ኮይነን 
ኣብ ዝገጥማሉ፡ ወለደንን ኣሕዋተንን፡ 
ወገንነት ከይፈለዩ፡ ንክልቲአን ሓቢሮም 
ከምዝድግፉወን’ዮም ዝገልጹ። ነንበይነን 
ግጥማት ኣብ ዘካይዳሉ እዋን’ውን፡ 
ክልቲኦም ወለዲ ኣብ ስታድዩም ኣስመራ 
ተረኺቦም፡ ጽቡቕ ገይሮም’ዮም 
ዘተባብዑወን። 
ሓደ ውላድ፡ እናዓበየ ኣብ ዝኸደሉ፡ 

ተውህቦኡ ከለሊ ይኽእል’ዩ። ወለዱ 
ድማ፡ ተውህቦ ውላዶም ኣለልዮም፡ 
ክስዕብዎን ዘድልዮ ሓገዛት ክገብርሩሉን 
ይግባእ። ተውህቦ ክልቲአን ደቁ ኣለልዩ 
ምስ ብዓልቲ ቤቱ ደድሕሪአን ዝሰዓበ 
ኣቶ ተኽለሃይሞኖት ንጉሰ (ማጆር) 
ድማ፡ ዕብየት ናይ ደቁ፡ ካብ ጸወታ ናይ 
ግራስሩት ምምሕዳር ቲራቮሎ ጀሚሩ፡ 
ኣብ ቤት ትምህርተን’ውን እናተጻወታ 
ስለ ዝቐጸላ ምዃኑ ይሕብር። ንሱ ከኣ፡ 
ድሌተንን ዝምባለአንን ብዝግባእ ስለ 
ዝተገንዘበ፡ ዘድልየን ጫማን ማልያን 
ይገዝኣለን፡ ንግሆ ተንሲአን ልምምድ 
ክገብራ የተባብዐን ከምዝነበረ ይገልጽ። 
ንባዕሉ’ውን ኵዕሶ እግሪ ይጻወት ስለ 

ዝነበረ፡ እንታይ የድልየን ኣብ 
ምሕጋዘን ከምዘይተሸገረ 
የገንዝብ። ብፍላይ ኣርሴማ፡ 
ኣብ ጸወታ ጽቡቕ ስለ 
ዝሰጎመት፡ ምስ ጋንታ 
ኢንሹራንስ ክትጽንበር 
ምብቅዓ፡ ኣመና ከምዘሐጐሶ 
የብርህ።
ኣቦ ወይ ደቂ ተባዕትዮ፡ 

ናብ ስታድዩም ብምምጻእ 
ጸወታ እንተ ተዓዘቡ 
ልሙድ’ዩ። ኣደ ግን፡ ምስ’ቲ 
ብገዛ እትውጠጦ ስራሕ፡ 
ኣብ ስታድዩም ተረኺባ 
ክትድግፍ ልሙድ ኣይኮነን። 
ወ/ሮ ለተብርሃን ጸጋይ ግና፡ 
ስራሕ ገዛ ከይዓጀባ፡ ክልተ 
ጸወታታት ኮፍ ኢላ፡ ንደቃ ትድግፈን። 
ወ/ሮ ለተብርሃን፡ ብኸመይ ደድሕሪ ደቃ 
ክትስዕብን ክትድግፈንን ከምዝኸኣለት፡ 
ከምዚ ክትብል’ያ ትገልጽ። “እታ ንእሽቶ 
ጓልና (ኣርሴማ)፡ ካብ ሓሙሻይ ክፍሊ 
ኣትሒዛ፡ መዳልያ ሒዛ ክትመጽእ እንከላ፡ 
ኣብ’ቲ ፈለማ፡ ብዙሕ ኣይግደሰላን ነይረ። 
ንሳ ግን፡ ብዛዕባ ጸወታ ኵዕሶ እግሪ፡ ብቐጻሊ 
ክትገልጸለይን ከተረድኣንን ምስ ጀመረት፡ 
ብወገነይ ተገዳስነት ከሕድር ክኢለ። ካልእ፡ 
ንሳ ዝተሸለመቶ መዳልያታት ኣብ ገዛና 
ተሰቒሉ ዝረኣዩ ሰባት፡ ‘መን ተጻዋታይ 
ደኣ ኣለኩም’ እናበሉ ይሓቱና ነይሮም። 
ድሕሪኡ፡ መንፈዓት ጓለይ ዝያዳ ክርዳኣኒ 
ጀሚሩ። ‘ንፍዕቲ  ዛ’ጓለይ’ ብምባል ከኣ፡ 
ብዝኸደቶ ክስዕባን ከተባብዓን ተበጊሰ። 
ናብ ጋንታ ኢንሹራንስ ምስ ኣተወት ከኣ፡ 
ምስ ብዓል ቤተይ፡ ዝገደፍና ገዲፍና፡ ናብ 
ስታድዩም ብምምጻእ፡ ሞራል ክንህባን 
ክንድግፋን ጀሚርና። ማዕረ ማዕረኡ’ውን፡ 
ራሄል ጓልና፡ ኣሰር ሓፍታ ስዒባ 
ክትዕወትን፡ ክሳብ ምስ ጋንታ ምምሕዳር 
ሰምበል ክትጽንበርን ክኢላ። ሕጂ ከኣ፡ በዚ 
ሒዘናኦ ዘለዋ ሞያ ዓብየን፡ ስመንን ስም 
ሃገረንን ከጸውዓ፡ ወለዲ ክገብርዎ ዘለዎም 
ኣበርክቶ፡ ንገብረለን ኣለና።” 
ኣቶ ተኽለሃይማኖትን ወ/ሮ ለተብርሃንን፡ 

ኣብ ዓውዲ ስፖርት ናይ ብሓቂ 
ኣብነታውያን ወለዲ’ዮም። ድሌትን 
ተውህቦን ደቆም ተገንዚቦም ምትብብዖምን 
ንኻልኦት ኣብነት ምዃኖምን ከኣ፡ 
‘ኣጆኹም ቀጽልዎ’ ዘብሎምን ኣድናቖት 

ዘውህቦምን እዩ። ኣገዳስነት ተሳትፎ 
ደቂ ኣንስትዮ ኣብ ዓውዲ ስፖርት 
ብሓፈሻ፡ ኣብ ኵዕሶ እግሪ ድማ ብፍላይ 
ብዝግባእ ተገንዚቦም፡ ንደቆም ኣብ ስራሕ 
ከይጸመዱ ምትብብዖም ከኣ፡ ከምኣቶም 
ወለዲ ይብዝሑ ዘብል’ዩ።
ብወገንና፡ ርእይቶኣ ንምስማዕ፡ ንኣርሴማ 

ተወኪስናያ ነይርና። ንሳ፡ “ኵዕሶ እግሪ 
ምጽዋት፡ ኣዝየ እየ ዝፈቱ። ካብ ሓሙሻይ 
ክፍሊ ኣትሒዘ ድማ’የ፡ ምስ ራሄል 
ሓፍተይ ብምዃን፡ ኣብ ናይ ገዛውትና 
ምምሕዳር ቲራቮሎ ጸወታ ጀሚረ። ሳላ 
ዘይሕለል ጻዕሪን ደገፍን ወለደይ ከኣ፡ 
ክሳብ ምስ ጋንታ ኢንሹራንስ ክጻወት 
በቒዐ ኣለኹ። ወለደይ ክሳብ ኣብ 
ስታድዩም መጺኦም ክዕዘቡኒ ከለዉ ከኣ፡ 
ልዑል ሞራል’ዩ ዝስምዓኒ። ኣብ ዝለዓለ 
ደረጃ በጺሐ፡ ጻምኦም ክኸፍሎም ድማ 
ባህገይ’ዩ። ወለዲ ንደቂ ኣንስትዮ ደቆም 
ብተመሳሳሊ ክድግፉወን ከኣ እላቦ” 
ትብል። 
ራሄል ብወገና ከምዚ ክትብል ትገልጽ 

- “ኣብ ግራስሩት ከለና፡ ኣብ ሓንቲ 
ጋንታ ኢና ንጻወት ነይርና። እናዓበና ምስ 
ከድና ግና፡ ተፈላሊና። ኣብ ሓንቲ ጋንታ 
ምዃን ጽቡቕ’ኳ እንተዀነ፡ ኣብ በበይነን 
ጋንታ ምጽዋትና’ውን፡ ናይ ተወዳዳርነት 
መንፈስ ዘሕድርን ትብዓት ዝፈጥርን ስለ 
ዝኾነ፡ ንፈትዎ ኢና። በጺሕናዮ ዘለና 
ደረጃ፡ ሳላ ዘይሕለል ጻዕሪ ወለድናን 
ኣሰልጠንትናን ስለ ዝኾነ፡ በዚ ኣጋጣሚ 
ምስጋና አቕርበሎም። ደቂ ኣንስትዮ ኣብ 
ኵዕሶ እግሪ ዘለወን ተውህቦ ንኽፍትሻ 
ዝሕግዝ ጻዕሪ ብወለድን ክለባትን ክሕይል 
ከኣ አዘኻኽር።” 
ሓለቓ ጋንታ ኢንሹራንስ ሲሞና 

ሳሚኤል፡ ብዛዕባ ኣርሴማን ወለዳን 
እዚ ዝስዕብ ርእይቶ ኣለዋ። “ኣርሴማ፡ 
ንፍዕትን ፍልይትን ኣጥቃዒት ናይ 
ጋንታና’ያ። በዚ እንተ ቐጺላ ከኣ፡ ኣብ 
ዝለዓለ ደረጃ ክትበጽሕ ዓቕሚ ኣለዋ። 
ብዛዕባ ደገፍ ናይ ወለዲ ዝምልከት 
ከኣ፡ ስድራና እናመጽኡ ይዕዘቡናን 
የተባብዑናን እዮም’ሞ፡ የግዳስ ኣይከም 
ወለዲ ኣርሴማ። ወለደን፡ ኵሉ ግዜ፡ ክልተ 
ጸወታ ኮፍ ኢሎም’ዮም፡ ንኣርሴማን 
ራሄልን ክጻወታ ከለዋ ዝዕዘቡወንን 
ዘተባብዑወንን። ናታቶም ኒሕን ሞራልን፡ 
ንዓና ከይተረፈ’ዩ ዝገርመና። ስለዚ፡’ኣብ 
ዕብየት ስፖርትን ደቂ ኣንስትዮን ዝግደሱ 
ናይ ብሓቂ ኣብነታውያን ወለዲ’ ክብል 
ድማ’የ ዝገልጾም” ትብል።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

መበል 34 ዓመት ቁ.166 13 መጋቢት 2025 - ገጽ 7

Vacancy Announcement

                         AZEL PHARMACEUTICAL Sh.Co

Azel Pharmaceutical Sh. Co. is inviting interested applicants for the following position:
Job Title Plant Engineer
Number required One (01)

Major duties

	 Manage staff, processes and activities for maintaining all plant machinery, equipment and 
other physical assets to ensure safe, continual and efficient operation. 

	 Select and implement the maintenance strategy and activities necessary to improve or 
maintain efficient operations.

	 Ensuring that periodic predictive, preventive and corrective maintenance of all plant, 
equipment, machinery, facilities and other physical assets are appropriately scheduled 
and accomplished and that emergency troubleshooting and maintenance support are 
readily available as needed.

	 Responsible for oversight of plant electrical resources to maintain the facility and to 
support productions efforts, as needed.

	 Oversees maintenance goal setting, activity scheduling, work performance and 
performance management to ensure measurable goals, proper workload distribution, 
goal satisfaction and effective staff performance management.

Knowledge & 
Skills Required

	 Excellent problem-solving skills and the knowledge and intelligence to correctly analyze 
and interpret data. Able to set priorities and plan effectively to keep the factory running.

	 Excellent communications skills, both oral and written. 

	 Influence positive outcomes by creating enthusiasm and generating interest through 
professional experience and communication, both internally among colleagues and 
externally in the field.

Education 
&Experience

	 Bachelor degree in Industrial engineering, mechanical engineering or Electrical engineering 
degrees, with at least four years of experience in similar position

Place of Work Azel Pharmaceutical Sh. Co., Keren 

−	 Salary: Negotiable

−	 All applicants must have proof of demobilization or exemption from the National Service

−	 Present clearance paper from current/last employer

−	 Applicants should submit their full applications including CV, educational credentials and training certificates 
within 10 days from the date of publication in Hadas Eritrea through the following addresses:

Azel Pharmaceutical Sh. Co. Asmara:  P.O. Box 6799	                   Tel: 120028/120029  
Azel Pharmaceutical Sh. Co. Keren:  P.O. Box 89		                    Tel: 400234/401994

1ይ ደረጃ ቤት-ፍርዲ ዞባ 
ማእከል ኣስመራ 

ከሳሲ ኣብርሃም ኣፈወርቂ እያሱ፡ ተኸሳሲ 
ጁሰፐ መሪቲ፡ ንምትሕልላፍ ስም 
ዋንነት ናይ መኪና ዝምልከት ጉዳይ 
ክሲ ተኸፊቱልካ ስለ ዘሎ፡ ን4/4/25 
ኣብ ቤ/ፍ 1ይ መጋባእያ ቁ/47 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክርአ ምዃኑ ነፍልጥ። 
ያሬድ ስብሃቱ ተወልደመድህን፡ ኣደይ 
ጸሃይቱ ሃይለ ዑቕባክርስቶስ ስለዝዓረፈት፡ 
ኣነ ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን31/3/25 ኣብ ቤ/ፍ 1ይ 
መጋባእያ ቁ/47 ይቕረብ። 

ኣብ መንጎ ብፍ/ሰ/መሰልን ብፍ/ሰ/ዕዳን 
ኣብ ቤት ፍርዲ ዞባ ማእከል ጉዳይ 
ከምዘለዎም ዝፍለጥ ኮይኑ፡ ብፍ/ሰ/ዕዳ 
ወ/ሮ ኣረጋሽ ኣብርሃ፡ ወ/ሮ ኣማረሽ ኣብርሃ፡ 
ኣቶ ዳዊት ማዕተበ፡ ወ/ሮ ኤልሳ ማዕተበ፡ 
ኣቶ ኣለም ተኽሉ ንዕለት 16/4/2025 
ኣብ ቤ/ፍ 2ይ መጋባእያ ቁ/35 ቅረቡ። 
እንተዘይቀሪብኩም፡ ጉዳይኩም ኣብ 

ዘየለኹምሉ ክርአ ምዃኑ ነፍልጥ። 
ኣብ መንጎ ከሳሲ ዳሜራ ሓዝብማ ኣካያዲ 
ስራሕ ኣቶ ሙሉጌታ ገብረገርግሽ፡ 
ጠበቓ ኣቶ ኣብርሃም ደስታን፡ ተኸሰስቲ 
ወረስቲ ነፍ/ዘውዲቱ ኣርኣያ ዋሴ ዝኾኑ፡ 
1. ኣቶ መድሃኔ ኣማረ ደስታ፡ 2. ወ/ሮ 
ወይኒሸት  ኣማረ ደስታ 3. ኣቶ ጌታቸው 
ኣማረ ደስታ 4. ወ/ሮ ሳባ ኣማረ ደስታ 
5. ወ/ሮ እዮሩሳሌም  ኣማረ ደስታ 
6. ወ/ሮ ሉሊት ኣማረ ደስታ 7. ወ/ሮ 
ሶፍያ ኣማረ ደስታ 8. ወ/ሮ ሜሪ ኣማረ 
ደስታ 9. ወ/ሮ ዘሊሃ ኣማረ ደስታ 
10. ኣቶ ቴድሮስ ኣማረ ደስታ፣ ንጹር 
ኣድራሽኦም ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕኩም ን01/4/24 
ኣብ ቤ/ፍ 6ይ መጋባእያ ቁ/41 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክርአ ምዃኑ ነፍልጥ። 

ወ/መልሲ ወረስቲ ነፍ/ዑቕባሚካኤል 
ዑቕባይ ወልደስላሴ 1. ወ/ሮ ሸዊት 
ዑቕባሚካኤል 2. ኣቶ ዳዊት 
ዑቕባሚካኤል 3. ተመስገን ዑቕባሚካኤል 
ምስ ይግባይ በሃልቲ ዘለዎም ናይ 
ምቅሊት ውርሻ ክርክር፡ ን26/3/25  3ይ 

መጋባቕያ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክርአ ምዃኑ 
ነፍልጥ። 
ምሕረት ሰመረ፡ ኣደይ ኣስመረት ባይሩ 
ሃብቱ ስለዝዓረፈት፡ ኣነ ምስ 6 ኣሕዋተይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን31/3/25 ኣብ ቤ/ፍ 
1ይ መጋባእያ ቁ/47 ይቕረብ። 

ብፍ/በ/መሰል ኣቶ መኮነን ገብረእግዚኣብሄር፡ 
ብፍ/በ/ዕዳ ጎይትኦም ገብረዮውሃንስ ደስታ 
ንፈጽሚ ዝምልከት ጉዳይ ተኸፊቱልኩም 
ስለ ዘሎ፡ ብኣካል ወይ ብሕጋዊ ወኪል 
31/3/25 1ይ መጋባእያ ቁ/47 ቅረቡ። 
እንተዘይቀሪብኩም፡ ጉዳይኩም  ኣብ 
ዘየለኹምሉ ክርአ ምዃኑ ነፍልጥ። 

1ይ ደረጃ ቤት-ፍርዲ ዕዳጋ 
እኽሊ 

ሶፍያ ሃይለ ባይሩ፡ ኣደይ ኣምለሰት 
ፍስሓጼን ስለዝዓረፈት፡ ኣነ ምስ  6 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን31/3/25 
ኣብ ቤ/ፍ 8ይ መጋባእያ ይቕረብ። 

መሓሪ ፍረዝጊ ኣብርሃ፡ ብዓል ቤተይ 

መሓሪተ ኤልያስ ገብረስላሴ ስለዝዓረፈት፡ 
ንዓይ ናይ መጻምዲ መሰለይ 
ይተሓለወለይ፡ 3 ደቅና ከኣ ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን10/4/25 ኣብ ቤ/ፍ 
ይቕረብ። 

1ይ ቤት-ፍርዲ ዓዲ ጓዕዳድ

ወ/ሮ ምሕረት ሃብርሃ ተላ፡ ብዓል 
ቤተይ ኪሮስ ተስፋሚካኤል ልጃም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቀይ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን8/4/25 ኣብ ቤ/ፍ 
ይቕረብ።

ቀሺ ጸጋይ ተስፋይ ወልደየውሃንስ፡ 
ብወኪል ማርታ ጸጋይ ተስፋይ፡ ወደይ 
ኢሰያስ ጸጋይ ተስፋይ ስለዝተሰወአ፡ ኣነ 
ወላዲኡን ንኣዲኦም ተኪኦም 7 ኣሕዋቱን 
ወረስቲ ምዃንና ይረጋገጸልና ስለ ዝበሉ፣ 
ዝቃወም እንተሎ፡ ን8/4/25 ኣብ ቤ/ፍ 
ይቕረብ።

ሓያት ዑመር ሓመድ፡ ስም ኣደይ 

ፈረጅ መሓመድ ምባል ተሪፉ፡ ፈረጅ 
መሓመድዓሊ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን8/4/25 ኣብ 
ቤ/ፍ ይቕረብ።

ትሕቲ ዕድመ ኣማኑኤል ተኽለጊዮርጊስ 
ገብረሚካኤል፡ ብወላዲኡ ኣቶ 
ተኽለጊዮርጊስ ገብረሚካኤል፡ ኣማኑኤል 
ተኽለጊዮርጊስ ሃብቱ ምባል ተሪፉ፡ 
ኣማኑኤል ተኽለጊዮርጊስ ገብረሚካኤል 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን3/4/25 ኣብ ቤ/ፍ ይቕረብ።

1ይ ቤት-ፍርዲ እምባደርሆ

ተስፋማርያም ጊዮርጊስ ገብረየውሃንስ 
ምባል ተሪፉ፡ ፍናን ጊዮርጊስ ገብረየውሃንስ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን19/3/25 ኣብ ቤ/ፍ ይቕረብ።

1ይ ቤት-ፍርዲ ድባርዋ

ያናት ሃብትኣብ ወልደእንድርያስ ምባል 
ተሪፉ፡ ቅሳነት ሃብትኣብ ወልደእንድርያስ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን4/4/25 ኣብ ቤ/ፍ 
ይቕረብ።

ቅዱሳን ጎይትኦም ክብሮም ምባል ተሪፉ፡ 
ዳናይት ጎይትኦም ክብሮም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን4/4/25 ኣብ ቤ/ፍ ይቕረብ።

1ይ ቤት-ፍርዲ መንደፈራ

ኣቶ ኩባጃ የውሃንስን ወ/ሮ ፍልማዊት 
ገብረመስቀልን፡ ስም ት/ዕድመ ጓልና 
ቀንዴል ሓይልኣብ ምባል ተሪፉ፡ ቀንዴል 
ኩባጃ የውሃንስ ተባሂሉ ይተኣረመሉ ስለ 
ዝበሉ፣ ዝቃወም እንተሎ፡ ን16/4/25 ኣብ 
ቤ/ፍ ይቕረብ።

1ይ ቤት-ፍርዲ ዓዲዃላ

ፍኖተብርሃን ተኽለወይኒ እምባፍራሽ 
ምባል ተሪፉ፡ ፍኖት ተኽለወይኒ 
እምባፍራሽ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን28/3/25 ኣብ 
ቤ/ፍ ይቕረብ።

ሃኒት ሃብተማርያም ዓንደ ምባል ተሪፉ፡ 
ጻዕዳይ ሃብተማርያም ዓንደ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን28/3/25 ኣብ ቤ/ፍ ይቕረብ።

ገብረድንግል ኣብርሃ ወልደኪዳን፡ ኣቦና ኣቶ 
ኣብርሃ ወልደኪዳን ይሕደጎ ስለዝዓረፈ፡ 
ኣነ ምስ 1 ሓፍተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን28/3/25 ኣብ ቤ/ፍ ይቕረብ።

ተኽላይ ገብረኣምላኽ ገብረዝጊ፡ ኣዴና 
ኣብርሀት ወልደኪዳን ይሕደጎ ስለዝዓረፈት፡ 
ኣነ ምስ 6 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን28/3/25 ኣብ ቤ/ፍ ይቕረብ።

ሰለሙን ዮውሃንስ ወልደገርግስ፡ ብዓልቲ 
ቤተይ ወ/ሮ ሳባ ወልደሚካኤል መሓሪ 
ስለዝዓረፈት፡ ንዓይ ናይ መጻምዲ መሰለይ 
ይተሓለወለይ፡ 8 ደቅና ድማ ወረስቲ 
ምዃኖም ይረጋገጸሎም ስለ ዝበለ፣ ዝቃወም 
እንተሎ፡ ን28/3/25 ኣብ ቤ/ፍ ይቕረብ።

ሰለሙን ዮውሃንስ ወልደገርግስ፡ ኣዴና 
ማህሌት ካሳ ገብረሃንስ ስለዝዓረፈት፡ 
ኣነ ምስ 8 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን28/3/25 ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

1ይ ቤት-ፍርዲ ዞባ ማእከል 
ኣስመራ

ኣሌክሳንድሮ መኮነን ዮሴፍ፡ ኣቦይ መኮነን 
ዮሴፍ ገብረህይወት ስለዝዓረፈ፡ ኣነ ምስ 1 
ሓወይ ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን1/4/25 ኣብ 
ቤ/ፍ 2ይ መጋባእያ ቁ.49 ይቕረብ።

ብፍ/ሰ/ዕዳ 1.ኣስቴር ገብረመስቀል 2.ጸሃየ 
ገብረመስቀል 3.ሰለሙን ገብረመስቀል 
4.ወረ/ነፍ ኣፈወርቂ ገብረመስቀል 4.1 
ትዕግስቲ ኣፈወርቂ 4.2 ገዛችን ኣፈወርቂ  
4.3 ቢንያም ኣፈወርቂ  4.4 መኮነን 
ኣፈወርቂ  5.ዘውዲ ገብረመስቀል ንፈጽሚ 
ዝምልከት ጉዳይ ቀሪቡልኩም ስለዘሎ፡ 
ን2/4/25 ኣብ ቤ/ፍ 1ይ መጋባእያ ቁ.33 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።

ኢለን ወልዱ ነጋሽ፡ ስም ኣደይ ስላስ 
ክፍላይ ብርሃነ ምባል ተሪፉ፡ ስላስ ከፈለ 
ብርሃነ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን27/3/25 ኣብ ቤ/ፍ 
ቁ.47 ይቕረብ።

ከሳሲት ወ/ሮ ኣሰፋሽ ተኪአ ሽፈራ፡ 
ተኸሰስቲ ወ/ሮ ገብረኤላ ግሬነት ኣቢብ 
+1 ንናይ ስም ምትሕልላፍ ውርሲ ክሲ 
ቀሪቡልኪ ስለዘሎ፡ ተኸሳሲት ገብረኤላ 
ግሬነት ኣቢብ ኣድራሻኺ ስለዘይተፈልጠ፡ 
ብጋዜጣ ሓዳስ ኤርትራ ተጸዊዕኪ ብኣካል 
ወይ ብሕጋዊ ወኪል ን4/4/25 ኣብ 
ቤ/ፍ 3ይ መጋባእያ ቁ.37 ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረአ ምዃኑ ነፍልጥ።

ተወልደብርሃን ተስፋጋብር ጓንጉል፡ 
ብዓልቲ ቤተይ ለቱ ገብረስላሰ 
ሃብተገብርኤል ስለዝዓረፈት፡ ንዓይ ናይ 
መጻምዲ መሰለይ ይተሓለወለይ፡ 7 ደቅና 
ድማ ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን2/4/25 ኣብ 
ቤ/ፍ 1ይ መጋባእያ ቁ.47 ይቕረብ።

ይሕደጋ ተስፋዝጊ ገብረክርስቶስ ምባል 
ተሪፉ፡ ይሕደጋ ተስፋዝጊ በራኺ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/3/25 ኣብ ቤ/ፍ 2ይ 
መጋባእያ ቁ.49 ይቕረብ።

ወ/ሮ ሓዳስ ንጉሰ ቀለታ፡ ብዓል 
ቤተይ ፍስሃየ ዮውሃንስ ዑቕባዝጊ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 12 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን27/3/25 ኣብ ቤ/ፍ 
9ይ መጋባእያ ቁ.32 ይቕረብ።

ከሳሲት ኤልሳ ፍስሃየ ገብረየውሃንስ፡ 
ተኸሳሲ ፊልሞን መብራህቱ በይን፡ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን27/3/25 ኣብ ቤ/ፍ 9ይ 
መጋባእያ ቁ.32 ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ኣቶ ተስፋ ብርሃነ ዘርኣብሩኽ፡ ብዓልቲ 
ቤተይ ሞናሊዛ ኣብርሃም ተኽለማርያም 
ስለዝዓረፈት፡ ንዓይ ናይ መጻምዲ መሰለይ 
ይተሓለወለይ፡ 2 ደቅና ድማ ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን27/3/25 ኣብ ቤ/ፍ 
9ይ መጋባእያ ቁ.32 ይቕረብ።

ኣመልካቲ ሓበን ሓድጉ ብሉጽ፡ ተጸዋዕቲ 
ወረ/ነፍ ኣረጋሽ ረዳ ፍስሃየ 1.1 ተመስገን 

ኣብ ዞባ ማእከል ንኡስ ዞባ ጋላነፍሒ ዓዲ እምበይቶ፡ ብቁ/ፍቓድ ዋኒን 
ASL00042263 ናይ መጥሓኒ እኽሊ ትካለይ፡ ንኣቶ ምስግና የውሃንስ ጎጀል 
ብውህብቶ ስለዝሃብክዎ፡ ብስም ወሃቢ ዝኽፈሎ ዕዳ ኣለኒ ወይ ይግባኣኒ እዩ 
ዝብል ኣካል እንተደኣ ሃልዩ፡ እዚ ምልክታ እዚ ካብ ዝወጸሉ ዕለት ጀሚሩ ክሳብ 
ሰላሳ መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ 
ዝቃወም ኣካል ከምዘየለ ተቘጺሩ ናብ ስም ውህብቶ ተረካቢ ከምዝመሓላለፍ 
ነፍልጥ።

ምስግና የውሃንስ ጎጀል

መመረቕታ መጽሓፍ      

ብፕሮ/ታደሰ መሓሪ እተደርሰት “ኣእምሮኣውን ምዕባለኣውን ስንክልና“ ዘርእስታ 
መጽሓፍ ንዓቕሚ ማሕበር  ብምሕያል ንሓገዝ ምስ ኣእምሮኣውን ምዕባለኣውን 
ስንክልና ዘለዉ ደቅና ክትውዕል  ስለዝተወፈየት፡ ኣብ እትምረቐሉ እዋን ክትርከቡ 
ሃገራዊ ማሕበር ኣእምሮኣውን ምዕባለኣውን ስንኩላን ኤርትራ (ሃማኣምስኤ) 
ብኣኽብሮት ይዕድም።    
                                                                                     
ቦታ፡ 	 ሲነማ ሮማ  
ዕለት፡  	ቀዳም 15/03/2025                 
ሰዓት፡  	5:00 ድ/ቀ

ሓድጉ ብሉጽ 1.2.ጸጋ ሓድጉ ብሉጽ 
1.3 ርግኣት ሓድጉ ብሉጽ 1.4 ስዒድ 
ኣሕመድ ንዓኹም ዝምልከት ናይ 
ስም ምትሕልላፍ ክሲ ቀሪቡልኩም 
ስለዘሎ፡ ን 31/3/25 ኣብ ቤ/ፍ ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

1ይ ቤት-ፍርዲ ዕዳጋ እኽሊ

ኣቶ ቴድሮስ በየነ ኣስመሮም፡ ኣሞና 
ደመቀሽ ኣስመሮም ስለዝዓረፈት፡ ኣነ ምስ 
4 ኣሕዋተይን 9 ተተካእቲ ደቂ ሓወቦይን 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን3/4/25 ኣብ ቤ/ፍ 
7ይ መጋባእያ ይቕረብ።

ኣቶ ቴድሮስ ገብረመስቀል፡ ኣዴና 
ለተብርሃን ተኽለጼን ዮሴፍ ስለዝዓረፈት፡ 
ኣነ ምስ 8 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን3/4/25 ኣብ ቤ/ፍ 7ይ መጋባእያ 
ይቕረብ።

የማነ ሃይለ ተኽለማርያም ምባል ተሪፉ፡ 
ተወልደ ሃይለ ተኽለማርያም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን9/4/25 ኣብ ቤ/ፍ 7ይ 
መጋባእያ ይቕረብ።

ገብረንጉስ ተወልደ ኣስካለ፡ ኣቦይ ተወልደ 
ኣስካለ እልፋ ስለዝዓረፈ፡ ኣነ ምስ 5 
ህልዋት ኣሕዋተይ 1መዋቲ ተተካእቲ 2 
ደቁ ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን9/4/25 ኣብ 
ቤ/ፍ 7ይ መጋባእያ ይቕረብ።

ተስፋዝጊ ዳዊት፡ ብዓልቲ ቤተይ ሮዚና 
ወልዱ ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 2 ደቅና ድማ 
ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን3/4/25 ኣብ 
ቤ/ፍ 7ይ መጋባእያ ይቕረብ።

ኣቶ ጴጥሮስ ተኸስተ ኤልሳእ፡ ኣቦይ 
ተኸስተ ኤልሳእ ዘምህረትን ኣደይ 
ለተሃይማኖት ተስፋገርግሽ ጽገን 
ስለዝዓረፉ፡ ኣነ ምስ 4 ኣሕዋተይ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን9/4/25 ኣብ ቤ/ፍ 7ይ 
መጋባእያ ይቕረብ።

ሪዝባን ዳንኤል ተስፋሚካኤል ምባል 
ተሪፉ፡ ዮስቲና ዳንኤል ተስፋሚካኤል 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን2/4/25 ኣብ ቤ/ፍ 
6ይ መጋባእያ ይቕረብ።

ከሳሲ ኣቶ በረኸት መሓሪ በርሀ፡ ተኸሳሲ 
1.ተበርህ መሓሪ 2.ምሕረት መሓሪ 3.ጸጋ 
መሓሪ 4.ፍጹም መሓሪ 5.ቢንያም መሓሪ 
6.ራሄል መሓሪ 7.ኣሌክሳንደር መሓሪ፣ 
ናይ ውህብቶ ክሲ ተመስሪቱልኩም 
ስለዘሎ፡ 2/4/25 ኣብ ቤ/ፍ 6ይ መጋባእያ 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።

ከሳሲት ዮርዳኖስ ገብረመድህን ተስፋይ፡ 
ተኸሰስቲ 1.ኣቶ ሙሴ ገብረመድህን 
2.ኣቶ ኣሮን ገብረመድህን 3.ኣቶ ብርሃነ 
ምስግና 5.ኣቶ ቴድሮስ ኣለም 6.ኣቶ 
ፍስሓ ኣለም 7.ኣቶ ወልዱ ኣለም፣ ናይ 
ምቅሊት ውርሲ ክሲ ቀሪብልኩም ስለዘሎ፡ 
ብጋዜጣ ሓዳስ ኤርትራ ተጸዊዕኩም 
ን9/4/25 ኣብ ቤ/ፍ 7ይ መጋባእያ ቅረቡ። 
እንተዘይቀሪብኩም፡ ጉዳይኩም ኣብ 

ዘየለኹምሉ ክረአ ምዃኑ ነፍልጥ።

ከሳሲት ወ/ሮ ሰናይት ዓንደኪሮስ፡ ተኸሳሲ 
ኣድማስ ቢዩልዲንግ ኮንትራክተር፡ ናይ ስም 
ምትሕልላፍ መኪና ክሲ መስሪታ ስለዘላ፡ 
ብጋዜጣ ሓዳስ ኤርትራ ተጸዊዕካ ን9/4/25 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

መድሃኔ ወልዱ ገብረስላሴ፡ ኣቦይ ወልዱ 
ገብረስላሴ መሓሪ ስለዝዓረፈ፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 
ከምኡ’ውን ንብዓልቲ ቤቱ ናይ መጻምዲ 
መሰላ ይተሓለወላ ስለ ዝበለ፣ ዝቃወም 
እንተሎ፡ ን9/4/25 ኣብ ቤ/ፍ 7ይ መጋባእያ 
ይቕረብ።

ወ/ሮ ኣለም ጸጋይ ሃይለ፡ ኣቦይ ሻለቃ 
ጸጋይ ሃይለ ገብረኪዳን ስለዝዓረፈ፡ ንኣደይ 
ወ/ሮ ከበደሽ ማና ናይ መጻምዲ መሰላ 
ይተሓለወላ፡ ኣነ ምስ 8 ኣሕዋተይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን3/4/25 ኣብ ቤ/ፍ 7ይ 
መጋባእያ ይቕረብ።

ስዩም ኣሰፋው ገብረሂወት ምባል ተሪፉ፡ 
ስዩም ኣሰፋው ተኽለሃይማኖት ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን2/4/25 ኣብ ቤ/ፍ 6ይ መጋባእያ 
ይቕረብ።

1ይ ደረጃ ቤት-ፍርዲ ዓዲ 
ጓዕዳድ

ህጻን ናኤል ተስፋኣለም ብርሃነን ህጻን 
ኤልዳና ተስፋኣለም ብርሃነን፡ ብኣዲአን 
ኣልጋነሽ ተወልደብርሃን ሳህለ፡ ስም ኣዴና 
ዊንታ ተወልደብርሃን ምባል ተሪፉ፡ 
ኣልጋነሽ ተወልደብርሃን ሳህለ ተባሂሉ 
ይተኣረመልና ስለ ዝበላ፣ ዝቃወም እንተሎ፡ 

ን7/4/25 ኣብ ቤ/ፍ ይቕረብ። 

1ይ ደረጃ ቤት-ፍርዲ ጻዕዳ 
ክርስትያን

ቅድስቲ ሰረቐ ያቆብ፡ ወለደይ ቀሺ ሰረቐ 
ያቆብ ተወልደመድህንን ምልገት ስብሃቱ 
ዑቕባክርስቶስን ስለዝዓረፉ፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን20/3/25 
ኣብ ቤ/ፍ ይቕረብ። 

1ይ ደረጃ ቤት-ፍርዲ ዓዲ 
ቐይሕ 

ከሳሲ ኣቶ ለገሰ መዓሾ ገብረሂወት፡ 
ተኸሳሲት ወ/ሮ ሮማ ኣስገዶም ገብረየሱስ፡ 
ናይ ገንዘብ ክርክር ስለ ዘለኪ፡ ብኣካል ወይ 
ብሕጋዊ ወኪል ን27/3/25 ኣብ ቤ/ፍ 
ቅረቢ። እንተዘይቀሪብኪ፡ ጉዳይኪ ኣብ 
ዘየለኽሉ ክርአ ምዃኑ ነፍልጥ። 

1ይ ቤት-ፍርዲ ዓዲዃላ 

ተበርህ ኪዳነ ብርሃነ፡ ኣዴና ወ/ሮ ቅዱሳን 
ወልደማርያም ኪዳነማርያም ስለዝዓረፈት፡ 
ኣነ ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን10/4/25 ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ት/ዕድመ ተስፉ ተኸስተ 2.ቶማስ ተኸስተ፡ 
ብሞግዚቶም ኣቢሎም ናይ ስዉእ ኣቦና 
ተኪእና ናይ ኣቦሓጎና ወረስቲ ኢና ስለ 
ዝበሉ፣ ዝቃወም እንተሎ፡ ን2/4/25 ኣብ 
ቤ/ፍ ይቕረብ።

1ይ ቤት-ፍርዲ ዓረዛ
ሓሰን እድሪስ መሓመድ ምባል ተሪፉ፡ 
ሑሴን እድሪስ መሓመድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን27/3/25 ኣብ ቤ/ፍ ይቕረብ።

1ይ ቤት-ፍርዲ ጸሮና

ከሳሲት ትርሓስ ከበደ፡ ተኸሳሲ ኣቶ 
ይብራህ ገብረሃንስ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን25/3/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ከረን

ወ/ሮ ምጽላል ባህታ ሃይለ፡ ኣደይ ኣበባ 
እምባየ ወልደመንቆርዮስ ስለዝዓረፈት፡ 
ኣነ ምስ 4 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን1/4/25 ኣብ ቤ/ፍ ይቕረብ።

ራሄል ክብርኣብ፡ ስም ት/ዕድመ ወደይ 
ሳብር ዑስማን መሓመድ ዓሊ ምባል 
ተሪፉ፡ ሳብር መዕተስም መሓመድዓሊ 
ኣሰናይ ተባሂሉ ይተኣረመሉ ስለ ዝበለት፣ 
ዝቃወም እንተሎ፡ ን7/4/25 ኣብ ቤ/ፍ 
ይቕረብ።

1ይ ቤት-ፍርዲ ጊንዳዕ

ስዒዳ ማሕሙድ ሑመድ ምባል ተሪፉ፡ 
ስዒዳ ጻድዋ እድሪስ ተባሂሉ ይተኣረመይ 

ስለ ዝበለት፣ ዝቃወም እንተሎ፡ ን31/3/25 
ኣብ ቤ/ፍ ይቕረብ።

1ይ ቤት-ፍርዲ ተሰነይ

ወ/ሮ ኣምለሰት በርሀ ተስፋጽዮን፡ ስም 
ኣደይ ደመት ተኪኤ ብርሃነ ምባል ተሪፉ፡ 
ጎዖይ ተኽለሃይማኖት ስእሉ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን1/4/25 ኣብ ቤ/ፍ ይቕረብ።

ወ/ሮ ሸዊት መሓሪ መድሃኔ፡ ኣደይ 
ለተብርሃን እምባየ ውበይ ስለዝዓረፈት፡ 
ንሕና 2 ደቃ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን31/3/25 ኣብ ቤ/ፍ ይቕረብ።

1ይ ቤት-ፍርዲ ባረንቱ

ወ/ሮ ሶፍያ በየነ ገ/ሂወት፡ ኣቦይ በየነ ገ/
ሂወት ስለዝዓረፈ፡ ኣነ ምስ 4 ኣሕዋተይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን27/3/25 ኣብ ቤ/ፍ 
ይቕረብ።

 1ይ ቤት-ፍርዲ ሻምብቆ

ወ/ሮ  ክብራ በረኸትኣብ ፍስሃየ፡ 
ብዓል ቤተይ ትካቦ ግርማይ ጎጀላ 
ስለዝተሰወአ፡ ንዓይ ናይ መጻምዲ መሰለይ 
ይተሓለውለይ፡ 8 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን8/4/25 ኣብ ቤ/ፍ 
ይቕረብ።

ኣነ ኣመልካቲት፡ ኣብ ዞባ ዓንሰባ ከረን ከባቢ 1 ዕዳጋ፡ ኣብ ሚኒስትርን ንግድን 
እንዳስትርን ብቁጽሪ ንግዳዊ ፍቓድ KEL00011335 ቤት መሸጣ ሃለኽቲ 
ነገራት ዘለኒ ኮይነ፡ ንኣቶ ስራጅ መሓምድስዒድ፡ ካብ ዕለት 01/01/2024 ክሳብ 
31/12/2025 ስለዘካረኽዎ፡ ዝቃወም እንተሎ፡ ኣብ ውሽጢ 30 መዓልቲ ካብ 
ዝምልከቶ ቤት ፍርዲ መአገዲ ትእዛዝ ከምጽእ፣ እንተዘየለ ግን ነዚ ውዕል ክራይ 
ከመዝግቦ ምዃነይ አፍልጥ።

ወ/ሮ ከውሰር ዓወድ ዓብደላ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

Vacancy Announcement 

Rida Engineering and Construction Co. Ltd. is seeking qualified professionals 
for the Kerkebet North Project. 

1.	 Driller (1 Position)

o	 Experience: 8+ years

o	 Responsibilities:

	 Operate and maintain drilling rigs, ensuring smooth and safe drilling operations.

	 Monitor and record drilling parameters such as depth, pressure, and flow rates.

	 Troubleshoot and resolve mechanical or operational issues during drilling activities.

	 Ensure compliance with environmental regulations and safety standards.

o	 Requirements:

	 Strong mechanical aptitude and field experience in challenging environments.

	 Ability to perform maintenance and repairs on equipment.

Unique Requirements:

Qualifications Knowledge 
and 

Experience

Technical Skills Behavioral Skills

Diploma or 
Technical 
College

8+ years 
in drilling 
operations

Proficiency in MS Office, 
drilling equipment knowledge, 
minimum 3rd grade driver’s 
license

Strong 
communication skills 
in English

Experience in 
challenging 
environments

Mechanical and 
troubleshooting skills

Ability to work in 
a team and under 
pressure

2.	 Drilling Supervisor (1 Position)

o	 Experience: 8+ years

o	 Responsibilities:

	 Lead, manage, and supervise a team of drillers, ensuring efficient and safe 
operations.

	 Oversee daily drilling activities and ensure all operations align with project 
plans and timelines.

	 Coordinate with other departments to ensure smooth operation and resolve 
any issues that arise.

	 Manage risks, implement preventive measures, and ensure safety 
compliance.

o	 Requirements:

	 Proven leadership skills and advanced drilling knowledge.

	 Excellent communication, decision-making, and problem-solving abilities.

Unique Requirements:

Qualifications Knowledge and 
Experience

Technical Skills Behavioral Skills

Diploma or 
Technical College

8+ years in 
drilling and 
supervision

Proficiency in MS 
Office, drilling 
technology knowledge

Strong 
communication and 
leadership skills

Experience in 
managing teams

Problem-solving and 
decision-making skills. 
minimum 3rd grade 
driver’s license

Ability to work under 
pressure

3.	 Maintenance Technician (1 Position)

o	 Experience: 6+ years

o	 Responsibilities:

	 Perform scheduled preventive maintenance on drilling and exploration 
machinery.

	 Diagnose, troubleshoot, and repair 
mechanical and electrical issues.

	 Ensure all equipment operates smoothly to minimize 
downtime and maintain operations.

	 Adhere to safety standards and maintain accurate 
maintenance records.

o	 Requirements:

	 Strong mechanical and electrical troubleshooting skills.

	 Ability to work independently and handle physically 
demanding tasks.

	 Willingness to work in remote areas and challenging 
conditions.

Unique Requirements:

Qualifications Knowledge 
and 

Experience

Technical 
Skills

Behavioral 
Skills

Diploma or 
Technical 
College

6+ years in 
maintenance 
operations

Proficiency 
in MS 
Office, 
machinery 
repair skills

Effective 
communication 
skills in 
English

Experience 
in 
mechanical 
and electrical 
maintenance

Ability to 
perform 
diagnostics 
on 
equipment. 
minimum 
3rd grade 
driver’s 
license

Independent 
and self-
motivated

General Information and other requirements:

Place of work: Kerkebet North 

Salary: as per company scale

Type of contract: Indefinite

Additional requirement for Nationals

Having fulfilled his/her National Service obligation and provided evidence of release 
paper from the Ministry of Defense

Candidates must be medically and physically fit.

Present clearance paper from current/last employer

Testimony documents to be attached (CV, work experience credentials, a copy of 
National ID etc.)

Only short listed candidates will be considered as potential candidates for an interview.

Application documents will not be returned to the sender.

Applications should be sent to the addresses provided below.

Dead line for application: 10 days from the day of publication in the newspaper.

Address: 

Interested candidates should submit their detailed resume, including relevant work 
experience and qualifications, to SA Building Office (Al Hashmi Building) No. 803 
during working hours. 
Tel: 112927, Fax: 07528434
Note to Eritrean Applicants: please send copy of your application to:

1.	 Aliens Employment Permits Affairs,

P.o.box 7940

Asmara, Eritrea.

2.	 Mineral Resources Management

P.o.box 272

Asmara, Eritrea.

ዛዕባ ሎሚዛዕባ ሎሚዛዕባ ሎሚዛዕባ ሎሚ
ጭልፋ ካብ ታሪኽ ኤርትራግርማይ ምስግና

ሚኒስትሪ ፋይናንስን ሃገራዊ ልምዓትን

ዕላማ ናይ’ዚ ጽሑፍ ዕላማ ናይ’ዚ ጽሑፍ  
  ንታሪኻ ዝምልከቱ ጽሑፋት ክብገሱ 

ከለዉ፡ ሓድሽ ሓበሬታ ረኺቦም ወይ 
ሓድሽ ትንታነ ሒዞም እንተ ዘይተበጊሶም 
ኣበርክቶኦም ትሑት እዩ ዝኸውን። ኣብዚ 
ናይ ሕጂ ጽሑፍ፡ ሓድሽ ሓበሬታ የለን፡ 
ሓድሽ ትንታነ ወይ ሓድሽ መጽናዕቲ’ውን 
የለን። ከምኡ እንተድኣ ኮይኑ፡ እንታይ ዕላማ 
ሒዙ ተበጊሱ ዝብል ሕቶ ክልዓል ይኽእል 
ይኸውን። ቅድሚ ሕጂ ኢትዮጵያውያን 
ናይ ታሪኽ ጸሓፍትን ፖለቲከኛታትን ብዛዕባ 
ኤርትራ ካብ ዝጸሓፍዎ ሓቅነት ዝጐደሎ 
ሓበሬታታት ተመርኲሶም ጌጋ ትንታነታት 
ክህቡ ዝፍትኑ ብዙሓት ናይ ታሪኽ መሃይማን 
ስለዝተዓዝብኩ፡ መረዳእታ ንምዕባይ ታሪኽ 
ኤርትራ ደጋጊምካ ምግላጹ ኣገዳሲ ኮይኑ 
ስለዝተሰምዓኒ እየ።  
   ኢትዮጵያውያን፡ ናይ ሃገሮም ታሪኽ 

ከም ዝመስሎም ገይሮም ክጽሕፍዎ ናቶም 
ጉዳይ እዩ። ኣብቲ ንኤርትራ ዝምልከት 
ታሪኽ ግን፡ ብሸነኽ ኤርትራውያን ኣብቲ 
ታሪኽ ዘሎ መረዳእታ ክፈልጥዎ ኣገዳሲ 
እዩ። እዞም ኢትዮጵያውያን ፖለቲካኛታትን 
ናይ ታሪኽ ጸሓፍትን፡ ድልየቶም ብምቕዳም፡ 
ኣብ ክንዲ ህዝቢ ኤርትራ ኮይኖም ድልየት 
ህዝቢ ኤርትራ ክነግሩ ዘይግባእን ነውርን 
እዩ። ኤርትራ ኣብ 1991/1993 ናጽነት 
ዝኣወጀት ሃገር እያ። ድሕሪ’ዚ ብዙሕ ዋጋ 
ተኸፊሉዎ ዝተረጋገጸ ታሪኻዊ ክስተት’ዚ፡ 
ዝተባህለ እንተተባህለ ከምቲ “ዝፈሰሰ ማይ 
ኣይሕፈስ፡ ዝሞተ ኣይምለስ” ዝብሃል እዩ። 
እዚ ክዉንነት’ዚ ነቶም ዘይፈልጡ ንኽፈልጡ፡ 
ኣንጻር ናይ’ዚ ንዝሓስቡ’ውን መለበሚ 
መታን ክኸውን እዩ እዚ ጽሑፍ ተዳልዩ። 
ጐረባብትና ኣህዛብ፡ ህይወቶም፡ ብሰንኪ ግጉይ 
ኣመለኻኽታ መራሕቶም፡ ቅሳነት ዝጐደሎ 
ክኸውን ከፍቅዱ ከምዘይብሎም ምኽሪ 
ንምልጋስ ድማ እዩ። 
   ኣብ ኢትዮጵያ በቶም ቅድሚ ሕጂ 

ዝሓለፉን፡ ሕጂ ዘለዉን ጸሓፍቲ ታሪኽን 
ፖለቲከኛታትን፡ ብዛዕባ ታሪኽ ኤርትራን 
ኤርትራውያንን ዝምጒቱሎም ጌጋታት 
እቶም ቀንዲ እዞም ዝስዕቡ ክጥቀሱ ይከኣል፥
1. ኤርትራ ካብ ቀደም ኣትሒዛ ኣካል 

ኢትዮጵያ ከምዝነበረት፣ ኤርትራውያን ኣብ 
ግዜ መግዛእቲ ኢጣልያ ኣብ ትሑት ደረጃ 
ንቕሓት ስለዝነበሩ፡ ኣብ 1941 ኢጣልያ 
ምስ ተሳዕረት፡ ኤርትራዊ ዝብሃል ሃገራውነት 
ስለዘይጸንሐ፡ ኤርትራውያን ናይ ናጽነት 
ሕቶ ከምዘየልዓሉ፣ ኣብ 1950 ውድብ 
ሕቡራት ሃገራት፡ ኣብ ዝሃቦ ውሳነ፡ ኤርትራ 
ልዑላውነት ዘይብላ፡ ኣብ ትሕቲ ኢትዮጵያ 
ክትከውን ስለዝወሰነ፡ ሓንሳብን ንሓዋሩን 
ዝተወደአ ጉዳይ ከምዝኾነ ገይሮም ዝገልጹ 
ኣለዉ።
2. ውሑዳት ኢትዮጵያውያን፡ ምፍራስ 

ፈደረሽን ኣብ ግዜ ሃጸይ ሃይለስላሰ ካብ ሕጊ 
ወጻኢ ከምዝነበረ ይኣምኑ። ካብዚ ተበጊሶም 
ነቲ ኣብ 1963 ዝተገብረ ጌጋ ንምእራም፡ 
እቲ ቀደም ዝነበረ ፈደረሽን ዳግማይ ክምለስ 
መፍትሒ ሓሳብ ዘቕርቡ ኣለዉ። ምስዚ 
ዝተኣሳሰር፡ ኣብ ግዜ ፈደረሽን ዝነበረ ባይቶ 
ኤርትራ፡ ነቲ ፈደረሽን ኣብ 1963 ብፍቓዱ 
ስለዘፍረሶ፡ ብድልየት ህዝቢ ዝተወድአ ጉዳይ 
ክቕየር የብሉን ዝብሉ እውን ኣለዉ።
3. ኢጣልያ ንኤርትራ ትገዝኣ ኣብ 

ዝነበረትሉ እዋን፡ ኤርትራውያን ፍቕሪ 
ናይ ኢትዮጵያ  ስለዝነበሮም፡ ካብ ኤርትራ 
ሃዲሞም ናብ ኢትዮጵያ ይኸዱ ከምዝነበሩ፡ 
ኢጣልያ ንኢትዮጵያ ወሪራ ምስ ሓዘታ’ውን 
ከይተረፈ፡ ኣብ ጐኒ ኢትዮጵያውን ኮይኖም 

ኣንጻር ኢጣልያ ክቃለሱ ካብ ዝገበሮም ቀንዲ 
ምኽንያት፡ ንኢትዮጵያ ካብ ዝነበሮም ፍቕሪ 
ዝብገስ ከምዝኾነ ዝገልጹ እውን ኣለዉ።
4. ኤርትራውያን፡ ብ1991 ብህዝባዊ ግንባር 

ሓርነት ኤርትራ ተመሪሖም፡ ዝተጐናጸፉዎ 
ዓወት፡ ወተሃደራዊ ስዕረት ስርዓት ደርግ 
ጥራይ እዩ። ናይ ሓይሊ ጉዳይ እንተዘይኮይኑ 
ከኣ፡ ኢትዮጵያ ሓይሊ ኣብ ዝረኸበትሉ፡ 
ነቲ ቀደም ዘጋጠመ ስዕረት ክትቅይሮ 
ከምእትኽእል ዝምጉቱ ኣለዉ። ካብኡ 
ሓሊፎም እውን ኤርትራ መሰል ናይ ናጽነት 
ኣይግብኣን እዩ ዝብሉ ኣለዉ። ኤርትራ፡ 
ኣብ 1991 ካብ ኢትዮጵያ ዝተነጸለት ኮይኑ 
ዝስምዖም፡ ክትንጸል እንተኾይና ፍቓድ ካብ 
ባይቶ ኢትዮጵያ ክትረክብ ነይሩዋ ኢሎም 
ዝካትዑ እውን ኣይተሳእኑን።
5. ኣብቲ ብ1993 ኣብ ኤርትራ ዝተኻየደ 

ሪፈረንደም ንህዝቢ ዝቐረበሉ ኣማራጺታት 
“ናጽነት’ዶ ወይስ ባርነት” ዝብል ጥራይ እዩ፣ 
“ናጽነት”፡ “ፈደረሽን ምስ ኢትዮጵያ”፡ ወይ 
“ሕብረት ምስ ኢትዮጵያ”፡ ዝብሉ ሰለስተ 
ኣማራጺታት ክህልዉ ነይሩዎም ዝብል ክትዕ 
ዘቕርቡ ኣለዉ።
6. ኢትዮጵያ ኣብቲ ናይ ቀደም እዋን ወደብ 

ነይሩዋ፡ ብሰንኪ ህወሓት እያ ወደብ ስኢና። 
ኢትዮጵያ፡ ክሳብ 120 ሚልዮን ዝኣክል ህዝቢ 
ሒዛ ብዘይ ዋንነት ወደብ ክትነብር ከምዘይግባእ፡ 
እንተኾነ ብፍቶት እንተዘይኮይኑ ድማ 
ኢትዮጵያ ብሓይሊ ወደብ ክትረክብ ኣለዋ 
እናበሉ ዝደፋፍኡ፡ ንዓለምለኻዊ ሕጊ ዘይናቱ 
ትርጒም ሂቦም፡ ዋላ ሓይሊ ተጠቒማ ወደብ 
ከተውሕስ ዓለምለኻዊ ሕጊ ከምዝድግፍ 
ዝማጐቱ ምሁራትን ፖለቲከኛታትን እውን 
ኣይተሳእኑን።
   እዚ ዘቕርቦ ዘለኹ ጽሑፍ ነዞም ኣብ 

ላዕሊ ተላዒሎም ዘለዉ ጒዳያት ብጭቡጥ 
መርትዖታት ግጉይነቶም ንምቅላዕ እዩ። 
ከምኡ’ውን ብሕጽር ዝበለ፡ ኢትዮጵያውያን 
ቅኑዕ ኣንፈት ንኽሕዙን ንኻልኦት ኣንበብቲ 
መልእኽቲ ንምትሕልላፍን እዩ። 
  
ኤርትራ ቅድሚ መግዛእቲ ኢጣልያኤርትራ ቅድሚ መግዛእቲ ኢጣልያ

   እዘን ሕጂ ኣብ ኤርትራ ዘለዋ ብሄራት፡ 
ኢጣልያ ገዛኢት ኮይና ናብ ኤርትራ 
ቀቅድሚ ምምጽኣ ኣብዛ ሃገር’ኳ እንተነበራ፡ 

ተጠርኒፈን ኣብ ሓደ ሃገር ኣይተመሓደራን። 
እዚ ክበሃል ከሎ ግን፡ ነናተን ባህልን ታሪኽን 
ሒዘን ኣብቲ ዝነብራሉ ከባቢ፡ ከባብያዊ 
ሕግታተን ተጠቒመን ይነብራ ከምዝነበራ 
ክዝንጋዕ የብሉን። ንዝያዳ መረዳእታ ኤርትራ 
ብትሽዓተ ብሄራት ዝቘመት ሃገር እያ። 
መንግስቲ ኤርትራ ድሕሪ ናጽነት ዘቘመን 
ሽዱሽተ ዞባታት (Administrative Regions) 
ኣለዋኣ። ካብዘን ትሽዓተ ብሄራት፡ እተን ኣብ 
ዞባ ማእከልን ዞባ ደቡብን ዝርከባ ብሄራት 
ትግርኛን ሳሆን ጥራይ እየን ኣብቲ ቅድሚ 
መግዛእቲ ጣልያን ዝነበረ እዋን ምስ መሳፍንቲ 
ትግራይ ምቅርራብ ዝነበረን። እቲ ምቅርራብ 
ዝበዝሕ እዋን ሰላማዊ ኣይነበረን። መሳፍንቲ 
ትግራይ፡ ኣብ ዝተፈላለየ ከባቢታት ኤርትራ 
ብወራር እናመጹ፡ ብዙሕ ግፍዒን ህልቂትን 
ፈጺሞም እዮም።  
   ኣብ ኢትዮጵያ፡ ብጸሓፍቲ ታሪኽን 

ፖለቲከኛታትን ከም ጽውጽዋይ ተደጋጊሙ 
ዝጥቀስ፡ ኤርትራ ኣካል ናይ ኢትዮጵያ 
ከምዝነበረት እዩ። መትረብ ስዌስ ቅድሚ 
ምኽፋቱ፡ ንኣስታት ሰለስተ ሚእቲ ዓመታት 
ዝኣክል፡ እዚ መግዛእቲ ኢጣልያ ምስ መጸ 
ኤርትራ ተባሂሉ ዝተጸወዐን ከም ሃገር 
ዝተፈልጠን ቦታ ኣብ ትሕቲ ቱርካውያን፡ 
ከምኡ’ውን ግብጻውያን ናይ ቱርኪ ውክልና 
ሒዞም ይገዝኡዎ ምንባሮም ታሪኽ ዝመዝገቦ 
ሰነድ እዩ። እንተኾነ ኢትዮጵያውያን ጸሓፍቲ 
ነቲ ኤርትራ ኣብ ትሕቲ ቱርካውያንን 
ግብጻውያንን ዘሕለፈቶ ታሪኽ ከምዘይነበረ 
ዘሊሎሞ እዮም ዝሓልፉ።
   ነገስታት ኢትዮጵያ ኣብ ከበሳታት ኤርትራ፡ 

ኣንጻር ቱርካውያንን ግብጻውያንን ተደጋጋሚ 
ኲናት የካይዱ ነበሩ። ኣብቲ ዳሕራይ እዋን 
ቱርካውያንን ግብጻውያንን ኣብ ዝተዳኸምሉ 
እዋን ነገስታትን መሳፍንትን ኣቢሲንያ ከም 
ሃጸይ ዮሃንስ፡ ሓይሊ ኣብ ዝረኸብሉ፡ ግዝኣቶም 
ናብ’ዚ ሕጂ ከበሳታት ኤርትራ ይዝርጋሕ 
ነበረ። ንሓጺር እዋን ኣብ ትሕቲ ቁጽጽሮም 
ኣትየን ዝነበራ ድማ ክልተ ብሄራት ትግርኛን 
ሳሆን እየን። እዚ ይኹን’ድኣምበር፡ እተን ኣብ 
ምብራቕ (ዓፋር)፡ ሰሜን (ትግረን ራሻይዳን፡ 
ምዕራብ (ኩናማ፡ ናራ፡ ብዳውየት፡ ቢለን) 
ዘለዋ ብሄራት፡ ኣብ ትሕቲ ኢትዮጵያውያን 
ነጋውስ ተገዚአን ኣይፈልጣን። በዚ ድማ 
ዝበዝሓ ካብዘን ኣብ ኤርትራ ዘለዋ ብሄራት 

ንኢትዮጵያ ዘይፈልጥኣ እየን። ነዚ ሓቂ 
ጐስዮም ግን ኢትዮጵያውያን ጸሓፍቲ ታሪኽ፡ 
ኤርትራ ካብ ቀደም ኣትሒዛ ኣብ ትሕቲ 
ኢትዮጵያ ትመሓደር ነይራ ዝብል ዝንቡዕ 
ትረኻ የቕርቡ። 
   ሃጸይ ዮሃንስ ኣብ ትግራይ ኮይኑ ንኣቢሲንያ 

ካብ 1872- 1888 ኣብ ዝገዝኣሉ ዝነበረ እዋን፡ 
ኣንጻር ግብጻውያን ክዋጋእ ከሎ፡ ኣብ ቅድመ 
ግንባር ኮይኖም ብልሒ ናይቲ ኲናት ዝዋግኡ 
ዝነበሩ ኤርትራውያን እዮም። ኣብ ጒራዕ 
ከምኡ’ውን ጒንደት፡ ኣንጻር ግብጻውያን 
ዝተኻየዱ ውግኣት፡ ኣብ ከበሳ ኤርትራ ዝነበሩ 
መሳፍንቲ ምስ ኣብ ትግራይ ዝነበሩ ብሓባር 
ዝተሳተፍዎ እዩ። ሃጸይ ዮሃንስ፡ ንህዝቢ ሳሕል፡ 
ንህዝቢ ሰንሒት፡ ንህዝቢ ሰምሃር፡ ንህዝቢ ጋሽ፡ 
ንህዝቢ ባርካ ንህዝቢ ደንከል ከም ዘመሓደሩ 
ዝገልጽ ታሪኽ የለን። ኣብኡ ዝበጽሕ ዓቕሚ 
ስለዘይነበሮም። ኣብ ግዜ ሃጸይ ዮሃንስ፡ ራእሲ 
ኣሉላ፡ ምስፍሕፋሕ ኢጣልያ ካብ ገማግም 
ቀይሕ ባሕሪ ናብ ከበሳ ከይድይብ ንምዕጋት 
ይፍትን ነይሩ እዩ። እዚ ናይ ምዕጋት ወፍሪ፡ 
ኢጣልያ ናብ ከበሳ ኤርትራ ከይትወጽእ 
ድኣምበር ገማግም ቀይሕ ባሕሪ ንምቊጽጻር 

ኣይነበረን። 
   ድሕሪ ሞት ሃጸይ ዮሃንስ፡ ንግስነት 

ኢትዮጵያ ኣብ ትሕቲ ሃጸይ ምኒሊክ ናብ ሸዋ 
ምስ ገዓዘ፡ ኢጣልያ ካብ ገማግም ቀይሕ ባሕሪ 
ሓሊፋ ናብ ከበሳታት ኤርትራ ብምድያብ፡ ነዛ 
ሕጂ ዘላ ኤርትራ ተቘጻጺራ ከም ግዝኣታ 
ኣቖመታ። ኣብቲ እዋን’ቲ ንጉስ ኢትዮጵያ 
ዝነበረ ሃጸይ ምኒሊክ፡ ኤርትራ ግዝኣት ናይ 
ኢጣልያ ከምዝኾነት ኣፍልጦ ሂቡ እዩ። 
ኢጣልያ ካብ ኤርትራ ሓሊፋ ናብ ውሽጢ 
ኢትዮጵያ ከይተስፋሕፍሕ ንምዕጋት ድማ 
ሃጸይ ምኒሊክ ምስ ኢጣልያ “ውዕል ውጫለ” 
ክፍርም ተሰማሚዑ። እንተኾነ፡ ኢጣልያ 
በቲ ውዕል ከይተቐየደት ናብ ትግራይ 
ክትንቀሳቐስ ጀሚራ። ኣብ 1894-95 ኣብ 
መቐለ ተዋጊኦም ኢጣልያ ኣይሰለጣን። 
ንድሕሪት ከኣ ተመሊሳ። ጸኒሑ ኣብ ዓድዋ 
ኣብ መንጎ ሰራዊት ኢጣልያን ሰራዊት ሃጸይ 
ምኒሊክን ውግእ ተኻይዱ። ኣብቲ ውግእ 
ኢጣልያ ተሳዒራ። ካብቲ እዋን’ቲ ኣትሒዛ 
ኤርትራ ግዝኣት ኢጣልያ ምዃና ብዕሊ 
ሃገራት ኤውሮጳ ፈለጣላ። 
   ኣብ ታሪኽ ውግእ ዓድዋ፡ ኢትዮጵያውያን 

ክኽውልዎ ዝፈተኑ ዘሕፍር ተግባር ኣሎ። 
ኣብቲ ውግእ ኤርትራውያን ተገዲዶም 
ዓሳክር ኢጣልያ ኮይኖም ኣብ ጐኒ ኢጣልያ 
ተሰሊፎም ከምእተዋግኡ ዝፍለጥ እዩ። እቶም 
ኣብቲ ኲናት ዝተማረኹ ኤርትራውያን፡ 
ክሳብ 400 ዝበጽሑ ብውሳነ ንጉስ ኢትዮጵያ፡ 
ብፍላይ ግን ብምኽሪ መሳፍንቲ ትግራይ፡ 
የማናይ ኢዶምን ጸጋማይ እግሮምን ተቘሪጾም። 
ግፍዒ ካብ ዝተፈጸሞም ኤርትራውያን፡ ገለ 
ንእለቱ ክሞቱ ከለዉ፡ ዝበዝሑ ግን ብሰለይ 
ናብ ዓዓዶም ተመሊሶም። የማናይ ኢዶምን 
ጸጋማይ እግሮምን ዝተቘርጹ ዋላ ንእለቱ 

እንተዘይሞቱ፡ ኣብ ገጠር ብደገፍ ደቂ ዓዶም 
ህይወቶም ይመርሑ ከምዝነበሩ ብዙሓት 
ኣብቲ እዋን ዝነበሩ ዓበይቲ የዘንትዉ። እዚ 
ኣብ ርእሲ ኤርትራውያን መሪር በሰላ 
ገዲፉ እዩ።
   ኣብቲ እዋን’ቲ ነዚ ዝተዓዘቡ 

ኤርትራውያን፡ በቲ ኣብ ልዕሊ’ቶም ምሩኻት 
ዝተፈጸመ ጭካነ ኣብ ልዕሊ ኢትዮጵያውያን 
ዘይሃስስ ቅርሕንቲ ኣሕዲሮም እዮም። እቲ 
ታሪኽ ሰኒድዎ ዘሎ ካልእ ዘገርም፡ ነቶም 
ዝተማረኹ ኢጣልያውያን፡ ንጉስ ናይ 
ኢትዮጵያ ብምሕረት ኣፋንዩዎም እዩ። 
ነዚ ሕማቕ ተግባር እዚ ሕጂ ዘሎ ወለዶ 
ኤርትራውያን ሰኒድዎ ኣሎ። እቲ ሽዑ 
ዝተዋህበ ምኽንያት፡ እቶም ኤርትራውያን 
ክሕደት ስለዝፈጸሙ እዩ ዝብል እዩ። እንተኾነ 
ኣብቲ እዋን’ቲ ኤርትራውያን ካብ ሃጸይ 
ምኒሊክ ከዲዖም ኣይኮኑን ኣብ ጎኒ ኢጣልያ 
ተዓስኪሮም። ብኢጣልያ ይግዝኡ ስለዝነበሩ 
ተገዲዶም እዮም ዓሳክር ኮይኖም። 
    ኢጣልያ፡ ናብ ውሽጢ ኢትዮጵያ 

ንምስፋሕፍሕ ዝነበራ ውጠን ድሕሪ ውግእ 
ዓድዋ ንግዜኡ’ኳ እንተ ኣወንዘፈቶ፡ ኣብ 
1935 ግን፡ ንምልእቲ ኢትዮጵያ ስዒራ ሒዛታ 

እያ። ድሕሪኡ ግን ኢጣልያ ኣብ 1941 ካብ 
ኢትዮጵያን ኤርትራን ብብሪጣንያ ተሳዒራ 
ወጺኣ። ኣብ ታሪኽ ኣቓልቦ ዘድልዮ ጉዳይ፡ 
ኢትዮጵያ ንኢጣልያ ኣብ 1896 ኣብ ውግእ 
ዓድዋ ድሕሪ ምስዓራ፡ ኢጣልያ፡ ንኤርትራ 
ግዝኣታ ከምዝኾነት ተቐቢላ፡ ውዕል ዶብ 
ብምግባር ብሰላም ክትነብር እያ መሪጻ። ካብቲ 
እዋን’ቲ ኣትሒዙ፡ እቶም ኣብ ከበሳ ኤርትራን 
ኣብ ትግራይን ዝነበሩ ብሄረ ትግርኛ ኣብ 
ኤርትራን ኣብ ኢትዮጵያን ኮይኖም ነናይ 
በይኖም ታሪኽ ሒዞም ክነብሩ ጀሚሮም። 
እቶም ብሸነኽ ትግራይ ዘለዉ፡ ካብ መግዛእቲ 
ኢጣልያ ሓራ ኮይኖም፡ ኣብ ኢትዮጵያ፡ ኣብ 
ትሕቲ ጭኮና መሳፍንቲ ንግስነት ሃጸይ ምኒሊክ 
ክነብሩ ጀመሩ። እቶም ኣብ መረብ ምላሽ 
ዝነበሩ ከኣ ኣካል ናይታ ሓዳስ ዝተመስረተት 
ሃገር ኤርትራ ኮይኖም ኣብ ትሕቲ ኢጣልያ 
ተገዚኦም። ደቂ ከበሳ ኤርትራ፡ እቲ ምስ 
ትግራይ ብወራራትን ኲናትን ዘሕለፍዎ 
ታሪኽ ብሓድሽ ታሪኽ መግዛእቲ ኢጣልያ 
ተተኪኡ። ከምቲ ኣቐዲሙ ዝተገልጸ ከኣ 
ብዘይካ ብሄረ ትግርኛን ሳሆን፡ ቅድሚ 
መግዝእቲ ኢጣልያ፡ እቶም ካልኦት ብሄራት 
ኤርትራ ኣብ ትሕቲ መሳፍንቲ ትግራይ 
ኣትዮም ኣይፈልጡን እዮም። 
  ታሪኽ ዝፈጠሮ ፍጻመታት ክርአ ከሎ፡ ከም 

ኣብ ኤርትራ ኣብ ዝተፈላለያ ሃገራት ኣፍሪቃ 
ኮነ ኣብ ዓለም ከም ውጽኢት መግዛእቲ ኣብ 
ዝተፈላለያ ሃገራት ዝነብሩ ብዙሓት እዮም። 
እዞም ኣህዛብ ከቀራርቦምን ከፋቕሮምን 
ዝኽእል ናይ ሓባር ታሪኽ ኣለዎም። እንተኾነ 
ኣብ ሃሃገሮም ኮይኖም። ካብዚ ወጻኢ ግን፡ 
ኣብ’ዚ ግዜ’ዚ፡ ናብቲ ቅድሚ መግዛእቲ ዝነበረ 
ቅርጽን ኵነታትን ንምምላስ ዝከኣል ኣይኮነን።

                        ይቕጽል . . .ይቕጽል . . .

ኤርትራ ኣብ ትሕቲ መግዛእቲ ኢጣልያ

ከበሳ ኤርትራ ቅድሚ ኤውሮጳዊ መግዛእቲ

ጭካነ ገዛእቲ ኢትዮጵያ ኣብ ውግእ ዓድዋ

ስፖርትስፖርት
ሃገራዊ ውድድር ኵዕሶ እግሪ ገማግም ባሕሪ ቀጺሉ

  ኣብ ዓሰብ ዝካየድ ዘሎ ሃገራዊ 
ውድድር ኵዕሶ እግሪ ገማግም ባሕሪ፡ 
ብሰሉስ 11 መጋቢት ኣብ ሰዓታት 
ድሕሪ ቀትሪ ቀጺሉ ነይሩ። 
  ኣብ ፈለማ ግጥም፡ ኣብ ልዕሊ 

ደቡባዊ ቀይሕ ባሕሪ ብዓብላሊ 
ውጽኢት ዝተዓወተት ዞባ ሰሜናዊ 
ቀይሕ ባሕሪ ምስ ዞባ ደቡብ’ያ ገጢማ። 
እዚ ጸወታ ብባህሪኡ ሰሓቢ ከም ምዃኑ 
መጠን፡ ናይቲ መዓልቲ ተጋጠምቲ 
ጋንታታት’ውን መሳጢ ጸወታ’የን 
ኣንጸባሪቐን። 
  ንቐዳሞት 12 ደቓይቕ ጋንታ 

ሰሜናዊ ቀይሕ ባሕሪ 4ብ2 ዛዚማቶ። 
ኣብ ካልኣይ 12 ደቓይቕ ደቡብ ሰለስተ 
ሰ/ቀ/ባ ድማ ክልተ ሸቶታት ወሲኻ 
ድምር ውጽኢት ሰ/ቀ/ባ 6 ደቡብ 5 
ኮይኑ። ኣብ መዛዘሚ 12 ደቓይቕ 

ኤፍሬም መኮነን
ሮቤል በረኸት

ከኣ፡ ደቡብ ርኡይ ድኻም 
ብምርኣያን ሰ/ቀ/ባ ነቲ ድኻም 
ብምምዝማዛን  ሰለስተ ሸቶታት 
ወሲኻ 9ብ5 ተዓዊታ።
  በዚ ድማ፡ ሰሜናዊ ቀይሕ 

ባሕሪ ኣብ ክልተ ግጥማት 
ብምዕዋታ፡ ብሽዱሽተ ነጥቢ 
ቀዳመይቲ ኮይና ትመርሕ 
ኣላ። ብሉጽ ተጻዋታይ ድማ፡ 
ኣባላ ዑመር እድሪስ ንኻልኣይ 
ግዜኡ ተሸሊሙ። ዑመር ኣብቲ 
ጸወታ ሓሙሽተ ሸቶታት’ዩ 
ኣቑጺሩ።
  እዚ ውድድር፡ ሎሚ 

ሓሙስ ደቡባዊ ቀይሕ ባሕሪን 
ጋንታ ደቡብን ብዘካይዳኦ 
ግጥም ክቕጽል እዩ።

መርሃዊ፡ ካብ ሆስፒታል ወጺኡ
ዝሓለፈ ወርሒ ኣብ እዋን ውድድር ብሰንኪ 

ዘጋጠሞ መውደቕቲ ጽዑቕ ሕክምናዊ ክንክን 
ክግበረሉ ዝጸንሐ ኤርትራዊ ተቐዳዳማይ ክለብ 
ቡርጎስ - መርሃዊ ቅዱስ፡ ካብ ሆስፒታል 
ከምዝወጸ ክለቡ ሓቢራ።
  መርሃዊ፡ 2 ለካቲት ኣብ ፈረንሳ ኣብ ናይ 

ሓደ መዓልቲ ጸወታ እናተወዳደረ እንከሎ 

ወዲቑ። ኣብ መሰንገለኡ ድማ መንቃዕቲ 
ከምዘጋጠሞ ተሓቢሩ። ቅድሚ ናብ እስጳኛ 
ምግዓዙ ኣቐዲሙ ኣብ ፈረንሳ ሕክምናዊ 
ክንክን ዝተገብረሉ እዚ ኦሎምፒካዊ 
ተቐዳዳማይ፡ ኣብዘን ዝሓለፋ መዓልታት 
ድማ፡ ካብቲ ኣብ እስጳኛ ዝርከብ ሆስፒታል 
ምውጽኡን ኣብ ጥቓ መዓስከር ክለቡ 

ምህላዉን ተገሊጹ።
  “መርሃዊ፡ ኣብዚ ዓመት ዳግማይ ክወዳደር 

ንትስፎ” ክትብል ኣብ ዘውጸኣቶ መግለጺ 
ዝሓበረት ቡርጎስ፡ “እንተኾነ፡ ንልምምድ ኮነ 
ጸወታ ናይ ግዜ ገደብ ኣይንገብረሉን ኢና፣ 
ብዘይጸቕጢ ንክሓዊ መታን።” ኢላ። መርሃዊ 
ብወገኑ፡ መዓልታዊ ይመሓየሽ ምህላዉን ኣብ 
ዘይትንቀሳቐስ (ቀዋሚት) ብሽክለታ ምዝዋር 
ክጅምር ምዃኑን ሓቢሩ። ናብ ውድድር 
መዓስ ከምዝምለስ ግና፡ ዛጊት ኣይተገልጸን። 
  ሓደ ካብ ምኵራት ኣፍሪቃውያን 

ተቐዳደምቲ ዝኾነ ወዲ 31 ዓመት መርሃዊ፡ 
ኣብዚ ዓመት ካብ ክለብ ትረንጋኑ ናብ ቡርጎስ 
ምጽምባሩን ክሳብ 2026 ክጸንሕ ምፍራሙን 
ይዝከር። ኣብ ሻዱሻይ ጸወታኡ ግና፡ ከቢድ 
ምዃኑ ዝተገልጸ ሓደጋ ኣጋጢምዎ። ሓውዩ 
ምስ ምሉእ ሓይሉ ናብ ውድድር ክምለስ 
ድማ ንትስፎ።
  እስጳኛዊት ክለብ ቡርጎስ፡ ብናይ ዩሲኣይ 

መለክዒ ደረጃ፡ ድሕሪ’ቲ ናይ ዎርልድ ቱር 
ወይ ቀዳማይ ዲቪዥን ጋንታታት ኣብ 
ካልኣይ ዲቪዥን እትስራዕ ክለብ እያ።

ግጥማት ዋንጫ ናጽነት ጀሚሩ
ማይ ተመናይን ኣልታሕሪርን ተዓዊተን

ኣብ መንጎ 10 ጋንታታት ሱፐር ዲቪዥን ‘ኤ’ 
ዝሰላሰል ናይ ኣውዲቕካ ምሕላፍ ውድድር 
ዋንጫ ናጽነት ዞባ ማእከል 2025፡ ብቕድሚ 
ትማሊ ብክልተ ግጥማት ኣብ ስታድዩም 
ኣስመራ ፈሊሙ።  
  እዚ ውድድር ናይ ክልተ እግሪ ጸወታታት 
እዩ። ብቕድሚ ትማሊ ከኣ፡ ፈለማ ማይ 
ተመናይን ሓይሊ ኣየርን ተጻዊተን። ማይ 
ተመናይ፡ ኣብ ቀዳማይ እብረ ብመገዲ 
ኣወፈርቂ ዛይድ ብዘመዝገበተን ሸቶታት 2ብ0 
መሪሓ ንዕረፍቲ ወጺኣ።
  ሓይሊ ኣየር፡ ካልኣይ እብረ ኣርባዕተ ደቓይቕ 
ጥራይ ምስ ተላዕሎ ካብ ኬቨን በረኸት ሸቶ 
ብምቝጻራ ውጽኢት ናብ 2ብ1 ኣጽበበቶ። 
እንተኾነ ኣፈወርቂ ዛይድ ደጊሙ ክልተ 
ሸቶታት ክውስኽ እንከሎ፡ ሰናይ በረኸት ኣብ 
መበል 90 ደቒቕ ውጽኢት ዘግፈሐት ሸቶ 
ወሲኹ፣ ማይ ተመናይ ድማ ንቀዳማይ እግሪ 
5ብ1 ተዓዊታትኡ። ሱፐር ሃትሪክ ዝሰርሐ 
ኣፈወርቂ፡ ናይቲ ግጥም ብሉጽ ተጻዋታይ 
ተባሂሉ። 

“ውዕለይ ከምዘናውሖ ዝፍኖ ዘሎ ወረ ሓሶት እዩ” ቫን ዳይክ
ሓለቓ ጋንታ ሊቨርፑል - ቨርጂል ቫን 

ዳይክ፡ ዛጊት ዝመጽእ ዓመተ-ስፖርት ምስ 
ኣየነይቲ ክለብ ክጻወት ዝፈልጦ ከምዘይብሉ 
ብምግላጽ፡ “ሓዲሽ ውዕል ክፍርም እዩ ዝብል 
ሓሶት እዩ” ኢሉ።
  እዚ ዓርሞሽሽ ተኸላኻሊ፡ ምስዛ ጋንታ 

ዝኣትዎ ውዕል ኣብዚ ዝመጽእ ዘሎ ክረምቲ 
እዩ ዘብቅዕ። ወላ’ኳ ሊቨርፑል ሓድሽ ውዕል 

ቀሪባትሉ ከምዘላ ይግለጽ እንተኾነ፡ ዛጊት 
ግና ኣብ ስምምዕ ንምብጻሕ ከምዘይቀረበ እዩ 
ክጋዋሕ ወሪሑ።
  እንተኾነ፡ ቫን ዳይክ፡ ብዛዕባ መጻኢኡ ኣብ 

ዝተሓተተሉ፡ ዝበሃል ዘሎ ካብ ሓቂ ዝረሓቐ 
ምዃኑ ኣፍሊጡ። “ክሳብ’ዚ እዋን ዛጊት ዝኾነ 
ሓሳብ የብለይን። ኣብዚ ወቕቲ 10 ግጥማት 
ተሪፉና ኣሎ፡ ምሉእ ኣድህቦይ ናብኡ እዩ ዘሎ። 

ዝመጽእ ወቕቲ እንታይ ከጋጥም እዩ 
ኣብዚ እዋን ዝፈልጦ የብለይን። ዝኾነ 
ሰብ ውዕል ክፍራም ቀሪቡ ኣሎ እንተ 
ኢሉ፡ ሓሶት እዩ።” ክብል፡ መጻኢኡ 
ዛጊት ንጹር ከምዘየለ ሓቢሩ።
  ካብ ሻምፕዮንስ ሊግ ዝተገለፈት 

ሊቨርፑል፡ ብተመሳሳሊ ኣብ ውዕል - 
ሞ ሳላሕን ኣሌክሳንደር ኣርኖልድን 

ዛጊት ኣይቀሰነትን ዘላ። እዞም ወሰንቲ 
ተጻወትቲ፡ ሰነ 30 ዘብቅዕ ውዕል እዩ ዘለዎም።

ነገረ ከይንነገረ ከይን
እንግሊዛዊ ኣጥቃዓይ ባየር ሙኒክ - ሃሪ እንግሊዛዊ ኣጥቃዓይ ባየር ሙኒክ - ሃሪ 

ከይን፡ ድሕሪ’ቲ ኣብ ልዕሊ ባየር ለቨርኩሰን ከይን፡ ድሕሪ’ቲ ኣብ ልዕሊ ባየር ለቨርኩሰን 
ዘመዝገባ ናይ ሻምፕዮንስ ሊግ ሸቶ፡ ሓድሽ ዘመዝገባ ናይ ሻምፕዮንስ ሊግ ሸቶ፡ ሓድሽ 
ክብረ-ወሰን ኣጽሒፉ።ክብረ-ወሰን ኣጽሒፉ።
  ከይን፡ ኣብዚ ወቕቲ 10ይቲ ናይ   ከይን፡ ኣብዚ ወቕቲ 10ይቲ ናይ 

ኤውሮጳዊ ውድድር ሸቶኡ እዩ ኣመዝጊቡ - ኤውሮጳዊ ውድድር ሸቶኡ እዩ ኣመዝጊቡ - 
ብቕድሚ ትማሊ ምሸት። በዚ ኸኣ፡ ኣብ ሓደ ብቕድሚ ትማሊ ምሸት። በዚ ኸኣ፡ ኣብ ሓደ 
ዓመተ ውድድር ክንድ’ዚ ብዝሒ ዘመዝገበ ዓመተ ውድድር ክንድ’ዚ ብዝሒ ዘመዝገበ 
ናይ ፈለማ እንግሊዛዊ ኮይኑ።ናይ ፈለማ እንግሊዛዊ ኮይኑ።
  ኣብ ቀዳማይ እብረ ንለቨርኩሰን 3ብ0   ኣብ ቀዳማይ እብረ ንለቨርኩሰን 3ብ0 

ስዒራታ ዝነበረት ሙኒክ፡ በቲ ናይ ሰሉስ ምሸት ስዒራታ ዝነበረት ሙኒክ፡ በቲ ናይ ሰሉስ ምሸት 
ውጽኢት ብድምር 5ብ0 ስዒራ ናብ ርብዒ ውጽኢት ብድምር 5ብ0 ስዒራ ናብ ርብዒ 
ፍጻመ ሓሊፋ ኣላ።ፍጻመ ሓሊፋ ኣላ።

ስሎት፡ ምስ ፒኤስጂ ንዘካየዱዎ ግጥም . . .ስሎት፡ ምስ ፒኤስጂ ንዘካየዱዎ ግጥም . . .
ዓላሚ ሊቨርፑል - ኣርነ ስሎት፡ “ካብ 

ዝተሳተፍክዎም እቲ ዝበለጸ ጸወታ ኵዕሶ 
እግሪ” ኢልዎ - ነቲ ሰሉስ ምሸት ምስ ፒኤስጂ 
ዘካየዶ’ሞ ዝተገለፈሉ ናይ ሻምፕዮንስ ሊግ 

ግጥም። 
  ሊቨርፑል፡ ኣብ ቀዳማይ እግሪ ዙር 16 

ሻምፕዮንስ ሊግ፡ ናብ ፈረንሳ ተጓዒዛ ኣብ 
ሜዳ ፒኤስጂ ምሒር ተፈቲና እያ፣ 1ብ0 
ካብ ምዕዋት ግና ዓዲ ኣይወዓለትን። ኣብ 
ሜዳኣ ኣብ እተካየዶ ናይ ካልኣይ እግሪ 
ጸወታ’ውን፡ ተመሳሳሊ ከቢድ ብድሆ 
ክገጥማ ከምዝኽእል ተገሚቱ ነይሩ። 
  ኣብ ቀዳማይ እብረ ኣዝያ ብልጽቲ 

ዝነበረትን ብርክት ዝበላ ሓደገኛ ዕድላት 
ዝፈጠረትን ፒኤስጂ፡ ብሓላዊ ልዳት 
ሊቨርፑል - ኣሊሶን ተገቲኣ እያ። ብቕድሚ 
ትማሊ ግና፡ ኣብ መበል 12 ደቒቕ ብመገዲ 
ኦስማን ደምበለ ልዳት ሊቨርፑል ደፊራ፣ 
ብድምር ክልተ እግሪ 1ብ1 ተመዓራርያ። 
  ኣብ ዝተረፈ ግዜ ዝተወሰኸ ሸቶ 

ብዘይምንባሩ ኸኣ፡ ናብ ተወሳኺ 30 ደቓይቕ 
ኣምሪሐን። ኣብኡ’ውን ሸቶ ኣይተመዝገበን፣ 
ናብ ፍጹም ቅላዕ ኣመሪሐን። ሓላዊ ልዳት 
ፒኤስጂ - ዶናሩማ፡ ንቅላዕ ኑነዝን ጆነስን 
ብምምላሱ ድማ፡ ጋንታኡ 4ብ1 ተዓዊታ። 
  በዚ ውጽኢት፡ ንናይ ሎሚ ዓመት 

ኣትለቲክስ - መጻረዪ ውድድር . . .

ብሓድሽ ናይ ሊግ ቅርጺ ውድድር 
ንዝፈለመ ሻምፕዮንስ ሊግ መሪሓ ዝሓለፈት 
ሊቨርፑል ክትግለፍ ተገዲዳ። ናብ ዙር 16 
ብቀጥታ ክትሓልፍ ብዘይምኽኣላ ናይ 

ክልተ እግሪ (Play-
off) ጸወታ ኣካይዳ 
ዝሰገረት ፒኤስጂ 
ግና፡ ናብ ርብዒ 
ፍጻመ ሓሊፋ።
  ስሎት፡ ድሕሪ’ዚ 

ጸወታ፡ “ኣነ ካብ 
ዝተሳተፍክዎም 
ጸወታታት እቲ 
ዝበለጸ ግጥም ኵዕሶ 
እግሪ ነይሩ። ብሉጽ 

ብቕዓት ነይሩ፣ ብፍላይ ምስ ናይ ዝሓለፈ 
ሰሙን እንተኣወዳዲርናዮ። ሸቶ ምምዝጋብ 
ገዲፍካ።” ኢሉ። ብዘይካ’ዚ፡ ስሎት፡ 
ብሓድሽ ኣገባብ ንኹለን 36 ጋንታታት 
ኣብ ሓደ ምድብ ኣካቲቱ ንዝተኻየደ 
ውድድር ዘለዎ ዘይዕጉብነት እውን ገሊጹ። 
  ኣቐዲማ ካብ ኤፍ.ኤ ካፕ እውን 

ዝተገለፈት ሊቨርፑል፡ ኣብዚ እዋን ኣብ ክልተ 
ጽዋኣት ውሽጢ ሃገራ ኢዳ ተወጣውጥ ኣላ 
- ኣብ ፕሪመር ሊግን ካራባኦ ካፕን። ኣብ 
ፕሪመር ሊግ ድሕሪኣ ንዘላ ኣርሰናል ብ15 
ነጥቢ በሊጻ እትርከብ እዛ ጋንታ፡ ሰንበት 16 
መጋቢት ምስ ኒውካስል ኣብ ፍጻመ ጸወታ 
ካራባኦ ካፕ ክትራኸብ እያ።
  እዚ ከምዚ ኢሉ እንከሎ፡ ናይ የማን 

ክንፊ ተኸላኻሊ እዛ ጋንታ ኣሌክሳንደር 
ኣርኖልድ፡ ኣብቲ ናይ ሰንበት ጸወታ ክበኵር 
ከምዝኽእል ተገሊጹ። 
  እዚ እንግሊዛዊ፡ ኣብቲ ናይ ሰሉስ 

ምሸት ጸወታ ብሰንኪ ኣብ ብርኩ ዘጋጠሞ 
ማህረምቲ፡ ኣብ ካልኣይ እብረ ተቐይሩ 
ምውጽኡ ይዝከር።

መደብ ጸወታ
ሎሚ

ዋንጫ ናጽነት 
ፓራዲዞ - ጎዳይፍ 2፡00 ድ.ቀ

 ቀይሕ ባሕሪ - ኩባንያ ሰምበል 4፡00 ድ.ቀ
 ሊግ ኤውሮጳ ካልኣይ እግሪ ዙር 16
ኣትለቲኮ ቢልባኦ - ሮማ 8፡45 ድ.ቀ
ማን ዩናይትድ - ሪያል ሶሴዳድ 11፡00 

ድ.ቀ

ዞባ ማእከል - ቅድድም ብሽክለታ ክካየድ እዩ
ንዝኽሪ ብሂወት ዘየለዉ ተቐዳደምቲ ዝነበሩ፡ ናይ ክልተ መድረኽ ቅድድም ብሽክለታ 
ተሰሪዑ ምህላዉ፡ ፈደረሽን ዞባ ማእከል ሓቢሩ።  
  በዚ ኸኣ፡ ቀዳማይ መድረኽ ሰንበት 16 መጋቢት ኣብ መስመር ሚኒስትሪ ዜና (ፎርቶ) - 
ቤተ ክርስትያን እንዳ ሚካኤል - ቤ/ት ባርካ - ሽዳ - ቤት ፍርዲ - ሲነማ ሮማ - ሲቲ ፓርክ 
- ቤተ መንግስቲ - ባንክ ደም - ሚ/ዜና ክሰላሰል እዩ። ድሕሪ ሰሙን ድማ፡ ኣብ ሞኖፖዮ 
ካልኣይ መድረኽ ክካየድ እዩ።
  ብዘይካ’ዚ፡ ተቐዳደምቲ ማውንቴን ባይክ’ውን ክልተ መድረኽ ውድድር - ኣብ ጸጸራትን 
ሓሙሻይ መደበርን ከሰላስሉ እዮም።

  ግጥም ኣዱሊስን ኣልታሕሪርን ኣካል ናይ’ቲ 
ዕለት ነይሩ። ኣልታሕሪር፡ ኣብ ቀዳሞት 10 
ደቓይቕ ካብ ሄርሞን ገብረገርግሽን ዘርኢት 
የማነን ሸቶታት ብምቝጻር 2ብ0 መሪሓ። 
ኣዱሊስ፡ ወላ’ኳ ክልተ ንሸቶ ዝቐረባ ዕድላት 
እንተፈጠረት፡ ሓላዊ ልዳት ኣልታሕሪር 
ኣምኪኑወን። ኣልታሕሪር ከኣ፡ ንዕረፍቲ በተን 
ውጽኢት መሪሓ ወጺኣ።  
  ኣብ ካልኣይ እብረ ግና፡ ኣዱሊስ፡ ኣብ 
መበል 88 ደቒቕ ንዝረኸበታ ፍጹም ቅላዕ 
ብመገዲ ተስፋኣለም ወልደጋብር ብምቝጻር 
ንኣልታሕሪር ጸቕጢ ገይራትላ። ግዜ 
ብምእካሉ ግና፡ ኣልታሕሪር 2ብ1 ተዓዊታ። 
ሓላዊ ልዳታ ያሲን ዳውድ ድማ፡ ናይቲ 
ግጥም ብሉጽ ተጻዋታይ ተባሂሉ። እዘን 
ጋንታታት፡ ዝመጽእ ሰሙን ናይ ካልኣይ እግሪ 
ጸወታአን ንምክያድ ዳግማይ ክራኸባ እየን።
  እዚ ውድድር፡ ሎሚ ሓሙስ ፓራዲዞን 
ጎዳይፍን ከምኡ’ውን ቀይሕ ባሕሪን ኩባንያ 
ሰምበልን ብዘካይዳኦ ግጥማት ክቕጽል ምዃኑ፡ 
ህዝባዊ ርክባት ናይ’ቲ ፈደረሽን ሓቢሩ።

ሃገራዊ ፈደረሽን ኣትለቲክስ፡ 15ን 16ን 
መጋቢት ኣብ ስታድዩም ኣስመራ ናይ 
ግዜ ውድድር (Time Trial) ከካይድ 
ምዃኑ ኣፍሊጡ። 
  ዕላማ ናይ’ዚ ውድድር፡ ዝመጽእ 

ወርሒ ኣብ ታንዛንያ ከተማ ዳሬሰላም 
ኣብ ዝካየድ ናይ ምብራቕ ኣፍሪቃ ናይ 
ትሕቲ 18 ዓመት (ዩዝ) ከምኡ’ውን 
ናይ ትሕቲ 20 ዓመት (ጁንየር) ናይ 
ትራክ ውድድር፡ ንሃገራዊት ጋንታ 
ዝውክሉ ኣትለታት ንምምራጽ እዩ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ከባቢ ፊያትታሌሎ ፊት ቶታል መዐደሊ ነዳዲ 07147264

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ በራኺ 13/3/25

መበል 34 ዓመት ቁ.166 13 መጋቢት 2025 - ገጽ 12

ዜና ዓለምዜና ዓለምዜና ዓለምዜና ዓለም
ሃብተሚካኤል  ዕቝባስላሴሃብተሚካኤል  ዕቝባስላሴ

“ልኡኽ ኣመሪካ ናብ ሩስያ ክገይሽ’ዩ” ተባሂሉ
ልኡኽ ኣመሪካ ኣብ ማእከላይ 

ምብራቕ ስቲቭ ዊትኮፍ፡ ኣብ ጉዳይ 
ስምምዕ ምቍራጽ ተዂሲ ንምዝታይ 
ኣብ ዝቕጽል ሒደት መዓልታት 
ናብ ሞስኮ ከምዝኸይድ ተሓቢሩ። 
እቲ ልኡኽ፡ ምስ ፕረዚደንት ቭላድሚር 
ፑቲን ተራኺቡ ብዛዕባ’ቲ ዝቕጽል ዘሎ 
ግጭትን ደው ዝብለሉ መገዲታትን 
ኣልዒሉ ክዘራረብ ተስፋ ከምዘለዎ ገሊጹ። 
እዚ ዝግለጽ ዘሎ፡ ግጭት ዩክሬን-ሩስያ ን30 
መዓልታት ደው ክብል ኣመሪካ ንዘቕረበቶ 
እማመ ዩክሬን ክትቅበሎ ድልውቲ ምህላዋ 
ድሕሪ ምግላጻ እዩ። 
ጸሓፊ ጉዳያት ወጻኢ ኣመሪካ ማርኮ 

ሩቢዮ፡ እቲ እማመ ምቍራጽ ተዂሲ ናብ 
መራሕቲ ሩስያ ከምዝቐርብ ድሕሪ ምግላጽ፡ 

“እታ ኵዕሶ ኣብ ሜዳኦም እያ ዘላ” ኢሉ። 
ፕረዚደንት ዩክሬን ቮሎዶሚር ዘለንስኪ 

ብወገኑ፡ እቲ ኣመሪካ ኣብ ስዑዲ-ዓረብ 
ዘቕረበቶ እማመ እወታዊ ምዃኑ ድሕሪ 
ምጥቃስ፡ ሩስያ’ውን ኣሰር ዩክሬን ተኸቲላ 
ንኽትሰማማዓሉ ግደ ዋሺንግተን ምዃኑ 
ገሊጹ።  
ዩክሬን ነቲ ተዂሲ ደው ናይ ምባል 

እማመ ድሕሪ ምቕባላ፡ ኣመሪካ ብወገና 
ደው ኣቢላቶ ዝጸንሐት - ንዩክሬን ስለያውን 
ጸጥታውን ሓገዛት ናይ ምቕራብ ስራሕ 
ዳግማይ ከም እትቕጽሎ ኣፍሊጣ ኣላ። 
ማርኮ ሩቢዮ፡ ድሕሪ’ቲ ምስ ሰብ-መዚ 

ዩክሬን ኣብ ጅዳ ዘካየዶ ኣገዳሲ ርክብ ኣብ 
ዝሃቦ ጋዜጣዊ መግለጺ፡ “ሩስያ ነቲ እማመ 
እንተነጺጋቶ፡ እቲ ንሰላም ዝዕንቅፍ ዘሎ 
ወገን ክንፈልጦ ኢና” ክብል ገሊጹ።
ዘለንስኪ ኣብ ዝለኣኾ ናይ ቪድዮ 

መልእኽቲ’ውን፡ “ሩስያ ነቲ ኲናት ደው 
ንምባል ድልውነታ ከተርኢ ኣለዋ” ኢሉ።  
ወሃቢት ቃል ሚኒስትሪ ጉዳያት ወጻኢ 

ሩስያ ማርያ ዛካሮቫ ድማ፡ ሩስያ ኣብ 
ዝቕጽሉ ሒደት መዓልታት ምስ ወከልቲ 
ኣመሪካ ንምዝርራብ ድልውቲ ከምዘላ’ያ 
ተነጽር። 
እዚ ከምዚ ኢሉ እንከሎ፡ ዩክሬን ዝሓለፈ 

ሰሉስ ምሸት ኣብ ከባቢ ሞስኮ ብዝተፈጸመቶ 
ናይ ድሮን መጥቃዕቲ፡ ብውሕዱ ሰለስተ 
ሰባት ክቕተሉ ከለዉ፡ ህጻናት ዝርከብዎም 
18 ሰባት ድማ ከምዝቖሰሉ ሰብ-መዚ ጥዕና 
ሞስኮ ገሊጾም።
 እዚ ድማ፡ ዩክሬን ነቲ ኲናት ንምቁራጽ 

ዲፕሎማሲያዊ መንገዲ ምጥቃም 
ከምዝነጸገት ዘርኢ ጭቡጥ ኣብነት ምዃኑ 
ሩስያ ትወቅስ።

 “ኣብ ልዕሊ ኣመሪካ ሕነ ክፈዲ’የ” ሕ/ኤውሮጳ
ፕረዚደንት ሕ.መ.ኣመሪካ ዶናልድ 

ትራምፕ ኣብ ልዕሊ ካብ ሕብረት 
ኤውሮጳ ዝኣቱ ሓጺንን ኣሉሚንየምን 
ብዝወሰዶ ቀረጽ ናይ ምውሳኽ ስጕምቲ፡ 
እቲ ሕብረት ሕነ ከምዝፈደየ ተገሊጹ።
እቲ ፕረዚደንት፡ ኣብ ልዕሊ ናብ ሃገሩ 

ዝኣቱ ፍርያት ናይ’ቲ ሕብረት ዝዀነ 
ሓጺንን ኣሉሚንየምን ዘቐመጦ ናይ 
25% ወሰኽ ቀረጽ ተግባራዊ ኮይኑ 
ከምዘሎ’ዩ ዝሕበር።

በዚ ከኣ፡ ሕብረት ኤውሮጳ ምስ ኣመሪካ 
ኣብ ዝገብሮ ንግዳዊ ሽርክነት ዝጸንሖ 
ረብሓታት ከምዘብቅዐ’ዩ ዝንገር ዘሎ።
ከም ግብረ-መልሲ ናይቲ ስጕምቲ፡ 

ሕብረት ኤውሮጳ ኣብ ልዕሊ 26 ቢልዮን 
ዩሮ (28.3 ቢልዮን ዶላር) ዝዋግኡ 
ንግዳዊ ፍርያት ኣመሪካ ናይ ቀረጽ 
ወሰኽ ክገብር ምዃኑ ሓለፍቲ ናይ’ቲ 
ሕብረት ኣጠንቂቖም ኣለዉ።
ትራምፕ፡ “እዚ ተገይሩ ዘሎ ወሰኽ 

ቀረጽ ንፍርያት ሓጺንን ኣሉሚንየምን 
ኣመሪካ ከዕቢ ተስፋ ኣሎ። እንተኾነ፡ 
ተጠቀምቲ ፍርያት ኣመሪካ ንዝዀና 
ሃገራት ዋጋታት ክውስኸለን ቁጠባዊ 
ዕብየት ከጕድለለንን ይኽእል እዩ” ክብል 
ሓቢሩ።
ትራምፕ ኣብ ልዕሊ ካብ ሜክሲኮን 

ካናዳን ዝኣቱ ዝተፈላለየ ንግዳዊ ምህርቲ 
ናይ 25% ወሰኽ ቀረጽ ኣንቢሩ’ኳ 
እንተሎ፡ መካይንን ገለ ኣቕሑትን ግን 
ካብቲ ወሰኽ ቀረጽ ናጻ ምዃኑ ኣፍሊጡ 
ኣሎ። 
እቲ ፕረዚደንት ብዘይካ’ዚ፡ ካብ 

ቻይና ኣብ ልዕሊ ዝለኣኹ ዝተፈላለዩ 
ፍርያት’ውን ናይ 20% ወሰኽ ቀረጽ 
ገይሩ ከምዘሎ ይፍለጥ። 
ታሪፍ፡ ካብ ካልኦት ሃገራት መጺኦም 

ናይ ዝኣትዉ ንግዳዊ ኣቕሑ ዝኽፈል 
ግብሪ እዩ። እተን ነቲ ኣቕሑ ካብ ካልእ 
ሃገር ዘምጽኣ ኩባንያታት ከኣ ነቲ ግብሪ 
ንመንግስቲ ይኸፍላኦ።

መራሒ ጆርጅያ ነበር፡ ን9 
ዓመታት ክእሰር ተፈሪዱ

ናይ ቅድም ፕረዚደንት ጆርጅያ ዝነበረ 
ሚኻኤል ሳኻሽቪሊ፡ ኣብ ዘመነ ስልጣኑ 
ብዝፈጸሞ ስርቅን 
ምጥፍፋእን ገንዘብ 
መንግስቲ ን9 ዓመታት 
ክእሰር ከምእተፈርደ 
ተገሊጹ።
ንሱ፡ ኣብ 2021 

ካብ ስደት ብሕቡእ 
ናብታ ሃገር ድሕሪ 
ምእታዉን ነቲ ኣብ 
ስልጣን ዝነበረ መንግስቲ ብብልሽውና 
ክኸስስ ድሕሪ ምጅማሩን፡ ብሓይልታት 
ጸጥታ ተታሒዙ ኣብ ትሕቲ ቀይዲ ኣትዩ 
ከምዝጸንሐ’ዩ ዝንገረሉ።
ዋላ’ኳ ብምኽንያት ኵነታት ጥዕናኡ 

ብዋሕስ ክልቀቕ ተደጋጋሚ ሕቶ 
ከቕርብ እንተጸንሐ፡ ቤት-ፍርዲ ጆርጅያ 
ግን ንሕቶኡ ኣይተቐበሎን።
ማዕከናት ዜና ናይ’ታ ሃገር ትማሊ 

ረቡዕ ኣብ ዝዘርግሓኦ ሓበሬታ፡ ሚኻኤል 
ሻኻሽቨሊ 3.2 ሚልዮን ዶላር ካብ ካዝና 
መንግስቲ ብምጥፍፋኡ ገበነኛ ኰይኑ 
ከምእተረኽበ ጸብጺበን።

ንሱ፡ ኣብ 2014 እውን ተመሳሳሊ ክሲ 
ብልሽውና ቀሪቡሉ ከምዝነበረ’ዩ ዝግለጽ።

እቲ ብኣኽበርቲ ሕጊ ናይ’ታ ሃገር 
ቀሪቡሉ ዝነበረ ክሲ፡ ካብ ካዝና መንግስቲ 
ገንዘብ ከምዘጠፋፍአ፡ መወዳእታኡ ከኣ 
ንዓኡን ንስድራቤቱን ዝኸውን ክቡር 
መጋየጺታት ከምዝዓደገሉ’ዩ ዝሕብር።
እቲ ፕረዚደንት ነበር፡ ኣብ 2008 

ሰራዊት ጆርጅያ ነታ ካብ ጆርጅያ 
ዝተነጸለት ሪፓብሊክ ደቡብ ኦሰሽያ 
ብሓይሊ ወሪሩ ክመልሳ ትእዛዝ ሂቡ 
ከምዝነበረ፡ እቲ ስጕምቲ ድማ ንጆርጅያ 
ምስ ሩስያ ናብ ሓጺር ወተሃደራዊ ረጽሚ 
ኣእትዩዋ ምንባሩ ኣይርሳዕን።

ቻይና - ዝዓበየት መርከብ መበል 100 ጒዕዞኣ ፈጺማ
ቻይና ንፈለማ ግዜ ብውሽጣዊ ዓቕማ 

ዝሰነዐታ ‘ኣዶራ ማጂክ ሲቲ’ ዝተሰምየት 
ዓባይ መርከብ፡ ዝሓለፈ ሰኑይ ናብ ከተማ 
ሻንሃይ ብምእታው መበል 100 ጉዕዞኣ 
ፈጺማ። 
እታ መርከብ፡ ኣብ መጀመርታ 2024 

ንግዳዊ ስርሓ ካብ እትጅምር ንደሓር፡ ንልዕሊ 
350 ሽሕ ዘቤታውያንን ግዳማውያንን 
በጻሕቲ ስሒባ’ያ። 
እዚ ከምዚ ኢሉ እንከሎ፡ ሰብ-መዚ 

ምቁጽጻር ባሕርን ዶባትን ሻንሃይ፡ ውሑስን 
ስሉጥን ጉዕዞ ኣዶራ ማጂክ ሲቲ ንምርግጋጽ 
ፍሉይ ምሕደራ ኣተኣታትዮም ከምዘለው 
ሓቢሮም። 
እታ መርከብ፡ ከም ‘ስማርት ፕላትፎርም’ 

ባሕሪ፡ ኤሌክትሮኒካዊ ፓትሮልን ስርዓተ-

ኣገልግሎት ትራፊክ መራኽብን (VTS) 
ዝኣመሰሉ መሳርሒታት ብምጥቃም፡ 
ምዕቡል ሓበሬታ ብዛዕባ ድሕነትን ኩነታት 
ኣየርን ክትረክብ ትኽእል።
 “በዚ ምኽንያት ድማ፡ ብዘይ ዝዀነ 

ስግኣት ከም እትጐዓዝ ከነረጋግጽ ክኢልና 
ኣሎና” ይብል ሓደ ካብ ሓለፍቲ ምምሕዳር 
ድሕነት ባሕሪ - ባኦሻን ሸንግ ጂንጋኦ።
መስርሕ ምጽራይ ጉምሩክ ንምምሕያሽ 

ተኸታታሊ ስጉምትታት ከምእተኻየደ’ውን 
ኣካየድቲ ናይ’ታ መርከብ ይገልጹ። 
ተጐዓዝቲ ኣብ ምጽባይ ዝሕልፍዎ ዝነበሩ 

ግዜ ድማ ከም ዝቐነሰ፡ እቶም ሓለፍቲ 
ይገልጹ። 
መርከብ ኣዶራ ማጂክ ሲቲ፡ ነቲ ኣብ ቻይና 

እናዓበየ ዝኸይድ ዘሎ ብቕዓት ኢንዱስትሪ 
ክሩዝ እተንጸባርቕ ኰይና፡ ካብ ልዕሊ 

1000 ዓለም-ለኻውያን ኣፍረይቲ መራኽብ 
ብዝተገብረ ኣበርክቶ’ያ ህያው ክትከውን 
ክኢላ።

ፕረዚደንት ፊሊፒንስ ነበር ናብ ዘ-ሄግ ተወሲዱ
ብኣህጉራዊ ቤት ፍርዲ ገበን (ICC) ኣብ 

ትሕቲ ቀይዲ ክኣቱ ትእዛዝ ተመሓላሊፉሉ 
ዝጸንሐ ፕረዚደንት ፊሊፒንስ ነበር ሮድሪጎ 
ዱተርተ፡ ብሰሉስ 11 መጋቢት ኣብ ትሕቲ 
ቀይዲ ድሕሪ ምእታዉ፡ ፍርዱ ንኽቕበል 
ካብ ሃገሩ ብነፋሪት ናብ ሆላንድ ከምዝተላእከ 
ተሓቢሩ። 
እቲ ፕረዚደንት ነበር፡ ኣብ ትሕቲ ቀይዲ 

ምስ ኣተወ፡ ካብ ተሓታትነት ናጻ ምዃኑ 
ከመስክር ብዙሕ’ኳ እንተመጐተ፡ ዝሰምዖ 
እዝኒ ከምዘይረኸበ ምንጭታት ዜና ሓቢሮም። 
ኣብ ስልጣን እንከሎ ፈጺሙዎ ብዝተባህለ 

ገበናት ቅትለትን ገበን ኣንጻር ሰብኣውነትን 
ክኽሰስ ዝጸንሐ ዱተርተ፡ ኣብ ሆንኮንግ 
ጸኒሑ ምስ ስድራቤቱ ናብ ርእሰ ከተማ ሃገሩ 
ማኒላ ምስ ኣተወ’ዩ፡ ኣብ ኣህጉራዊ መዓርፎ 
ነፈርቲ ብፖሊስ ፊሊፒንስ ኣብ ትሕቲ ቀይዲ 
ኣትዩ። 
ነቲ ሃገር ዝመርሕ ዘሎ ፕረዚደንት 

ፊሊፒንስ ፈርዲናንድ ማርኮስ ድማ፡ ሮድሪጎ 

ዱተርተ  ኣብ ዘ-ሄግ - ሆላንድ ንኽፍረድ 
ብቕጽበት ኣሕሊፉ ከምዝሃቦ ተፈሊጡ።
መበል 16 ፕረዚደንት ፊሊፒንስ ብምዃን 

ነታ ሃገር ካብ 2016 ክሳብ 2022 ዝመርሐ 
ወዲ 79 ዓመት ሮድሪጎ ዱተርተ፡ ኣብ ስልጣን 
እንከሎ ተርእዮታት ምስግጋርን ምጥቃምን 
ዕጸ-ፋርስ ንምቁጽጻር ብዘካየዶ ወፍሪ፡ ካብ 6 
ሽሕ ክሳብ 30 ሽሕ ሰባት ከምዝተቐትሉ፡ በዚ 
ከኣ ገበናት ኣንጻር ሰብኣውነት ፈጺሙ ተባሂሉ 
ብኣህጉራዊ ቤት ፍርዲ ገበን ክድለ ከምዝጸንሐ 

ይግለጽ። 
ኣብዚ እዋን ምክትል ፕረዚደንት ፊሊፒንስ 

ዘላ ጓሉ ንሮድሪጎ ዱተርተ - ሳራ ዱተርተ፡ 
ምምሕዳር ማርኮስ ንወላዲኣ ኣብ ትሕቲ ቀይዲ 
ኣእትዩ ንኽፍረድ ናብ ካልእ ሃገር ኣሕሊፉ 
ምሃቡ ዘይሕጋዊ’ዩ ክትብል ከሲሳ። 
ስድራቤታት ናይ’ቶም በቲ ወፍሪ ተቐቲሎም 

ዝበሃሉ ፊሊፒንሳውያን፡ ሮድሪጎ ዱተርተ ኣብ 
ትሕቲ ቀይዲ ብምእታዉ፡ “እታ እንጽበያ 
ዝጸናሕና መዓልቲ እዚኣ’ያ” እናበሉ፡ ናብ 

ቅርዓት ወጺኦም 
ሓጎሶም ከምዝጸንበሉ፡ 
ማዕከናት ዜና 
ኣቃሊሐን።
ሮድሪጎ ዱተርተ፡ ኣብ 

ዘ-ሄግ ድሕሪ ዝካየደሉ 
መርመራታት፡ ገበነኛ 
ኮይኑ እንተተረኺቡ፡ 
ከቢድ ናይ ማእሰርቲ 
መቕጻዕቲ ከምዝጽበዮ 
ይሕበር።

